ORODHA YA WAJUMBE WA BARAZA LA WAWAKILISHI

ZANZIBAR

MHE. ZUBEIR ALI MAULID
1. Mhe. Mgeni Hassan Juma -
2. Mhe. Mwanaasha Khamis Juma -
3. Mhe. Shehe Hamad Mattar -

4. Mhe. Balozi Seif Ali Iddi -

5. Mhe. Issa Haji Ussi (Gavu) -

6.Mhe. Haji Omar Kheri -

7. Mhe. Haroun Ali Suleiman -

8. Mhe. Mohammed Aboud Mohammed -

9. Mhe. Dkt. Khalid Salum Mohamed -

- SPIKA

Naibu Spika/ Nafasi za
Wanawake

Mwenyekiti wa Baraza/
Jimbo la Chukwani
Mwenyekiti wa Baraza/
Jimbo la Mgogoni
MBM/Makamu wa Pili
wa Rais /Kiongozi wa
Shughuli za  Serikali/
Jimbo la Mahonda
MBM/Waziri wa Nchi,
Ofisi ya Rais na
Mwenyekiti wa Baraza la
Mapinduzi/Jimbo la
Chwaka

MBM/Waziri wa Nchi,
Ofisi ya Rais Tawala za
Mikoa na ldara Maalum
za SMZ/ Jimbo la
Tumbatu

MBM/Waziri wa Nchi,
Ofisi Rais, Katiba, Sheria
na Utumishi wa Umma
na Utawala Bora /Jimbo
la Makunduchi
MBM/Waziri wa Nchi,
Ofisi ya Makamu wa Pili
wa Rais wa Zanzibar/
Uteuzi wa Rais
MBM/Waziri wa Fedha
na Mipango /Jimbo la
Donge



10. Mhe

11. Mhe

12. Mhe

13.Mhe.

14. Mhe

15. Mhe

16. Mhe

17. Mhe

18. Mhe.

19. Mhe

.Mahmoud Thabit Kombo

. Riziki Pembe Juma

. Balozi Amina Salum Ali

Balozi Ali Abeid Karume

. Rashid Ali Juma

. Hamad Rashid Mohamed

. Maudline Cyrus Castico

. Salama Aboud Talib

Juma Ali Khatib

. Said Soud Said

MBM/Waziri wa Afya/
Jimbo la Kiembesamaki
MBM/Waziri wa Elimu
na Mafunzo ya Amali /
Nafasi za Wanawake
MBM/Waziri wa
Biashara, Viwanda na
Masoko Zanzibar/ Uteuzi
wa Rais

MBM/Waziri wa

Ujenzi, Mawasiliano na
Usafirishaji/ Uteuzi wa
Rais

MBM/Waziri wa Habari,
Utalii na Michezo/Jimbo
la Amani

MBM/Waziri wa Kilimo,
Maliasili, Mifugo na
Uvuvi/ Uteuzi wa Rais
MBM/Waziri wa
Uwezeshaji, Wazee,
Vijana, Wanawake na
Watoto/ Uteuzi wa Rais
MBM/Waziri wa Ardhi,
Maji, Nishati na
Mazingira/ Nafasi za
Wanawake

MBM/ Waziri Asiekuwa
naWizara Maalum/Uteuzi
wa Rais

MBM/Waziri Asiekuwa
na Wizara Maalum/
Uteuzi wa Rais



20. Mhe. Khamis Juma Mwalim

21.

22.

23.

24.

25.

26.

217.

28.
29.
30.
3L
. Mhe. Ame Haji Ali
33.
34.

32

Mhe. Harusi Said Suleiman

Mhe. Mmanga Mjengo Mjawiri

Mhe. Mohamed Ahmada Salum

Mhe. Chum Kombo Khamis

Mbhe. Lulu Msham Abdalla

Mhe. Juma Makungu Juma

Mhe. Abdalla Ali Kombo

Mhe.Abdalla Maulid Diwani
Mhe. Ali Khamis Bakar

Mhe. Ali Salum Haji

Mhe. Ali Suleiman Ali (Shihata)

Mhe. Amina lddi Mabrouk
Mhe. Asha Abdalla Mussa

Naibu Waziri, Wizara ya
Nchi, Ofisi ya Rais,
Katiba, Sheria na
Utumishi wa Umma na
Utawala Bora/ Jimbo la
Pangawe

Naibu Waziri wa Afya/
Jimbo la Wete

Naibu Waziri wa Elimu
na Mafunzo ya Amali
/Jimbo la Mkoani

Naibu Waziri wa Ujenzi,
Mawasiliano na
Usafirishaji / Jimbo Ila
Malindi

Naibu Waziri wa Habari,
Utalii na Michezo/Nafasi
za Wanawake

Naibu Waziri wa Kilimo,
Maliasili, Mifugo na
Uvuvi/ Nafasi za
Wanawake

Naibu Waziri wa Ardhi,
Maji, Nishati na
Mazingira/ Jimbo la
Kijini

Jimbo la
Mwanakwerekwe

Jimbo la Jang’ombe
Jimbo la Tumbe

Jimbo la Kwahani

Jimbo la Kijitoupele
Jimbo la Nungwi

Nafasi za Wanawake
Jimbo la Kiwengwa



35.
36.
37.
38.
39.
40.
41.
42,
43.
44,
45.
46.
47,
48.

Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.

49 Mhe.

50.
51.
52.
53.
54.
55.
56.
57.
58.
59.
60.
61.
62.
63.
64.
65.
66.
67.
68.
69.
70.

Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.

Bahati Khamis Kombo -
Bihindi Hamad Khamis -
Hamad Abdalla Rashid -
Hamida Abdalla Issa -
Hamza Hassan Juma -
Hassan Khamis Hafidh -
Hidaya Ali Makame -
Hussein Ibrahim Makungu (Bhaa) -
Jaku Hashim Ayoub -
Khadija Omar Kibano -
Machano Othman Said -
Dkt. Makame Ali Ussi Makoti -
Makame Said Juma -
Maryam Thani Juma -
Masoud Abrahman Masoud -
Mihayo Juma N’hunga -
Miraji Khamis Mussa -
Moh’d Mgaza Jecha -
Mohamed Said Mohamed -
Mohammedraza Hassanaali Mohamedali-
Mtumwa Peya Yussuf -
Mtumwa Suleiman Makame -
Mussa Ali Mussa -
Mussa Foum Mussa -
Mwanaidi Kassim Mussa -
Mwantatu Mbaraka Khamis
Dkt Mwinyihaji Makame Mwadini -
Nadir Abdul-latif Yussuf Al-Wardy-
Nassor Salim Ali -
Omar Seif Abeid -
Panya Ali Abdalla -
Rashid Makame Shamsi -
Saada Ramadhan Mwendwa -
Said Omar Said -
Said Hassan Said -
Salha Mohamed Mwinjuma -

Jimbo la Chambani
Nafasi za Wanawake
Jimbo la Wawi
Nafasi za Wanawake
Jimbo la Shaurimoyo
Jimbo la Welezo
Nafasi za Wanawake
Jimbo la Mtoni
Jimbo la Paje

Jimbo la Mtambwe
Jimbo la Mfenesini
Jimbo la Mtopepo
Jimbo la Kojani
Jimbo la Gando
Jimbo la Bububu
Jimbo la Mwera
Jimbo la Chumbuni
Jimbo la Mtambile
Jimbo la Mpendae
Jimbo la Uzini
Jimbo la Bumbwini
Nafasi za Wanawake
Jimbo la Ole

Jimbo la Kiwani
Nafasi za Wanawake
Nafasi za Wanawake
Jimbo la Dimani
Jimbo la Chaani
Jimbo la Kikwajuni
Jimbo la Konde
Nafasi za Wanawake
Jimbo la Magomeni
Nafasi za Wanawake
Jimbo la Wingwi
Mwanasheria Mkuu
Nafasi za Wanawake



71.
72.
73.
74.
75.
76.
77.
78.
79.
80.
81.
82.
83.
84.

Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.
Mhe.

Salma Mussa Bilal
Shadya Mohamed Suleiman
Shaib Said Ali

Shamata Shaame Khamis
Simai Mohammed Said
Suleiman Makame Ali
Suleiman Sarahan Said
Tatu Mohamed Ussi
Ussi Yahya Haji

Viwe Khamis Abdalla
Wanu Hafidh Ameir
Yussuf Hassan Iddi
Zaina Abdalla Salum
Zulfa Mmaka Omar

Ndugu Raya Issa Msellem -

Nafasi za Wanawake
Nafasi za Wanawake
Jimbo la Chonga
Jimbo la Micheweni
Jimbo la Tunguu
Jimbo la Ziwani
Jimbo la Chakechake
Nafasi za Wanawake
Jimbo la Mkwajuni
Nafasi za Wanawake
Nafasi za Wanawake
Jimbo la Fuoni
Nafasi za Wanawake
Nafasi za Wanawake

Katibu wa Baraza la Wawakilishi



Kikao cha Ishirini na Sita — Tarehe 23 Juni, 2016

(Kikao Kilianza saa 3:00 za asubuhi)
Dua

Mhe. Mwenyekiti,(Mhe. Shehe Hamad Mattar) Alisoma Dua

HATI ZA KUWASILISHA MEZANI

Mhe. Waziri wa Fedha na Mipango: Mhe. Mwenyekiti, naomba kuwasilisha
hati mezani ya Makadirio ya Mapato na Matumizi ya Wizara ya Fedha na
Mipango, kwa Mwaka wa Fedha 2016/17. Mhe. Mwenyekiti, naomba
kuwasilisha. (Makofi)

Mhe. Yussuf Hassan Iddi: (Mwenyekiti wa Kamati ya Fedha, Biashara na
Kilimo): Mhe. Mwenyekiti, kwa ruhusa yako naomba kuweka hati mezani ya
hotuba ya maoni ya Kamati ya Fedha, Biashara na Kilimo, kuhusu Makadirio
ya Mapato na Matumizi ya Wizara ya Fedha na Mipango kwa Mwaka wa
Fedha 2016/2017. Mhe. Mwenyekiti, naomba kuwasilisha. (Makofi)

HOJA ZA SERIKALI

Mhe. Waziri wa Biashara, Viwanda na Masoko: Mhe. Mwenyekiti,
Waheshimiwa Wajumbe, naomba nichukuwe nafasi hii kumshukuru Mwenyezi
Mungu mtukufu kwa kutuwezesha leo kuamka asubuhi, na kuja kumalizia

na mipango ambayo tumejiwekea.

Mhe. Mwenyekiti, baada ya kumshukuru Mwenyezi Mungu, Mhe. Mwenyekiti,
naomba kwanza kuchukua fursa hii adhimu kuwashukuru kwa dhati
Waheshimiwa Wajumbe, wote waliochangia bajeti hii ya Wizara ya Biashara,
Viwanda na Masoko.

Waheshimiwa Wajumbe, tunathamini sana michango yenu, kwa sababu
mmetupa muongozo wa utekelezaji wa malengo yote tuliyojipangia kwa
mwaka huu wa fedha 2016/2017.



Mhe. Mwenyekiti, Waheshimiwa Wajumbe, wametoa hoja zilizokuwa nzito,
kwa hekima na busara kubwa ili tuweze kuzitekeleza kwa mafanikio makubwa
sana, na ufanisi wa hali ya juu, ili kuimarisha sekta kuu mbili za uchumi,
biashara na viwanda.

Mhe. Mwenyekiti, nachukua fursa hii pia kumshukuru kwa namna ya pekee
Mhe. Mwenyekiti wa Kamati ya Fedha, Biashara na Kilimo pamoja na
wajumbe wake, kwa hotuba yao nzuri iliyotoa dira, mwelekeo, miongozo na
maelekezo ambayo yatasaidia sana katika utekelezaji wa bajeti hii.

Mhe. Mwenyekiti, naomba niahidi kwa niaba ya watendaji wenzangu wa
Wizara ya Biashara, Viwanda na Masoko, kwa maelezo na miongozi
iliyotolewa katika Baraza hili tutaifanyia kazi kwa asilimia mia juu ya mia.

Vile vile, naomba kuwashukuru kwa dhati kabisa na kwa unyenyekevu kabisa,
Waheshimiwa Wajumbe, wote wa Baraza hili kwa kuunga mkono hoja ya
Makadiro ya Mapato na Matumizi ya Wizara ya Biashara, Viwanda na Masoko
kwa mwaka wa fedha 2016/2017 katika michango yao waliokuwa wameitoa.
(Makofi)

Mhe. Mwenyekiti, katika majumuisho haya, kwanza haomba kwa ruhusa yako
niwataje Waheshimiwa Wajumbe wote 28 waliochangia kwa njia moja ama
nyengine, waliokuwa wamechangia kwa kuhutubia na waliochangia kwa
maandishi. Ambao ni:

Mhe. Shadya Mohamed Suleiman ambaye alitoa hotuba ile kwa niaba
a Mwenyekiti.

Mhe. Suleiman Sarahan Said

Mhe. Shamata Shaame Khamis

Mhe. Omar Seif Abeid

Mhe. Nadir Abdul-latif Yussuf Al-Wardy

Mhe. Dk. Makame Ali Ussi

Mhe. Maryam Thani Juma

Mhe. Said Soud Said (Waziri Asiyekuwa na Wizara Maalum)
Mhe. Juma Ali Khatib (Waziri Asiyekuwa na Wizara Maalum)
Mhe. Ali Khamis Bakar

Mhe. Abdalla Ali Kombo

Mhe. Hamza Hassan Juma

Mhe. Hassan Khamis Hafidh

Mhe. Jaku Hashim Ayoun

Mhe. Suleiman Makame Ali

16. Mhe. Waziri wa Kilimo, Maliasili, Mifugo na Uvuvi
17. Mhe. Waziri wa Ardhi, Maji, Nishati na Mazingira
18. Mhe. Shamata Shaame Khamis

Mhe. Mwenyekiti, samahani kwa maandishi pia kaleta.

19. Mhe. Kazi, Uwezeshaji, Wazee, Vijana, Wanawake na Watoto

20. Mhe. Simai Mohammed Said Mpakabasi

21. Mhe. Shehe Hamad Mattar (Mwenyekiti wa Baraza la Wawakilishi)
22. Mhe. Mgeni Hassan Juma (Naibu Spika wa Baraza la Wawakilishi)
23. Mhe. Naibu Waziri wa Afya

24, Mhe. Waziri wa Habari, Utalii, Utamaduni na Michezo

25. Mhe. Ussi Yahya Haji

26. Mhe. Mohammed Said Mohammed Dimwa

27. Mhe. Naibu Waziri wa Ujenzi, Mawasiliano na Usafirishaji na

28. Mhe. Panya Ali Abdalla.

Mhe.Mwenyekiti, nawashukuru Waheshimiwa Wajumbe wote, kwa michango
yao mizuri kabisa iliyokuwa imetoa maelekezo, rai na mapendekezo ya kuweza
kuipeleka mbele wizara hii, na kutoa mchango mkubwa katika maendeleo ya
kiuchumi ya Zanzibar.

Mhe. Mwenyekiti, kwa kweli sitachukua muda mrefu sana mpaka kupindukia
kwa ule muda ambao tumepewa.Nitaanza Mhe. Mwenyekiti, kujibu michango
ya jumla na ya kisera kwa mwelekeo wa nchi yetu, katika suala zima la ukuzaji
wa biashara na uendelezaji wa viwanda. Katika suala hili Mhe. Mwenyekiti,
tuna nguzo kubwa tatu.

Kwanza ukiangalia kama Wizara ya Biashara, Viwanda na Masoko, kuna
masuala ya biashara, kuna masuala ya viwanda na kuna masuala ambayo
yanahusu utaratibu mzima wa viwango. Pia, nitazungumzia utaratibu kwa
kidogo tu umuhimu wa nguvu kazi katika sekta hii ya viwanda na biashara.

Mhe. Mwenyekiti, nianze kuzungumzia kwa ufupi upande wa biashara.
Mwelekeo wa biashara kwa Zanzibar, mkakati wake ni wa aina tatu. Kwanza,
ni kutafuta masoko nje kwa kile ambacho tunacho tunakizalisha. Pili, kupanua
wigo wa biashara zetu, kwa sababu mpaka sasa biashara zetu zipo lakini
kidogo, hivyo, hatuwezi kukidhi haja ya soko lilivyo. Tatu, kuwashajihisha
wafanyabiashara wetu wakubwa na wadogo na pia ili waweze kushirikiana na
wabhisani, lakini pia ili waweze kufanya hizi shughuli kwa ufanisi zaidi. Kwa



hivyo, haya mambo matatu makubwa ndio ambayo tunatakiwa tuyatie katika
mkakati mzima ambao tunataka tuutanye wa biashara.

Mhe. Mwenyekiti, biashara kwa jumla. Tumefikia wapi sisi kama Zanzibar
katika utaratibu mzima wa biashara. Mhe. Mwenyekiti, niseme kwamba
Serikali yetu ya Mapinduzi ya Zanzibar imetuwekea miundombinu mizuri ya
kukuza biashara. Miundombinu hiyo hasa kwa kipindi hiki, kuna programu
inaitwa Zanzibar for Prosperity. Katika programu hiyo wizara yetu imepewa
cluster ya business environment, yaani utaratibu mzima wa kuweka mazingira
mazuri ya biashara.

Mhe. Mwenyekiti, kwa nini nimeleta hoja hii, kwa sababu biashara bila ya
kuwa na mazingira mazuri haiwezi kwenda, na ndio maana nikasema kwamba
sasa hivi miundombinu takriban naweza kusema asilimia 80 ya kupeleka
biashara ya Zanzibar mbele tayari yamefanywa.

Kwa mfano, sheria nyingi za biashara zimeshafanywa mapitio, marekebisho
yamefanywa katika utaratibu mzima wa usajili wa biashara na mali, utaratibu
mzima wa leseni, vile vile, utaratibu mzima wa urahisishaji wa biashara
unatakiwa uwe wazi, na sasa hivi serikali katika miradi mbali mbali imepewa
Wizara ya Biashara, Viwanda na Masoko ili kuweka wazi na kurahisisha
biashara.

Mhe. Mwenyekiti, biashara zinakuwa ama za ndani na za nje. Jana
Waheshimiwa Wajumbe, walizungumza kwa kina sana kuhusu utaratibu wa
biashara kote kote, biashara ya nje na biashara ya ndani. Tunayo mifano Mhe.
Mwenyekiti, Zanzibar haikuwa hivi. Ukitizama historia tulikuwa ni Kkituo
kikubwa cha biashara, lakini pia katika phases zilizopita Waheshimiwa
Wajumbe, tumepita phases mbali mbali za biashara. Kama wajumbe wengi
mtakumbuka, kuanzia mwaka 1983/84/85 tulipokuwa na Sera ya Unguja ni
njema atakaye aje. Milango ya biashara Zanzibar ilifunguliwa kwa kipindi kile.
(Makofi)

Mhe. Mwenyekiti, pia, iliendelea mpaka mwaka 1990 alipoingia Komandoo
Dkt. Salmin Amour, milango ikafunguliwa zaidi ya biashara, na wenyewe
mlikua mashahidi mlivyoona kwamba wananchi wote wa Zanzibar
walichangamkia sana mambo ya biashara. Kwa mfano tu pale bandarini
walikuwa wanaingia zaidi ya watu 2,000 kwa siku, wanafanyakazi ya biashara,
wanakwenda nje ya nchi na wanarudi, biashara za ndani zilikuwa kwa hali ya
juu zaidi. Kwa hivyo, historia ya biashara kwa Zanzibar na uzoefu na uwezo
wananchi wa Zanzibar wanao wa kufanya biashara. Ndugu zangu wale ambao

najua biashara zao zimetapakaa mpaka Tanzania Bara, wale ni Wazanzibari na
wanafanya vizuri. (Makofi)

Jambo ambalo nataka nilisisitize ni kwamba wafanyabiashara huko
tunakokwenda hali ya biashara imebadilika, kwa sababu sasa hivi
mfanyabiashara katika ushindani wa hali ya juu, lakini pia tunafanya biashara
katika utaratibu wa masoko ambayo yako makubwa sana, soko kwa hapa
Tanzania na kwa nje ya Tanzania na nje ya Afrika ni makubwa sana. Kwa
hivyo, lazima wafanyabiashara wa Zanzibar tubadilike, tuweze kuchukua nafasi
hii, tuweze kuuza nje zaidi na tuweze kuuza ndani ya Tanzania, nje ya
Tanzania na Afrika ya Mashariki. Pamoja na kwamba kuna matatizo ambayo
tutayafanyia kazi, lakini huu ndio wakati wa kuongeza vipato vyetu, kuongeza
uwezo wetu na kuchangia katika ukuaji wa uchumi wa nchi yetu.

Mhe. Mwenyekiti, huwezi kufanya maendeleo bila ya kutumia rasilimali
ulizokuwa nazo. Sisi Zanzibar Mwenyezi Mungu katupendelea sana. Mara
nyingi huwa tunatizama almasi, dhahabu na vitu vingine. Mwenyezi Mungu
hakutupa vitu hivyo, lakini tuna rasilimali kubwa na ningeomba nizitaje kwa
sababu Zanzibar ni kisiwa. Rasilimali ya kwanza Zanzibar ni bahari ambayo
imetuzunguka, sio tu bahari na wanyama wa baharini, lakini bahari vile vile
mimea ya baharini na rasilimali nyengine za madini zilizomo ndani ya bahari.
Humu Zanzibar hatujaingia, ila tuna rasilimali moja muhimu nayo ni mafuta.

Mhe. Mwenyekiti, ukiangalia rasilimali ya mafuta ningeomba tu tusijibweteke
kwa sababu mafuta tutapata, tukaanza kufikiria sasa hivi hakuna haja ya
kufanya mambo mengine. Bado tunatakiwa tufanye mambo mengine, kwa
sababu mafuta yana utaratibu wake, lakini faida zake nazo zinachukua muda
mrefu, na ule mchango wake kwa wananchi wadogo wadogo pia inakuwa ni
tofauti. Kwa hivyo, tutazame mambo mengine ambayo yatatuwezesha
kutuongezea sisi uwezo na vipato.

Vile vile, Mhe. Mwenyekiti, ninapozungumzia habari ya bahari kwa viwanda,
bahari ni muhimu sana. Kwa sababu baharini kuna viwanda tunataka
kuanzisha, hasa Viwanda vya Samaki, havyo ni viwanda vya deep sea fishing
na viwanda vya bahari vya samaki kwa wavuvi wadogo wadogo.

Mhe. Mwenyekiti, tumemsikia Mhe. Waziri wa Fedha na Mipango kwenye
hotuba yake alipokua anazungumzia bajeti ya serikali, na pia mkakati ambao
anausisitiza Mhe. Rais wa Zanzibar Dk. Shein, kwamba mradi wa samaki wa
deep sea fishing, huo ndio mradi utakaowawezesha kuwaajiri watoto wetu
wengi, lakini pia utakaotuwezesha kuongeza mapato ya serikali.

Kwa hivyo, jambo ambalo tutakalosisitiza sasa hivi na kujua umuhimu wa
bahari, kwamba bahari tutaweza kuchangia katika uchumi wa Zanzibar kwa
hali ya juu, hiyo nayo ni biashara ambayo tuitizame vizuri na tuifanyie kazi.
Pia, wavuvi wadogo wadogo ni sisi wananchi na watoto wetu ambao
wanasoma, tuwafundishe elimu na wapewe vifaa ili waweze kufanya uvuvi
mdogo mdogo.

Jengine ambalo nitazungumzia kwa upande wa rasilimali yetu ya baharini, ni
kwamba Zanzibar katika Ukanda huu wa Afrika Mashariki, ni nchi peke yake
inayo uzoefu mkubwa wa mambo ya bahari au katika usafiri wa bahari, sijui
kama watu wengi wanaelewa. Kuna bandari, lakini bandari za nchi nyengine
hawajaweza kuzipanua na kuzitumia kwa ajili ya usafiri wa baharini. Kwa
hivyo, usafiri wa baharini kwa Zanzibar ni jambo jengine ambalo linaweza
kutuongezea biashara kwa Zanzibar, kwa sababu ukiangalia tu usafiri wa
kwenda na kurudi wa Zanzibar, Dar-es-Salaam, Tanga, Comoro, tunaweza
kupanua zaidi kwenda Madagasca na kwenda India. Tungefanya usafiri wa
bahari ukawa ni kitega uchumi chengine cha kuwezesha kutupatia mapato kwa
ajili ya nchi yetu, vile vile, kuongeza ajira kwa wananchi. Mhe. Mwenyekiti,
maliasili ya bahari ni muhimu sana na bahari ni rasilimali ambayo Mwenyezi
Mungu ametupatia. (Makofi)

Mhe. Mwenyekiti, rasilimali nyengine ambayo pia walizungumza
Waheshimiwa Wajumbe, ni suala zima la spices, yaani viungo. Wale ambao
wanakumbuka katika miaka ya nyuma, anga nzima ya Zanzibar ilikuwa
inanukia viungo, na ndio maana Zanzibar ikaitwa Spice Island. Lakini katika
branding, yaani kujiwekea nembo niseme, tunaweza kusema Zanzibar ni Spice
Paradise, kwa wale ambao wanataka kuja kustarehe na wanataka kuja kufanya
honeymoon basi Zanzibar ni pahala ambapo panatumiwa sana sasa hivi kama ni
Paradise. Paradise maana yake ni pahali pazuri pakupumzika, pakukaa kupata
afya na raha za milele, hilo ni jambo ambalo tunapozungumzia marketing, basi
hiyo ni strategy moja ambayo tutaifanya ili kuifanya Zanzibar ijulikane mahali
sio tu kwa viungo, lakini viungo vinachangia katika kutoa uzima wa binadamu.
Mhe. Mwenyekiti, palizungumzwa sana masuala ya karafuu, nitakuja
kulizungumzia baadae.

Mhe. Mwenyekiti, katika suala zima la spice, Zanzibar kama nilivyosema
tulikuwa tunaongoza kwa kuzalisha na kuuza. Lakini viungo ni bidhaa
inayotegemea sana masoko, kama soko likitetereka kidogo basi bidhaa hii
wananchi wanavunjika moyo, na ndio haya yaliyotokea huko nyuma Mhe.
Mwenyekiti. Wananchi walivunjika moyo wakati ilipokua soko, kwa mfano
soko la pilipili hoho na soko la vitu vyengine lilipokuwa limekwenda chini

kama pilipili manga, hiliki na kadhalika, wananchi wakavunjika moyo
hawakulima tena, wakapunguza nguvu zao wa kulima mazao haya. Lakini bado
kuna kipindi katikati hapa kulikuwa na kampuni binafsi wakawa wanalima
mazao haya, wakiyaita organic.

Kwa hivyo, Mhe. Mwenyekiti, mkazo tunaotia sasa hivi ni kuhakikisha
kwamba zao la viungo, linarudi tena Kkatika hadhi ambayo iliyokuwa huko
nyuma, na ndio peke yake itakayowawezesha katika muda mfupi.
Tunapozungumzia haya masuala ya kukuza biashara, ndio ambayo kwa muda
mfupi itakayowawezesha wananchi wetu kuweza kupata kipato maisha yao na
wao yakawa ya juu.

Mhe. Mwenyekiti, palizungumzwa jana na Mheshimiwa mmoja kwamba, sasa
hivi uzalishaji wa viungo umeanza kupungua Zanzibar na umehamia Tanzania
Bara, nhamuunga mkono mia juu ya mia, Tanzania Bara sasa hivi wana uwezo
wa kulima na kupeleka nje mazao ambayo tukiyalima sisi Zanzibar hapo
nyuma, kwa mfano sasa hivi Tanzania Bara wanaweza kuuza vanila, hiliki,
mdalasini tani mia mwaka, hayo ni mabadiliko. Kwa hivyo, ndugu zangu
Waheshimiwa Wajumbe na Mhe. Mwenyekiti, tutizame uwezekano wa kufufua
mazao haya na tujipange.Wizara yangu na Wizara ya Kilimo tunajipanga
kuhakikisha kwamba zao la viungo litarudia tena katika uwezo wake wa
kuchangia sehemu kubwa ya pato la taifa.

Mhe. Mwenyekiti, zao jengine tumezungumzia katika rasilimali tulizokuwa
nazo Mungu ametupa ni kutoa mazao ya kutengeneza mafuta ya dawa, mafuta
ya manukato, nakupeni mfano tu ZSTC imeweza kufanya utafiti na kuzalisha
mafuta ya aina mbali mbali, sasa hivi ZSTC wanayo mafuta na Wizara yangu
kwa kushirikiana na ZSTC tutatafuta masoko kwa uhakika, ili mafuta haya
ambayo yanauzwa kwa bei kubwa kabisa waweze kuchangia katika mchango
wa mfuko mkuu wa Serikali na katika kukuza uchumi wa nchi.

Kwa mfano mafuta ya mrehani akina mama ndio hayo tunayotia katika
majumba yetu, lakini wengi wao hawajui kwamba ule ni mali, kuna mrehani,
kuna milangi langi, sasa hivi ZSTC wanafanya majaribio ya kuotesha mlangi
langi, mafuta ya mlangi langi yana pesa kubwa sana, Comoro wanauza mafuta
ya mlangi langi na sisi Zanzibar bado mwaka huu kufanya Experiment
tutawapa wananchi vile vile nao waingie katika kuotesha milangi langi ili
waweze kupata faida.

Mfano mafuta ya mawardi, sidhani kama wengi wanaelewa kwamba kuna
mafuta yamawardi, wanajua mawardi katika chupa za kupikia keki na kupikia

nini, mafuta ya mawardi Mhe. Mwenyekiti, yana manufaa makubwa na yana
bei kubwa sana katika dunia, ni nchi moja tu ambayo inauza mafuta ya hali ya
juu. ZSTC imeshaanza utaratibu wa utafiti kuweza kulima mawardi na kuweza
kutoa mafuta ili kuongeza kipato chetu kwa ajili ya kuweza kuendelea mbele
katika uchumi wetu.

Mhe. Mwenyekiti, tatizo liliopo hapa Zanzibar hatujaweza kulima kwa idadi
kubwa kuweza kuuza nje, juzi tumekwenda Dubai tumeambiwa soko la vitu
vyetu hasa hizi Spices, yaani viungo, mafuta haya ya madawa, soko lipo
kubwa, na hasa ukichukua soko la watengeneza madawa na soko la
wanaotengeneza mafuta mazuri. Tatizo kubwa na mimi nimelisema hapa
lazima tuzalishe kwa kiwango kikubwa.

Kuna taarifa iliyofanywa na Wizara ya Kilimo wanatayarisha Sera ya Spices,
tutahakikisha kwamba wananchi na katika maeneo mbali mbali watalima,
washajihishwe kama walivyoshajihishwa kulima matunda, sasa hivi mnakuta
matikiti yameenea kila mtu anataka kulima matikiti kwa sababu yana tija na
vipando hivi na mazao haya itabidi tuyaimarishe ili wananchi wapate pesa
lakini na Serikali vile vile ipate maendeleo.

Kwa hivyo, Mhe. Mwenyekiti, hizi rasilimali zetu tulizokuwa nazo lakini
inatakiwa tujipange vizuri, tuzisimamie, tutoe mtaji kwa Serikali, yaani itoe
mtaji ili wananchi waweze kulima, wafundishwe na wasimamiwe na wapewe
utaalam na shirika hili la ZSTC liweze kutoa mafuta haya ili yawezwe kuuzwa,
tatizo la masoko tunalifanyia kazi na litapatikana kwa sababu masoko hivi sasa
ni sawa sawa kama hujenda kwenye masoko ukajua, huwezi kujua, soko
halimfuati mtu ila mtu anafuata soko. Kama hujapata soko, huwezi kupata faida
yoyote.

Mhe. Mwenyekiti, ukiangalia tafsiri ya mnyororo wa thamani, yaani Value
Chain, Value Chain inakuja tu pale ukiangalia mazao ambayo yanapatikana,
tukiweza kushajihisha sekta hii tutaweza kushajihisha sekta nyengine vile vile,
kwa mfano tukishaweza kushajihisha sekta hii ya vilimo vya viungo na vitu
vyengine vya mafuta asilia na arki za dawa, hizo zitaweza kufungua viwanda
vyengine Mhe. Mwenyekiti, kwa hivyo, suala zima la Value Chain, yaani
mnyororo wa thamani hapa ndipo tumeweza kuona faida zake. Mazao haya
yanatakiwa kwa mfano tumeuliziwa viungo vinatakiwa humu humu Afrika tu;
Ethiopia, Sudani, Egpy. South Africa, Congo, Senegal, Nigeria na kote kule
ambako kuna jamii kubwa ya Waislamu vitu hivi vinatumika Mhe.
Mwenyekiti.

Kwa hivyo, ndio maana nikasema Zanzibar tunayo fursa kubwa ya biashara
inatakiwa tuifanyie kazi makakati maalum tutautengeneza wa kuweza kwenda
mbele na kufikia huko ambako tunakotaka kufika.

Mhe. Mwenyekiti, sasa hivi nije katika hoja ya viwanda, kama nilivyosema hii
ni moja ya Pillar kubwa kwa ajili ya maendeleo ya Zanzibar. Kwa upande wa
Viwanda Mhe. Mwenyekiti, viwanda vinategemeana sana ukuwaji wa viwanda
na mikakati mingine inategemeana sana wakati mwengine na sekta nyengine.
Kwa hivyo, Mhe. Mwenyekiti, maendeleo ya viwanda yanategemea maendeleo
ya sekta ya kilimo, sekta ya uvuvi, mchango mkubwa wa sekta ya fedha,
maendeleo ya mawasiliano kama tunavyosema Technologies, IT ile,
Mawasiliano na Bandari na vile vile, maendeleo ya utalii.

Mhe. Mwenyekiti, jambo kubwa sasa hivi tunataka tufanye tathmini ya hali
halisi ya maendeleo ya viwanda hapa Zanzibar, lakini baada ya hapo
tunatakiwa vile vile tufanye mpango mkakati wa maendeleo ya
viwanda.Naomba nitoe taarifa kwamba Serikali imeweza kutupatia pesa katika
bajeti hii ya kuweza kuandika Sera ya Viwanda ambayo na kubadilisha vile
vile, kuangalia sera mpya ya viwanda na vile vile, kuangalia uwezekano vile
vile wa kuweza kuwa na Sheria ya Viwanda, kwa hivyo, kwa ujumla niseme tu
kwamba malengo ya kuendeleza viwanda yamo katika MKUZA I11, lakini pia
yamo katika maelekezo ya Rais na vile vile, yamo katika mpango mkuu wa
Serikali.

Mhe. Mwenyekiti, malengo makubwa ya viwanda lazima yalengwe katika
kuongeza ajira na vile vile kuongeza kwa kuchangia katika mfuko mkuu wa
Serikali na kuchangia katika pato la taifa. Tumepiga hatua kubwa, tukiangalia
vile vile huko nyuma tumepita hatua mbali mbali na jana Mhe. Mjumbe mmoja
alizungumzia kwamba tulikuwa na viwanda vingi na vingi vimetaifishwa na
vimebinafsihwa baadae viwanda vile havikuweza kuendelea na havichangii
mpaka sasa hivi.

Wakati ule ilikuwa nia moja kubwa ya kwanza kuweka viwanda nakumbuka
viwanda vidogo vidogo viliwekwa kule Amani ilikuwa moja ni kupunguza
manunuzi, kupunguza utumiaji wa fedha za kigeni kwa kununua vifaa kuweza
kuwa na viwanda vya kujenga na kupata bidhaa hapa hapa, ilikuwa nia ya
kwanza.

Nia ya pili katika viwanda wakati ule ilikuwa kuimarisha viwanda vya uuzaji
wa nje, kwa mfano kama kiwanda cha Cortex na viwanda vyengine vyengine
ambavyo vilikuwepo kwa ajili ya maendeleo ya nchi yetu.

Kwa hivyo, Mhe. Mwenyekiti, naomba niseme tu mkakati wa kuendeleza
viwanda usiwe ni Slogan, yaani tusiwe tunazungumza tu au tunazungumza kwa
kampeni lazima tupange utaratibu mzima wa utekelezaji wa viwanda, vile vile,
kila mdau achukulie hii kwa umuhimu wake kuona maamuzi ya dhati, lakini
pia kuwa na utekelezaji wa uhakika, kwa sababu sekta hii inaingia na sekta
nyengine, sekta nyengine lazima zizalishe ndio viwanda navyo viweze kwenda
vizuri.

Lakini pia Mhe. Mwenyekiti, na Waheshimiwa Wajumbe, mikakati hii lazima
nayo ishuke chini mpaka kwa wadau, kwa sababu katika wilaya kuna rasilimali
kwenye wilaya, kuna nguvu kazi watu katika wilaya na kuna ukaribu na
maeneo mbali mbali, kwa hivyo, utaratibu mzima wa maendeleo ya viwanda
unatakiwa nao vile vile ufike katika wilaya.

Mhe. Mwenyekiti, kila mtu anajua umuhimu wa viwanda na kukuza pato la
taifa, vile vile, kuchangia katika kodi, kuongeza ajira kwa watu na mapato kwa
watu, lakini pia jengine kuongeza fedha za kigeni. Mchango wa viwanda
ulikuwa nyuma huko miaka ya 2014 ulichangia asilimia 12. Mhe. Mwenyekiti,
tunatarajia kwamba itakapofika muda huo 2020 mchango wa viwanda utakuwa
mkubwa zaidi.

Mhe. Mwenyekiti, kwa hapa Zanzibar tumeangalia viwanda viliopo asilimia 90
ni viwanda vya wajasiria mali, kwa hivyo, tunapozungumzia ukuzaji wa
viwanda tunazungumzia ukuwaji wa wajasiria mali, kwa hivyo, tumejipanga
Mhe. Mwenyekiti, na Waheshimiwa Wajumbe, katika mkakati wa muda mfupi,
mkakati wa muda wa kati ha mkakati wa muda mrefu. Mikakati ya muda mfupi
ni kufanya mapitio kama nilivyosema Sera ya Viwanda na sheria. Vile vile,
mkakati wa muda mfupi kuangalia utumiaji wa Technology, tumeona hapa
kuna miradi ambayo wananchi wengi wanaitumia kwa mfano, mradi wa dagaa
na mradi wa chunvi tutaweza kuuza dagaa nje, wananchi wanaouza dagaa nje
wanapata pesa nyingi za kigeni na vile vile, mradi wa chumvi ambao sasa hivi
kuna haja ya kuongeza kuwapelekea utaalam, kuwasaidia mitaji na kuwatafutia
masoko ya ziada ya kuweza kufanya biashara zao.

Kwa upande wa muda wa kati Mhe. Mwenyekiti, Serikali kutoa vivutio
maalum kwa miradi ya viwanda ili kuweza kuwashajihisha wawekezaji
waweze kuja kuweka katika maeneo haya, hasa wawekezaji wa ndani na
wawekezaji wa nje. Serikali vile vile kuanzisha mfuko maalum wa miradi wa
viwanda, haya ni matarajio na mikakati ya siku za mbele ili kuweza kusimamia
ulipaji wa kodi kwa bidhaa nyengine za ushindani. Hapa nakusudia kusema
kwamba, kwa nini watu wengi hawautaki hasa wafanyabiashara wa ndani

kuweka viwanda, kwa sababu wanachokihofia kwamba wanapata ushindani
kutoka nje, tutawahakikishia kwamba ushindani kutoka nje utatafutiwa njia
hasa kwa kulipa kodi zinazotakiwa.

Lakini jengine Mhe. Mwenyekiti, kuendeleza ulezi, yaani sasa hivi katika
utaratibu wa ujasiriamali kuna programu ya kulea viwanda na wajasiriamali,
kwa hivyo, lazima ifike wakati sasa hivi katika muda mfupi hao wajasiriamali
nao wapatiwe mitaji ili waendelee kufanya biashara zo na kuweza kuongeza
masoko.

Mhe. Mwenyekiti, pengine lazima tuongeze huduma ndani ya nchi, huduma za
biashara, kwa mfano huduma za usafirishaji, huduma za fedha kupata mitaji na
kadhalika na kadhalika. Mhe. Mwenyekiti, haya yote ni katika muda wa kati na
muda mfupi.

Kwa upande wa muda mrefu, Mhe. Mwenyekiti, tunaangalia sera zilizopo
ambazo zimefanyiwa utafiti kutenga maeneo maalum kwa ajili ya viwanda na
kuuza nje, kwa mfano maeneo haya ni maeneo huru na kadhali ambayo yapo
yafanyiwe kazi, lakini katika muda mrefu vile vile uwezekano wa kutumia
bandari na viwanja vya ndege kama vile vile ni maeneo ya maeneo huru na
maeneo ambayo yanaweza kuchangia katika pato la taifa.

Mhe. Mwenyekiti, kama nilivyosema katika Pillars ya viwanda, nimesema
mwanzo kama Wizara ya Biashara imejipanga vizuri, Wizara ya Biashara
tayari imeshakuwa na miundombinu yake kwa kuanzisha biashara, kwa mfano
kuna utaratibu mzuri wa mfumo wa kurahisisha biashara, tayari kama
nilivyosema Mamlaka ya leseni imeshaanzishwa na inafanya kazi. Tayari, Mhe.
Mwenyekiti, bodi ya viwango inafanya kazi na bodi ya viwango kama
nilivyosema jana kwenye hotuba yetu imeshaweka viwango 76 na vile vile,
Mhe. Mwenyekiti, suala zima la viwango tumeshajihisha wafanya biashara
kutumia nembo ya Zanzibar kwa ajili ya viwango vilivyofanywa juu ya
biashara zao.

Vile vile, jengine ni kwamba tumeletewa Wizara ya Biashara wakala wa
biashara na mali, Idara hii ya wakala wa biashara za mali ni muhimu sana
Mheshimiwa, kwa sababu utaratibu mzima wa Registration ya mali na
biashara, yaani usajili unafanywa na Idara hii, yaani hii Agency ambayo
imeletwa Wizara ya biashara.

Lakini kubwa ambalo nataka nisisitize hii wakala ina kitu inachofanya nayo ni
Intellectual Property Rights, yaani uvumbuzi na ufundi unaowezesha vijana

wetu wafanye utafiti na wakifanya utafiti wakigundua bidhaa basi bidhaa zao
zitalindwa na zitaweza kuuzwa nje, ilimradi tu wakiweza kufikia Standard
ambayo imewekwa wanaweza kuuza biashara zao nje. Kwa hivyo, ldara hii
kwa mfano masuala ya alama maalum za biashara na mambo mengine idara hii
inafanya, hayo yote ni miundombinu ya kuweza kukuza biashara nchini kwetu.
Jengine Mhe. Mwenyekiti, taasisi ya Wafanyakabiashara ya viwana na taasisi
ya sekta binafsi, hadi sasa tayari tunayo taasisi ya wafanyabiashara na viwanda
tayari imeshaanzishwa na inafanya kazi vizuri, taasisi iliyobakia sasa hivi ni
taasisi ya sekta binafsi ambayo nayo itafanyiwa kazi ili vyombo hivi viwili vya
kuzungumzia masuala ya biashara na kushajihisha na kurahisisha biashara kwa
upande wa wadau itakuwa imekamilika.

Mhe. Mwenyekiti, bado hatujaweza kuwa na chombo maalum kwa ajili ya
kutafuta masoko ya biashara zetu, kazi hii inafanywa na lIdara ya Biashara,
lakini bado itafanyika na utaratibu mzuri utafanyika ili kuweza kutafuta
masoko nje ya nchi kwa bidhaa zetu.

Vile vile, tumepewa Idara ya Biashara, ushindani halali na kumlinda mlaji,
mpaka sasa hivi kazi zinafanywa, bidhaa zinatizamwa kwa vipimo, mizani zipo
zinafanya kazi na kubwa zaidi, vile vile, Mhe. Mwnyekiti, ni kwamba, bidhaa
zinalindwa na walaji wanalindwa. Hapa kimekosekana kitu kimoja tu nacho ni
chombo cha wananchi cha kuweza Kkusisitiza masuala yote yanayohusu
ushindani na viwango viliopo vya biashara, nilisema jana kwamba tumeona
wanafanya Dumping, bidhaa zinaletwa hapa ambazo hazifikii viwando,
nyengine zinahatarisha maisha, kwa hivyo, hatua zinachukuliwa na
zitachukuliwa zaidi kwa sababu Idara hii imeletwa ili ianzishwe katika Wizara
yetu.

Palizungumzwa masuala ya vyakula kama mapembe, vipodozi, lazima jambo la
kusisitiza Wizara inatakiwa iweke viwando, mpaka sasa hivi hakuna viwango
vilivyowekwa mfano kwa vyakula kusema Zanzibar haiwezi kupokea vyakula
vilivyo chini ya viwango hivi, natoa mfano Mhe. Mwenyekiti, tunanunua
vyakula vingi na vitu vyetu vingi tunanunua China, lakini sijui kama wengi
wanajua kama China na nchi nyengine wana viwango vitatu tofauti; wana
viwango nchi za Ulaya, wana viwango vya Marekani, wana viwango vya
Afrika.

Lakini kwa sababu sisi masikini tunawafanya wafanyabiashara wetu kununua

viwango vya Afrika, vyengine vinakuwa sio viwango sahihi matokeo yake
hapa tunapata vyakula ambavyo havijafikia kiwango, au tunapata toizi ambazo

nchi nyengine zile toizi za watoto hazifiki au tunapata vifaa vya umeme
ambavyo ukiwasha unaripuka.

Kwa hivyo, Mhe. Mwenyekiti, Wizara yangu itakaa na watu wa ZBS kuweza
kutayarisha viwango ikiwemo viwango vya vyakula, tumesikia kilio cha
mapembe lazima vyakula visiwe vimezidi miaka fulani ili wananchi waweze
kupata vyakula ambavyo havitoathiri afya zao, na hilo jambo tutalishughulikia
na ZBS wameshapata agizo hilo kuona kwamba vyakula na vitu vyengine
vinavyokuja hapa kwetu vinafikia viwango maalum, kazi yao kututayarishia
viwango ambavyo wafanya biashara wote wanatakiwa wavipate.

Mhe. Mwenyekiti, lilikuja suala hapa la kwamba ili kuweza kupata vitu
ambavyo vinakizi viwango lazima vifanyiwe inspection, sasa hivi Zanzibar
hatufanyi inspection nje, kwa hivyo, mfanyabiashara yeyote analeta vyakula
vyake anavyotaka hapa, inspection inafanywa bandarini au maghalani, hiyo si
sahihi Mhe. Mwenyekiti, kwa hali tuliyofikia sasa hivi katika maendeleo ya
nchi zetu huwezi kuachia vyakula au vitu vikaingia holela bila ya kuweka
utaratibu wa kuvifanyia uhakiki katika nchi inakotoa vile vitu. Utaratibu huo
tumeuanzisha tarehe 1 August, vitaanza, wale wote ambao wataagiza vitu
itabidi wapeleke katika ma-Agents wetu ili viweze kufanyiwa ukaguzi.

Mhe. Mwenyekiti, baada ya kusema hayo, sasa nije katika kujibu hoja mbali
mbali zengine zengine ambazo sio hizi za wajumbe, kwa mfano Mhe.
Mwenyekiti, zaidi ya wajumbe 15 wamezungumzia suala la karafuu. Kwanza
nitajibu elimu kwa wakulima wa karafuu katika kutunza ubora wa karafuu.
Shirika linaendelea na utaratibu wa kutoa elimu kwa wakulima kupitia sinema
bubu, majarida, redio, TV, Mikutano ya wakulima kila mwaka na wilaya zote
za Zanzibar.

Mhe. Mwenyekiti, suala la magendo ya karafuu, magendo ya karafuu huko
nyuma Yyalikuwa makubwa sana, lakini naomba niseme katika kipindi cha
mwaka huu tunaomaliza na mwaka uliopita magendo ya karafuu kwa mkakati
thabiti wa Serikali yetu yamepungua kabisa kabisa, kuna kikosi kazi ambacho
ndio kinachosimamia, kinachojumuisha viongozi wa ulinzi na usalama na raia
watiifu ndio wanaosimamia suala zima la kupunguza magendo, hali ya mwaka
jana ya magendo tumepewa taarifa ilikuwa asilimia tatu tu. Tunatarejia mwaka
huu tutasimamia vizuri zaidi magendo nayo haya yapungue.

Kuhusu mikopo ya kulima karafuu Mhe. Mwenyekiti, ZSTC inaendelea kupitia
Wizara ya Biashara, Viwanda na Masoko kutoa taaluma ya kurejesha mikopo
kwa wananchi. Mikopo ambayo imetolewa imerejeshwa vizuri, hiyo iliyobakia
ninafikiri mpaka itapofika mwezi wa Agosti, itakuwa sehemu kubwa ya

mikopo itakuwa imerejeshwa. Kumetoka hoja kwamba mikopo itolewe wakati
wa miche, kwa sasa mikopo inatolewa kwa ajili ya maandalizi ya uchumaji wa
karafuu, sio kwa maandalizi ya kufanya miche ili waweze kuanza kupanda.

Aidha katika kuendeleza upandaji wa mikarafuu ZSTC inasaidia kwa kutoa
miche bure, elimu ya ukulima wa karafuu pamoja na kusaidia vitalu vya
karafuu. Lakini nakubali hoja ya kwamba watizamwe wafatiliwe ile miche
ambayo lengo kwa mfano mwaka jana ilikuwa miche milioni moja. Kama
ikiwa lengo linatimia ile milioni moja basi tutaweza kuwa na mikarafuu mingi
kwa kipindi kifupi. Kwa hivyo, hoja iliyoletwa hapa kwamba watizamwe
wafatiliwe, mimi naona hoja ya msingi na nimesema mwanzo ninakubaliana na
hoja hiyo.

Jengine Mheshimiwa, ni kuhusu mashamba ya serikali yatumiwe kupanda
miche ya mikarafuu. Hivi sasa ZSTC itawasiliana na Wizara inayohusika na
ardhi na Wizara ya Kilimo tutazungumza na Wizara hizi mbili ili iweze
kuangalia uwezekano wa kupanda miche hiyo katika mashamba ambayo
wanayamiliki. Kwa sababu sisi bado hatujapata access ya yale mashamba kwa
sababu bado yapo katika wizara zinazohusika, tutaomba mashamba yale
yapewe ZSTC ili nao wazidi vile vile kuongeza miche.

Kuhusu miche ya mikarafuu inayoweza kuzaa kwa muda mfupi, Mhe.
Mwenyekiti, hilo ni suala zima la kufanya utafiti na vile vile, kutafuta mbegu
bora. Nchi kama Malasia, Indonesia na nchi nyengine wameweza kufanya
utafiti hata kunako matunda; kuna matunda hata mpunga na vitu vyengine
ambavyo vinaweza kuzaa, yaani kukua na kuweza kutoa faida muda mfupi.
Kwa hivyo, na suala la mikarafuu kupita ZSTC tutazama utaratibu vile vile wa
kuangalia njia gani bora ya kuweza kulifanyia kazi na kuweza kupata mbegu
ambazo zinaweza kuzaa kwa muda mfupi.

Lakini naomba niseme tu kwamba wizara ina furaha sana kusema sasa hivi
mikarafuu inasimamiwa vizuri sana na mikarafuu siku hizi inazaa mengine
mara mbili kwa mwaka kwa sababu wananchi wanafanya jitihada, wanapalilia
kwa wakati, wanaondosha magugu na wanafanya yale yote ambayo
bwanashamba anawafahamisha. Kwa hivyo, siku hizi mikarafuu imekuwa mali,
wananchi wanatumia muda wao mkubwa kuuangalia, kuubembeleza,
kuusafisha na kufagilia ule mkarafuu ili uweze kuzaa. Na ninaambiwa kama
mikarafuu sasa hivi inazaa mara mbili mengine katika mwaka mmoja. Kwa
hivyo, hiyo ni hatua nzuri, lakini tutafanya utafiti ambao unaotakiwa, tutafuta
njia bora ya kufanya utafiti huo.

Jengine Mhe. Mwenyekiti, mazao mengine ya biashara zaidi ya karafuu. Kama
nilivyosema kwamba ZSTC wamefanya tafiti nyingi na wamegundua kwamba
kuna mazao mengine zaidi ya karafuu ya kuweza kutupa vipando kupata faida
kubwa. Nimetaja hapa; mlangilangi, mrehani, mchaichai, muwardi, eucalyptus,
mbali ya karafuu yenyewe. Lakini pia Wizara ya Kilimo kwa kupitia sera yao
ya viungo kuna viungo kama pilipili hoho, pilipili manga na mdalasini
unatizamwa. Na sisi katika utaratibu mzima wa branding ya karafuu
imeonekana kama ni bora kwenye branding ya karafuu, vile vile, tuingize
mazao kama pilipili hoho, pilipili manga na mdalasini. Kwa hivyo, jitihada hizo
Mhe. Mwenyekiti, na Waheshimiwa Wajumbe, zinafanywa.

Suala jengine ni kuhusu ukataji wa miche ya mikarafuu. Mhe. Mwenyekiti,
kwa mujibu wa Sheria ya Karafuu, Nam. 12 ya mwaka 2014 imekataza kabisa
kukata mikarafuu ni kosa na hatua zitachukuliwa hapo hapo ukikata mikarafuu.
Lakini Mhe. Mwenyekiti, jambo lililoingia siku hizi sielewi kwa nini wananchi
wanashindwa kutenganisha siasa na maslahi yao. Mheshimiwa, siasa na
maslahi haziendi, ukichanganya siasa na maslahi yako wewe na maslahi ya
watu wengine tayari unaharibu hapo na ndio maana inatokea sasa hivi nasikia
Pemba watu ambao hawalitakii mema taifa letu na hawawatakii mema
wananchi na ndugu zao vile vile wanaingia wanakata mikarafuu.

Juzi kuna mzee mmoja Ziwani alikatiwa mikarafuu yake, thamani ya karafuu
iliyokatwa milioni saba na laki nane. Kwa familiya jamani hiyo ni kubwa sana
na wakikamatwa hawa waliokata mikarafuu watapewa adhabu kali. Kwa
sababu sio tu unaiumiza serikali, lakini pia unaumiza familia ambazo
zinategemea na zao la karafuu. Kama mnavyojua suala la karafuu Serikali ya
Mapinduzi ya Zanzibar inatumia sehemu kubwa ya mapato yake, nguvu kubwa
kwa ajili ya zao la karafuu. Hakuna nchi hata moja ulimwenguni inatoa fursa
kwa wakulima wa karafuu kama sisi, ukilinganisha sisi na Madascar na
Comoro na Indonesia ni sisi tu Zanzibar ambao tunawajali wakulima wetu na
tunawajali watu wetu ambao wanatoa nguvu zao wanashughulikia hili zao la
karafuu.

Bei ya karafuu tunatoa kwa mkulima asilimia 80 ya bei ya nje. Sasa hivi huku
Zanzibar hakuna bidhaa yoyote ile itakayokupatia wewe shilingi elfu kumi na
tano kwa kilo. Hebu fanyeni hesabu nyinyi wenyewe kilo mia tayari hapo
umeshapata mapesa chungunzima, hakuna bidhaa yoyote au mazao yoyote
yanaweza kukupatia faida kama iliyo kwenye karafuu. Lakini pia serikali
kupitia ZSTC kwa kuwajali wakulima wa karafuu, tunawajali kwamba mpaka
masuala ya Bima zao, ni serikali ambayo inalipa Bima, kwa sababu tunajua
kwamba wanafanya kazi ile lakini tunataka hili zao lisipotee.

Mhe. Mwenyekiti, huko nyuma tulifika mpaka kuwa tunatoa karafuu mpaka
tani elfu kumi na tisa, karafuu zimepata maradhi, karafuu nyingi ikawa
mikarafuu imekufa. Sasa hivi serikali imeanza kufufua mikarafuu na ukiangalia
takwimu jana niliuliza habari ya takwimu ya karafuu mwaka 1997 tulikuwa na
mikarafuu milioni tano laki nane thalathini na tatu na mia moja. Yaani
mikarafuu mia saba tisiini Unguja na mia nne na mikarafuu milioni tano na
arubaini mbili Pemba.

Lakini leo mwaka 2013 mikarafuu imepungua mpaka imebakia milioni tatu laki
saba, pia ilikuwa ni hasara kubwa. Sasa hivi mikarafuu inaongezeka na
mikarafuu asilimia 43 iliyoko sasa hivi ni mikarafuu michanga chini ya miaka
10. Kwa hivyo, tunapata uchungu mkubwa sana tukiona mikarafuu inakatwa na
tutachukua adhabu kali kwa atakayekamatwa akiwa anakata mikarafuu. Kwa
mujibu wa sheria, yaani karafuu zinavyosema. Sio ustaarabu, sio uungwana,
lakini hata kwa dini vile vile, ni dhambi kubwa Mwenyezi Mungu hataki hivyo,
mnawaonea wananchi kwa makosa ambayo sio yao Mhe. Mwenyekiti. Siasa
kila mtu na mapenzi yake kama vile mtu hachaguliwi mke, halazimishwi mke
basi na siasa vile vile mtu asilazimishwe, anahiyari ya kupenda la Chama
ambacho hakina maslahi.

Nimesema mwanzo huwezi kuchanganya siasa na maslahi, maslahi yako
mwenyewe wewe binafsi yaje mwanzo na maslahi ya Chama uyaweke kwa
ajili ya Chama kama mchezo, kama sherehe, cheza ondoka rudi nyumbani, sio
unaingia usiku unawakatia watu mashamba yao, vipando vyao, unawaumiza
watu, unawatia umaskini, tutachukua hatua kali kwa jambo hili.

Mhe. Mwenyekiti, malalamiko ya wananchi juu ya kupunjwa, wanapunjwa
wanapokuwa wanauza karafuu, Mwenyekiti wangu alilisema katika ripoti ya
kamati na wajumbe wengine walilisema hili, hili tumelisikia, malalamiko haya
yapo. Lakini ZSTC inafanya jitihada, jitihada gani, imenunua mizani mpya
kabisa, ukenda Mkoani pale nimewakuta na mezani mpya za kisasa ambazo
zile hazitoweza kabisa kuweza kumdhulumu mtu. Na kama watendaji wetu
walikuwa wakifanya hivyo taarifa tukizipata tutachukua hatua kali, kwa sababu
kama mtu ana karafuu zake ameleta lazima apewe kwa mujibu wa uzito
aliokuwa nao. Na hili vile vile kwenye dini ya Kiislam pia ni kosa
kumdhulumu mtu kwenye medhani dhambi zake hazisamehewi kirahisi.

Kwa hivyo, utahangaika kutaka kuomba msamaha, lakini dhambi ya
kumdhulumu mtu kunako mezani hazisamehewi kirahisi. Kwa hivyo, si jambo
zuri na wala sisi hatulipendelei na ZSTC imejipanga vizuri katika kuondoshwa
tatizo hili.

Mhe. Mwenyekiti, vile vile, katika suala zima la karafuu, mengi
yalizungumzwa Mheshimiwa, niseme tu kwamba wizara inajipanga sio tu
karafuu lakini mazao mengine yanayotokana na mashamba kwa mfano kama
yale mafuta niliyosema tutasimamia ipasavyo. Tunachoomba tupate msaada
tushirikiane zaidi na wenzetu hasa ambao katika maeneo yanayolimwa karafuu
tuweze kufanya kazi hii ya msimu huu tuweze kupata mafanikio.

Tumeona tangu mwaka 2000 kila siku zikenda mazao haya, yaani mapato au
kima cha karafuu kinachovunwa kinaongezeka. Mwaka jana tulipata milioni
tano na laki saba, mwaka huu tunategemea vile vile kutoka elfu tatu mwaka
2000 kidogo kidogo inaweza kuongezeka. Lakini ziko jitihada za kuweza
kuongeza zaidi sio tu kwa muda mfupi inaweza kuwa haiwezekani lakini kwa
muda mrefu tumejipangia kuona kwamba miti ya karafuu inaoteshwa mengi na
uzalishaji unaongezeka.

Mhe. Mwenyekiti, kama nilivyosema katika pillars za Wizara ya Biashara nazo
ni kuhusu viwango na ubora wa bidhaa za chakula, nimesema pale mwanzo
kwamba tayari tumeanza inspection kwa ajili ya vifaa hivyo,
nimeshalizungumzia. Haya yote mambo ya vifaa na ubora wa vifaa
nimeshazungumzia.

Mashirikiano ya baina ya taasisi ya ZDS na Shirika la TBS na suala zima la
maabara na wataalam. Kweli hatuna wataalam wa kutosha, lakini serikali na
bajeti hii tumepangiwa pesa tunatiliwa fungu kwa ajili ya kununua vifaa vya
maabara, tumepewa fungu hilo na tutaweza kuweka maabara za kisasa katika
maofisi yetu na vile vile kulikuwa hakuna maabaa pwani tumekubaliana na
Wizara ya Mawasiliano kuweka maabara bandarini ili tuweze kufanya
uchunguzi wa bidhaa pale pale bandarini ili kuondosha usumbufu.
Wameajiriwa wataalam 20 na wamepatiwa mafunzo na kazi inaenda lakini
bado kuna haja ya kuendeleza zaidi. Tuna mashirikiano mazuri Mhe.
Mwenyekiti, baina ya bodi hii ya Zanzibar ZDS na ile Bodi ya Tanzania.
Tunashirikiana vizuri, wakati mwengine tulipokuwa tunapima hatuna vifaa vya
kupimia katika ZDS basi TBS wanatufanyia kazi yetu na tunapata matokeo kwa
mujibu wa utaratibu. Kuna hata mashirikiano kati ya ZDS, Memorundum of
Understanding ya ZDS na vile vile na TBS.

Mheshimiwa, biashara ya mwani nilisema katika hotuba yangu kwamba
biashara ya mwani tunatafuta mkakati maalum, tukubaliane biashara ya mwani
ni ngumu na tunatakiwa tuifanyie kazi kwa kina na serikali imekubali kuifanyia
kilimo cha mwani kuifanyia kazi kwa kina na tutafanya kazi hiyo kuweza

kupata suluhisho la kudumu kwa biashara hii ya mwani ambayo inawasaidia
wakulima wetu.

Kiwanda cha Sukari Mhe. Mwenyekiti, tunajua kiwanda kile kimejengwa kwa
hisani ya marafiki zetu, kiwanda kimekaa hadi kimekufa, baadae kiwanda
kimefufuka, sasa hivi Kiwanda cha Sukari kwa majaribio tu kimeweza kutoa
tani 350 za sukari na tunaambiwa mashine zilizoko katika kiwanda hiki
zinaweza kuzalisha kwa siku tani 70.

Mhe. Mwenyekiti, masikitiko yangu makubwa na hii hapa lazima tutoe elimu
cha Sukari cha Mahonda sio tu kinafaidisha wananchi wote wa Zanzibar, lakini
zaidi wananchi walioko Kaskazini wao ndio wako karibu sana na kiwanda hiki.
inawasaidia wananchi na wafanyakazi, lakini pia kiwanda hiki Mhe.
Mwenyekiti, hakiwezi kuondoka Zanzibar, yaani hawawezi wale wakaruka
nacho kwa sababu kiko Zanzibar, maana yake sisi ni wabia wa kiwanda kile
tunatakiwa tukipende, tukisaidie na turahisishe kazi zao. Masikitiko yangu ni
kwamba kunatokea kuchomwa moto mara kwa mara, tumewaelekeza sasa hivi
waweke ulinzi wa kudumu wa kuweza kudhibiti vitendo kama hivi.

Lakini sisi kama serikali wajibu wetu kuwalinda wawekezaji. Nakuombeni
ndugu zangu, kuna msemo unasemwa, hawa Wahindi wamekuja wamechukua
ardhi wanalima wao. Wabhindi lakini wanafanya kazi ya maendeleo sio kwamba
wanakuja hapa kutunyonya, kiwanda kile kikiweza kuzalisha sukari, kwanza
itatufaa sisi wenyewe Wazanzibari lakini inaweza kuuzwa nje ya Tanzania.
Lakini mnajua kama Tanzania tayari kuna soko la uhakika la sukari ambalo vile
vile tukiweza kuuza kule sukari pato la taifa litaendelea na wananchi wetu
wataweza kupata kazi kwenye shamba la sukari kwa sababu tumekubaliana
utaratibu wa outgoers, yaani mkulima analipa miwa na anauza moja kwa moja
Kiwanda cha Mahonda, anapata mbegu, anapata utaalamu na mambo mengine
muhimu, halafu soko liko pale.

Ninaambiwa sasa hivi watu wanapata mpaka milioni nane, milioni tisa kule
Bara kwa mashamba yao ya miwa. Huu ni mradi ambao ni wetu nakuombeni
ndugu zangu Waheshimiwa Wawakilishi, muwambie wenzetu wanaoishi
Kaskazini hiki kiwanda sio cha Wahindi. Kweli wenye mali ni Wahindi, lakini
ni sisi wenyewe Watanzania na sisi wenyewe Wazanzibari ambao tunatakiwa
tukienzi na tuweze kukitumia kwa manufaa yetu.

Mhe. Mwenyekiti, jengine lilikuwa suala la ujenzi wa viwanda katika maeneo
huru. Mimi binafsi tulipopata nafasi ya kukutana na delegation, yaani ujumbe
kutoka Urusi tukadhani kwamba kuna maandalizi mazuri yamefanywa kwa
upande wa maeneo huru ya Micheweni. Lakini nikaambiwa kwamba sasa hivi
inafanyiwa study ili ile miundombinu iwekwe ili wawekezaji waje.
Mheshimiwa pale mwanzo nilisema kwamba sisi kama Zanzibar tumepiga
hatua sana, sera zetu zilikuwa sahihi kabisa. Sera za maeneo huru, maeneo ya
option bank na usajili wa makampuni zilikuwa sera nzuri ambazo sasa hivi
kidogo kidogo zinatekelezwa.

Lakini nimejifunza nini kama mimi Waziri wa Biashara, nimejifunza kwamba
tunatakiwa na tuwe na uthibiti wa maamuzi yetu, tunatakiwa tuwe watekelezaji
wa haraka kabisa, tunatakiwa tusikubali kushindwa, lazima tuzungumze na
vyombo vinavyohusika tuweze kwenda mbele.

Nimejifunza sana, hii miradi mizuri sana na miradi sasa hivi inawasaidia watu
wengine hapa nchi za Afrika za Mashariki. Lakini walioanzisha ndio nyinyi
hapo na sisi hapa, ndio tuliozaa mawazo haya ya kuanzisha maeneo huru,
bandari huru, kuanzisha nini na nini lakini nimejifunza nini, kwamba
tunatakiwa tuwe wathabiti na tufanye kazi kwa uhakika. Lazima mkumbuke
sasa hivi tuna Rais wetu anayesimamia mambo na ana hamu ya maendeleo ya
nchi yetu. Rais Dkt. Shein, mlimsikia wenyewe hapa kwenye Baraza
akizungumzia mkakati wa 2020, akizungumzia suala zima la Zanzibar kuingia
katika uchumi wa Kkati na hatuwezi kuingia katika uchumi wa kati bila kuwa na
maeneo ambayo yatatuwezesha vizaa bidhaa na mazao mengine ya kuweza
kujua uchumi wa kati. Kwa sababu uchumi wa kati ni matokeo ya kazi zetu,
tufanye kazi sisi kama serikali.

Lakini pia niseme tunayo sasa hivi hali halisi ilivyo ni nzuri sana, Rais wetu wa
Jamhuri ya Tanzania anazungumzia masuala ya viwanda, kwa hivyo, kama
Mungu sasa hivi unasema nyota zote zimekaa sawa, marais wetu wanataka
suala zima la viwanda lisimamiwe na ninakuombeni ndugu zangu Wawakilishi,
mtukubali na mtuamini na mtuwezeshe na mtu-support moja kwa moja ili
tuweze kutekeleza yale ambayo Mhe. Rais wa Zanzibar ametupa majukumu.

Kwa hivyo, Micheweni na maeneo mengine ya EPZ, Tume ya Mipango ina
mipango mizuri ya kuwekeza, mnajua kama mna sattellites city hizo ya
Bakhresa ya Fumba, nyengine LTZ, kuna huko kwengine kwa maeneo
mengine. Kwa hivyo na Micheweni hivi sasa wameshapata fedha kwa ajili ya
kuweza kumaliza utafiti kwa kuanza kujenga hiyo miundombinu.

Sisi wenyewe kama Wizara ya Biashara na Viwanda tukipata wawekezaji huwa
tunawapeleka na kuwaelewesha, lakini tutarajie kwamba mara ikimalizika hiyo
study Mheshimiwa wangu Mwakilishi wa Micheweni suala hili nalo litakuwa
linafanyiwa kazi ili wawekezaji nao waende Micheweni. Kwangu mimi
Micheweni ndio priority ya kwanza kabisa.

Kiwanda cha Kizimbani ndugu yangu Mhe. Mariam, alikizungumza, mimi
nimeenda Kizimbani Pemba na kwa kweli kiwanda kile kimenifurahisha sana.
Kiwanda kile ni ukombozi wa wajasiriamali hasa wakina mama, kwa sababu
wanafundishwa mambo yote ya kusindika vyakula, mambo yote ya
kutengeneza juice, mambo yote ya kuchemsha na kupika vyakula, kutia sukari
kwa mfano embe. Nimekuta embe zimetengenezwa, kuna embe zilokaushwa
kwa jua, kuna embe zilizopikwa kwa shira, kuna embe kavu ambazo zilikuwa
mbichi zimetengenezwa, tumeangalia tumekuta kwa mfano unga wa muhogo,
leo ukitaka unga wa muhogo huupati Unguja. Unga wa muhogo safi kabisa
umekuwa package vizuri sana uko Pemba. Tumekuta viungo vimechanganywa
vya masalo vya aina mbali mbali, uwezo huo hapa upo, nini kinatukwamisha.
Sasa hivi kuwachukua wajasiriamali na kuwafungulia eneo maalum Mhe.
Salama Aboud, alizungumza kwamba watatupatia eneo maalum kwa
wajasiriamali  wetu, tupate eneo kama hilo hawa wote waliokuwa
wamefundishwa wakapita Katika encubator tuliyonayo Mbweni na nyengine
tutafungua katika siku za mbele, wapewe mitaji waanzishe biashara, sisi kama
watu wenye masoko tuwatafutie masoko nje ya nchi.

Kwa hivyo, kiwanda hiki Mhe. Mariyam, nikenda tena Pemba nitakwenda tena
kupatembelea. Kwa hivyo, tumekubaliana mimi na yule aliyepo pale kwamba
kuna haja ya kutizama uwezekano tu wa kupanua pale ama kuwafundisha
wajasiriamali wengine, kwa sababu tunatakiwa tuwape skills za ziada ili
waweze kupata bidhaa zenye ubora kamili.

Mhe. Mwenyekiti, jengine nao ni ushiriki wa matamasha na maeneo ya
biashara. Unapozungumzia masoko nitakupeni kidogo tu kuna mtu aliambiwa
akauze mafriji kwa Waeskimo, akasema mafriji ya Eskimo mbona kuna baridi
haifanyi kazi, akawapelekea Eskimo mafriji basi wakayachukua. Akauza
akasema mbona wamechukua akaambiwa hiyo ndio amana ya masoko. Tatizo
la nchi za Kiafrika tunakaa sana huku majumbani, soko lazima kama
nilivyosema pale mwanzo muende mukalitafute, ukikaa nyumbani soko haliji.
Mhe. Mwenyekiti, kwa sababu sasa hivi unasema lazima uwaeleze nini unacho,
kitu gani unacho, kitu gani unauza, kitu gani kwa quality gani.

Kwa hiyo, maonesho na kwenda kuzungumza na mambo mengine mengine
wanasema watu wote wanaofanya kazi katika Idara ya Masoko ni watu ambao
siku zote wako njiani, na nchi nyingi zilizoendelea zimeendelea kwa
kujitambulisha kuwa na brand name. Brand ni muhimu na ndio maana
Zanzibar tukasema karafuu yetu lazima ifanyiwe branding, na tumefika mahali
pazuri kilichobakia kimoja tu. Wamesema wataalamu kwamba brand lazima
karafuu yenyewe ifafanuliwe kiutaalamu na tumejaribu kuuliza Afrika nzima
hapa nani atakayeweza kutufafanulia, maana hawajui karafuu, tukaambiwa ni
nchi peke yake India wataweza kutufafanulia branding na kuweza kutwambia
hii karafuu inatoka Zanzibar hairuhusiwi kuuzwa bila ya amri ya Zanzibar,
hairuhusiwi kutengenezwa kwa wafanya viungo bila ya amri ya Zanzibar na
kuna mapato tunatakiwa tuyapate kwa suala hili la brand.

Kwa hiyo, maonesho Mhe. Mwenyekiti, ni miongoni mwa silaha zetu, kwa
hiyo, mwakani tukaja tukaomba bajeti kuongezewa katika kitengo cha masoko,
kuongezewa fedha msije mkaona mapesa mengi. Lakini lazima, lazima watu
wa masoko waende wakatafute masoko. Pia na hayo maonesho ndio moja ya
mbinu moja, kila mwaka sisi hapa tuna Trade Festival, hatukufanya mwaka
jana kwa sababu ya hali ya kisiasa tutafanya tena mwezi wa Januari, kwa
sababu kila wakati wa sherehe za Mapinduzi tutafanya mwaka huu kwa aina
yake. Kwa hiyo, nakuombeni ndugu zangu muende mkatizame tutafanya tena
kwa aina yake na mtavutiwa.

Mhe. Mwenyekiti, jengine lilikuwa ni wafanyabiashara wadogo wadogo ambao
walikamatwa na bidhaa zilizopitwa na muda wa matumizi. Hapa Mheshimiwa,
mimi nashauri kwamba unapokwenda kununua bidhaa lazima muangalie, hii ni
semina ambayo tutatoa. Tunatoa kila siku watu wangu wa Idara ya Biashara na
watu wa viwango lakini tutaendelea kutoa elimu hii, lazima watizame tarehe ya
muda wa biashara kama imekwisha. Mara nyingi huwa hawatizami, madawa
hawayatizami, vipodozi hawavitizami, vyakula hawatizami, lakini kuna
wajanja wanabadilisha wanaandika vyengine, tunayo kesi hiyo kule Pemba.

Kwa hiyo, hili ni suala la kisheria na sheria itachukua mkondo wake, bidhaa
inayokwisha muda lazima iondolewe sokoni, haiwezi kuwa bidhaa imekwisha
miezi mitatu nyuma huwezi bidhaa ile kwa mfano kama sukari ukasema aah,
sukari haiharibu tumbo ukampa mtu akaanza kutumia. Tunalotakiwa kama
Zanzibar tuende kwa mujibu wa viwango vinavyotakiwa, hii ni kwa sababu
gani? Ni kwa sababu ya kumlinda mtumiaji au mlaji.

Mhe. Mwenyekiti, jengine ni kuhusu mambo ya makontena, hayo ni
mazungumzo sisi na Wizara ya Mawasiliano na mazungumzo hayo

yanaendelea na kama mmesikia juzi Makamu wa Rais alikwenda bandarini na
kuna maelekezo ambayo tumepewa ya kutafuta mahali japo kwa muda
yakuweza kuweka makontena. Tatizo ni kuwa makontena yamerundikana mle,
kwa hiyo, hata meli zikija haziwezi kushusha mizigo yao kwa sababu
makontena yamerundikana.

Mhe. Mwenyekiti, kuhusu Ofisi ya Uratibu ya Wizara ya Biashara, Viwanda na
Masoko huko Wilaya ya Micheweni. Ni ombi zuri, tutalifakari labda kuweka
ofisi yetu iliyopo Wete inaweza ikalitizama suala hili kwa utaratibu gani
unaoweza, kwa sababu ofisi iko Wete haiko mbali sana na Micheweni.

Watu wa chamber, niko tayari kukutana nao, tunatakiwa tukutane kila baada ya
miezi mitatu. Kwa hiyo, mimi mwenyewe nimekubali nao na nimejipanga
kukutana nao kila baada ya miezi mitatu ili kuweza kujua changamoto za
wafanyabiashara. Sasa hivi nimeshakutana nao mara moja na nitakutana nao
mara nyengine na tunajiandaa kwa ajili ya kwenda nje kutayarisha utaratibu wa
chamber na watu wetu kwenda nje kuelezea mafanikio na vitega uchumi na sifa
za kuwekeza hapa Zanzibar.

Sasa suala jengine liliulizwa hapa athari za kuchezea toys za watoto na aina ya
bunduki za chubwi.

Mhe. Mwenyekiti na Waheshimiwa Wajumbe, kama nilivyosema mwanzo
haya ni masuala ya kisheria, masuala ya viwango, tumepata taarifa kwamba
watoto wengi wanaumizwa na toy kama hizi za mishale na mabunduki yale.
Mwaka huu tumewaambia wasiruhusu bunduki zenye mishale, uamuzi huo
umeshachukuliwa, lakini juhudi zinaendelea kuzisimamia zaidi, lakini kama
unavyojua wafanyabiashara watapoleta bidhaa hizi nyengine ambazo
tumeziona hazifai tutazichukulia hatua zisitoke zikauzwa kwa wananchi.

Mhe. Mwenyekiti, lakini hapa naomba niseme toys ni muhimu tukajua, toy
inayoingia hapa ni ya aina gani, kwa sababu kuna toys nyengine wanatia sumu,
ile rangi yake inatiwa sumu. Kwa hiyo, mtoto anapotia mdomoni anaweza
akafa mtoto, wanatia lead, wanatia vitu vya aina tofauti.

Mhe. Mwenyekiti, kuna toys nimesema mimi haziingia Marekani hata kidogo,
haziingii Uingereza hata kidogo, lakini sisi ma-toys yanaingia tu kiholela
holela. Tumeshawaambia ZBS wayaangalia na vile vile, watu wa viwango na
mezani waviangalie toys zinazokuja lazima zifate utaratibu hasa Sikukuu hii
lazima vifate vile vile viwango vya kiafya, tuna ZFA na sasa hivi itizame kwa
hakika ili watoto wetu tumesema basi hapa ilikuwa damping zamani watu

wakitupa tu madubwana yao machafu, tunasema basi sasa kutufanya Zanzibar
kama soko la kutupa vifaa ambavyo tayari watu hawavitaki nchini nyengine.

Mhe. Mwenyekiti, jengine utaratibu wa kuwapima wafanyabiashara
wanaopewa leseni. Utaratibu huo tutakaa na wanaohusika ili kuona utaratibu
gani tunaweza kuufanya. Mpaka sasa hivi bado hatujakuwa nao, lakini
tutaangalia uwezekano na kuwafanyia uchunguzi pia na kuzidi kupima hawa
wafanyabiashara. Kama ni wafanyabiashara na watu wa leseni nao wafanyiwe
hivi, tutalifanyia kazi suala hili.

Mhe. Mwenyekiti, suala la multiple licenses na taxation, ni kweli kumekuwepo
na matatizo katika mfumo wa utoaji leseni, kulikuwa na multiple licenses, ndio
maana nikasema kuna mamlaka ya leseni kwa ajili ya kuratibu, kusimamia na
kuona utaratibu mzuri wa kutoa leseni. Mamlaka hiyo imeshaundwa na bodi
yake iko njiani kuundwa, na sasa hivi wameshatengeneza ofisi yao. Kwa hiyo,
hili jambo litatizamwa vizuri, kwanza kusiwe na kila mtu anatoa leseni hatujui
tunakwendaje, lakini pia kuna utaratibu wa leseni ziwe electronic mtu
anakwenda mahali anapewa Kkaratasi yake analipa hata kwenye benki au
kwenye simu awe anaweza kulipa. Lazima tuende kwenye utaratibu wa
electronic na hilo limekubaliwa na linafanyiwa kazi.

Suala la Kiwanda cha Soda cha Coca-Cola, hii ni pamoja na viwanda vyengine
vilivyokuwepo huko nyuma. Mhe. Mwenyekiti, kama walivyosema wajumbe
tulikuwa na viwanda vingi na viwanda hivi vimebinafsishwa. Tumesema katika
mkakati wetu kuna vyengine vimefungwa kabisa, kuna vyengine vimebakia
majengo tu. Kwa hiyo, tutavitizama kiwanda kwa kiwanda na merit yake kuona
kwamba je, tunaweza kuvifufua au tunaweza kutafuta mbadala wa matumizi
yake, kutafuta mwekezaji ili aweze kutumia viwanda vile.

Kwa hiyo, Kiwanda cha Soda cha Coca-Cola tulizungumza nao hapo nyuma,
lakini suala kubwa la soda Mhe. Mwenyekiti, ni kwamba kuna soda zinaingia
za vibati na soda kama hizi zinaingia watu hawalipi ushuru unaotakiwa,
haiwezekani soda itoke Dubai iwe rahisi na soda iliyopo Zanzibar. Kwa hiyo,
kuna udhaifu huo na wizara yetu na Wizara ya Fedha kupitia custom
wamelishughulikia hili suala hasa kwenye bajeti hii kuona bidhaa zote
zinazokuja lazima zilipwe kwa mujibu wa kodi ilivyo ili viwanda vyetu viweze
kuendelea.

Mhe. Mwenyekiti, jengine ni suala zima la vifungashio. Mhe. Mwenyekiti,
vifungashio ni muhimu sana na jambo kubwa ambalo niliwaambia watendaji
wa Wizara ya Biashara kwamba lazima, lazima tutafute wawekezaji

watakaotengeneza vifungishio vya uhakika. Tumepiga marufuku mikoba ya
plastiki, lakini tumeshindwa kuweka vitega uchumi vya kuweza kutengeneza
vifungishio vya ku-park mizigo mikubwa, mizigo midogo, mikoba na
kadhalika. Kwa hiyo, jambo moja ambalo nilisisitiza Wizara ya Biashara
nilivyoingia kwamba, lazima viwanda hivi vya vifungishio lazima visimamiwe
na tuwalete wawekezaji wengi waweze kuleta vitu hivyo.

Mhe. Mwenyekiti, wizara imetenga fedha kwenye bajeti ya mwaka huu kwa
ajili ya kuanzisha utaratibu ambao utawasaidia wajasiriamali kuweza kununua
vifungishio kwa bei nafuu pia. Hiyo ni hatua ya pili kwamba wajasiriamali
hawawezi nao vile vile kununua lakini watatafutiwa utaratibu wa kuweza
angalau vijipesa kidogo na kuweza kununua vifungishio hasa wajasiriamali.

Takwimu za bidhaa zinazoingia nchini kweli tutafanya hivyo, bajeti inayokuja
kitabu kitakuwa Kizuri zaidi, tutatia takwimu zote na tunazo zote hizi mtaweza
kuziona.

Mhe. Mwenyekiti, kuhusu upangaji wa bei, Mhe. Hassan, alizungumzia na hili
aliniambia mapema, aliwahi kuniambia Kipindi kile kuhusu upangaji wa bei.
Anasema wafanyabiashara wabaya, wafanyabiashara ni watu ambao wanajali
maslahi. Ni kweli na ndio nia ya biashara maslahi yanakwenda mbele, na ndio
watu wanafanya investment kutegemea na maslahi yao. Lakini jukumu la
serikali ni kuona kwamba maslahi yao hayawaumizi wananchi, hiyo ni jukumu
la serikali na ndio maana tumepewa idara ya kufanya biashara kwa ushindani
halali na kumlinda mlaji. Kwani mazingira ya siku hizi huwezi tena kurudia
utaratibu wa Tume ya Bei. Mazingira ya siku kwa sababu ni private sector ndio
ambao wanaleta bidhaa zao, hivyo, wana uhuru wa kuweka. Isipokuwa ili
kumlinda mlaji na kuruhusu biashara ya ushindani halali, lazima serikali iweke
bei elekezi, na ndio hiyo tunayoifanya. Tunaweka bei elekezi kwamba
tunaangalia gharama zote zile na tunaangalia viwango vya faida vilivyokuwa
halali na kumuwezesha na yule mfanyabiashara aweze kuwekeza zaidi na
halafu tunasema kwamba bei isipindukie bei fulani. Kwa hiyo, hizo ndio
jitihada ambazo tunazifanya.

Mhe. Mwenyekiti, jengine kuna vifaa ambavyo hatuna bado, hizo kama ni tools
za kuwezesha kusimamia bei. Lazima tuwe tunajua bei ya kila siku na ya kila
bidhaa nje na ndani. Tukiweza kujua ndio hapo tutaweza kujua kwamba hapa
wafanyabiashara wametupiga na wanawaumiza wananchi wetu. Kwa hiyo,
vifaa hivyo tumeulizia tumeambia vinapatikana mwaka huu tutajaribu sio ghali
sana, tutajaribu kuvipata kwa wale ambao wanashughulikia wenzetu wa ldara
ya Masoko ili waweze kutusaidia na kutoa taarifa, lazima taarifa katika

utaratibu maalum kama ikiwa kila wiki au wiki mara moja au mwezi mara
moja ili wananchi wajue nini bei za nchi na bei za nje zilivyo. Bila ya
kuwajuilisha wananchi hawatojua bei za nje zilivyo na bei za ndani zilivyo.
Kwa hiyo, jambo hili nalo limo katika utaratibu wa kurahisisha biashara na
kuweka mazingira ya biashara vizuri.

Mhe. Mwenyekiti, jengine ni utaratibu wa uagiziaji wa bidhaa ambazo
tunaweza kuzipata hapa ndani. Hii Mhe. Hamza, alizugumza sana na
alizungumza kwa hisia kali kabisa. Mimi nakubaliana nae kwa kweli kwamba
kwa nini tumezungukwa na bahari tukalete kuku, tukalete samaki kutoka nje.
Nchi nyingi sasa hivi za ukanda wa bahari, kwa sababu uvuvi umehamia sana
maeneo deep sea. Kwa hiyo, hatujaweza kuwa na utaratibu na viwanda vya
kuweza kupata samaki kutoka deep sea. Mimi naelewa kwamba utaratibu huo
ZIPA waliruhusu kwa misingi ya kwamba tunakwenda nayo pole pole mpaka
hapo tutakapoweza kuwa na viwanda hivyo vya deep sea fishing na viwanda
vya Artisanal fishing. Waziri wa Fedha ametueleza hapa kwamba serikali
imekuwa committed kushajihisha kiwanda cha uvuvi kwa ajili ya soko la ndani
na soko la nje. Kwa hiyo, huu ni utaratibu wa muda tu mpaka hapo
tutakapoweza kuwa na uwezo wa kuweza kuwa na samaki.

Vile vile, utaratibu wa samaki wavuvi wadogo wadogo sisi tumezungumza na
UNIDO kuwaambie wazungumze na mashirika mbali mbali ili kuwawezesha
wavuvi wadogo wadogo kwa kushirikiana na Wizara ya Kilimo. Tukifanikiwa
hapo basi Mwenyezi Mungu ataweza kutupatia...

Mhe. Mwenyekiti: Mhe. Waziri, samahani naomba usite kidogo.

Waheshimiwa Wajumbe, ni kwamba mazungumzo yamekuwa makubwa Kiasi
ambacho ukumbi hauna utulivu, naomba sana tumsikilize Mhe. Waziri ili
maelezo yake tuyaangalie vizuri na tuyathamini. Ahsante Mheshimiwa endelea.

Mhe. Waziri wa Biashara, Viwanda na Masoko: Mhe. Mwenyekiti, niseme
jambo la mwisho ambalo lilizungumzwa sana katika hotuba yetu ilikuwa
kuhusu biashara na India. Takwimu zimesema India tunafanya biashara nao
zaidi katika masuala ya karafuu na spices, ila sisi tunanunua zaidi kama nguo
wakati mwengine kutoka India, lakini zaidi ni biashara za karafuu. Hapo
nyuma kama miaka mitatu nyuma ndio maana mkaona takwimu zimepungua na
zimekuja chini kwa sababu karafuu hazikwenda nyingi India. Zimeanza
kwenda nyingi kuanzia mwaka juzi na tunategemea kwamba karafuu zitakuwa
nyingi safari hii zitaongezeka. Kwani watumiaji wa karafuu wakubwa ni India,
hapa tunafikiria kwamba karafuu Indonesia wananunua, lakini Indonesia wana

karafuu zao. Mwaka jana Indonesia walitoa karafuu tani laki moja na elfu
kumi, mwaka huu tunaambiwa inaweza kupungua kidogo. Lakini watumiaji wa
karafuu wa uhakika ni watu wetu walioko India. Kwa hiyo, Mheshimiwa,
tumeuza sana India na tunatarajia mwaka huu tutaendelea kupeleka karafuu
India.

Mhe. Mwenyekiti, mwisho nimalizie kwa kusema ahsanteni sana, naomba
mzidishe kutupa moyo na mtuamini kwamba watendaji wangu wa Wizara ya
Biashara wana uelewa mkubwa sana. Nimeingia Wizara ya Biashara nimekuta
maripoti yote ya tafiti nyingi zimefanywa. Sasa hivi kilichobakia ni kuweza
kwenda mbele, kipindi cha juzi hapa mlikuwa mnazungumza kwa uchungu na
Waziri wa Afya akasema hakuna fedha, Waziri wa Kilimo anasema hakuna
fedha. Mimi hapa nakupeni good news tu na up lift, yaani taarifa ya kukupeni
moyo kwamba mkini-back mimi na watendaji wangu basi kwa kweli haya
matatizo yote tuliyokuwa nayo kwa tokea miaka mitano hii, sisemi leo wala
kesho, katika miaka mitano hii tunaomba msaada wenu, tunaomba
mashirikiano yenu ya hali ya juu. Serikali ishakuwa committed kwa sababu
kubwa ni political commitment, Rais anaji-committed kabisa kabisa katika suala
hili la maendeleo ya viwanda na biashara. Nategemea Waheshimiwa Wajumbe,
mtaunga mkono bajeti yangu na mtaipitisha kwa haraka.

Mhe. Mwenyekiti, naomba kutoa hoja.

Mhe. Mwenyekiti: Ahsante Mhe. Waziri, kwa ufafanuzi wa hotuba yako na
hoja imeungwa mkono. Sasa haomba niwahoji, wale wanaokubali wanyanyue
mikono, wanaokataa, waliokubali wameshinda.

(Hoja imetolewa iamuliwe)
(Hoja imeamuliwa na kuafikiwa)

Mhe. Waziri wa Biashara, Viwanda na Masoko: Mhe. Mwenyekiti, kwa
kuwa Baraza limejadili na kukubali hotuba ya bajeti ya Wizara ya Biashara,
Viwanda na Masoko, sasa naomba Baraza lako tukufu likae kama Kamati ya
Matumizi ili kuvipitisha vifungu vya matumizi ya wizara yangu. Naomba kutoa
hoja.

KAMATI YA MATUMIZI
FUNGU RO01 - WIZARA YA BIASHARA, VIWANDA NA MASOKO
Kifungu R010204 ldara ya Biashara na Ukuzaji Makoso 160,000,000

Kifungu R0106  Wakala wa Usajili wa Biashara na Mali 211,232,000
Jumla Kuu 71,232

(Vifungu vilivyotajwa hapa juu vimepitishwa na
Kamati ya Matumizi bila ya mabadiliko yoyote)

FUNGU RO1 - WIZARA YA BIASHARA, VIWANDA NA MASOKO
Kifungu PR0101 Programu Kuu ya Utawala na Uendeshaji

wa Wizara ya Biashara, Viwanda na Masomo.
Kifungu SR0101

Mhe. Jaku Hashim Ayoub: Ahsante sana Mhe. Mwenyekiti, mimi suala langu
ni dogo tu, niliuliza jana katika kuchangia kwa mdomo wataalamu wangapi
wanahitajika katika chombo cha ZBS (Zanzibar Bureau Standard) na maabara
mangapi zilizokuwepo mpaka muda huu.

Mhe. Waziri wa Biashara, Viwanda na Masoko: Mhe. Mwenyekiti,
nilipokuwa ninasoma kwa Kkuelezea, nilisema kwamba bado tunatakiwa
tuongeze maabara, kwa sasa hivi kuna maabara tatu na kuna wataalamu 201.

Mhe. Jaku Hashim Ayoub: Ahsante Mhe.Mwenyekiti, ananiambia kuna
maabara tatu na wataalamu 201, wana sifa gani hao wataalamu hao 201.

Mhe. Waziri wa Biashara, Viwanda na Masomo: Mhe. Mwenyekiti, kama
unavyojua hapa Zanzibar kuna upungufu wa wataalamu, kuna fani fulani
wataalamu walikuwa hawapo, lakini tunao wataalamu wazuri tu pale. Sasa sijui
kwa yeye Mheshimiwa, alikuwa anataka kujua wataalamu wa fani ya aina gani,
lakini akitaka nitamfahamisha. Kwa mfano unatakiwa uwe na watu wakemia
kwa ajili ya hasa vitu kama vyakula na vingine vingine, kwa hivyo, tunao
wakemia na wataalamu wa bailojia na wataalamu wa aina nyengine, lakini
wataalamu wapo ingawa idadi yao sio kubwa sana kama hiyo.

Mhe. Jaku Hashim Ayoub: Mhe.Mwenyekiti, nafikiri watendaji wake wako

ndani, mimi nafikiri atakuja kunijibu kwa maandishi, naona tusipoteze muda
naomba tuendelee.

Mhe. Suleiman Sarahan Said: Nashukuru Mheshimiwa kwa kuniona. Mimi
jana nilipochangia nilimwambia waziri au niliongea kwamba kuna mashamba
mengi sana ya serikali ambayo hayana vipando ninaweza kusema kwamba,
kwa sababu zao na karafuu ni zao la uti wa mgongo kwamba analisaidiaje
kama Wizara ya Kilimo kupanda mikarafuu katika mashamba yale?

Mhe. Waziri wa Biashara, Viwanda na Masoko: Mhe. Mwenyekiti, ni kweli
Wizara ya Kilimo ndiyo ambayo wanaosimamia mashamba ya serikali na
sehemu kubwa ya mashamba hayo yana vipando vya mikarafuu. Sasa kwa
sababu sisi wenyewe kama ZSTC tuliomba tukapewa sehemu ya ardhi kufanyia
shughuli zetu. Kwa hiyo, kama kazungumza zaidi na Wizara ya Kilimo kuona
ni kiasi haya mashamba yatakuwa yanatumiwa zaidi kwa kupandisha miche
lakini pia na vipando vingine ambavyo muhimu kwa ajili ya shughuli zetu za
kuongeza mazao yakiwa ya spices ha mazao mengine.

Mhe. Suleiman Sarahan Said: Nakubali Mheshimiwa na mawazo yake, mimi
kitu kimoja ambacho nilikuwa nakisemea kwamba tuna utaratibu wa kutoa
miche ikapandwa lakini ikawa haina usimamizi wala ufuatiliaji, je, Mhe.
Waziri kwamba, Wizara ya Kilimo inaweza ikatoa miche na kila Kitu, je,
usimamizi wa ile mikarafuu mpaka kusimama Mhe. Waziri, anaweza akasaidia
kilimo kwa kupitia wafanyakazi watakaosimamia mikarafuu mpaka Kipindi
ambacho itakuwa tayari imejikimu haja zake za kusimama vizuri?

Mhe. Waziri wa Biashara, Viwanda na Masoko: Mhe. Mwenyekiti,
nilipokuwa natoa hoja nilisema kwamba, Serikali ya Zanzibar ni serikali ya
mfano sana na naomba wenzetu wanaolima karafuu hili walijue, mara nyingi
wanadai karafuu ziende private lakini serikali yetu inatoa incentives nyingi
sana kwa zao la karafuu. Kwa sababu hakuna nchi zote hizo zinazouza karafuu
inayolipwa asilimia 80, kama unauza shilingi mia basi 80 yote inakwenda kwa
mkulima na hili analisisitiza Mhe. Rais na mimi nimelisisitiza nilipokwenda
Pemba kwa mara ya kwanza na nasisitiza tena hapa kwamba serikali itaendelea
kuwapa wakulima asilimia 80, ingawa kusema kweli tunakufa na tai shingoni,
kwa sababu tunataka wakulima wa karafuu tuwashajihishwe waendelee.

Mhe. Mwenyekiti, lakini pia tunawapa miche bure, tunawasaidia na mambo
mengine mengine, mkopo hiyo kwa mfano ya kujiendeleza na jana tumemsikia
Waziri wa Kilimo alivyosema, ila kwa sababu karafuu sisi ndio biashara yetu
basi si jambo baya kulifikiria kwenda kuona kiasi gani, ila wanafanya,
wanawafuatilia wakulima, wanawatembelea mashamba, wanapewa zawadi
wakulima bora wa karafuu. Juzi mimi nimekwenda kwenye kikao cha mwaka
kile nimekuta pale wakulima bora wanapewa zawadi. Lakini inaonekana

kwamba bado kuna wakulima labda kwa sababu za kisiasa hawajaona
umuhimu wa karafuu.

Mhe. Mwenyekiti, sasa hivi ukitembelea mashamba ya karafuu kule Pemba
utafurahi sana, mashamba safi unaweza hata kuweka mkeka pale ukalala, kwa
sababu wameshajuwa umuhimu wa karafuu na wameshajuwa kama Kkarafuu
ukiibembeleza kwa sababu karafuu sasa hivi inabembelezwa sana mpaka
inazaa mara mbili. Kwa hiyo, Mheshimiwa, unavyosema ni sawa lakini na
wananchi wenyewe wana majukumu vile vile ya kuona kwamba miche yao
wanaisimamia. Ila nasema kwamba wazo lake zuri tutalifanyia kazi.

Mhe. Suleiman Makame Ali: Tuendelee Mheshimiwa.

Mhe. Hassan Khamis Hafidh: Ahsante Mhe. Mwenyekiti, kwanza nichukuwe
fursa hii kumpongeza Mhe. Waziri mama kwa majibu yake mazuri na leo
tunamuahidi kwamba hakuna mabuti kuna ufafanuzi tu hapa.

Mhe. Mwenyekiti, nilipokuwa nachangia nilisema kuhusu kupata takwimu za
bidhaa zinazoingia na kutoka Zanzibar. Kwa hivyo, nilivyokuwa najibiwa
alipokuwa anafanya ufafanuzi Mhe. Waziri, hakutoa ufafanuzi huo nilikuwa
nauomba, tafadhali.

Mhe. Waziri wa Biashara, Viwanda na Masoko: Mhe. Mwenyekiti, takwimu
za bidhaa zinazoingia na kutoka Unguja zimo katika hotuba yangu, lakini pia
katika kitabu cha bajeti cha serikali hizi takwimu zipo. Kwa mfano ukiangalia
ukarasa wa 10 wa hichi kitabu changu, jadweli nambari mbili unless labda
sijamfahamu uzuri Mhe. Hassan. Jadweli nambari mbili limeelezea hapa
takwimu ya bidhaa zinazoingia, uagiziaji wa bidhaa na zinazotoka na
tumeeleza hapa ule urari wa biashara ambao kwa kweli ukiangalia si mzuri
sana kwa nje, lakini ukiangalia kwa Bara urari kidogo umeanza kuwa mzuri
mzuri kidogo, kwa hiyo, hizi takwimu zipo ukurasa wa 10 na ukurasa wa 11,
lakini kama akitaka takwimu za ziada nadhani customs wanatoa takwimu hizi,
Benki Kuu wanatoa takwimu hizi na Tume ya Mipango zaidi ndio wanatoa
takwimu za uhakika, lakini zimo na akitaka zaidi tutamtafutia kumletea ili
aweze kuziona.

Mhe. Hassan Khamis Hafidh: Mhe. Mwenyekiti, method, unajuwa Mhe.
Waziri, amekaa Ulaya sana, kwa hiyo, ule utaratibu au method inayotumika
kuzipata zile takwimu, zimo humu lakini ukiangalia katika market huko nje na
tulivyonavyo havioani, kwa hiyo, method ambayo inapatikana kupata hizi
takwimu ili tuwe tunakwenda kama ilivyo, ahsante.

Mhe. Waziri wa Biashara, Viwanda na Masoko: Mhe. Mwenyekiti, unajuwa
utaratibu wa kufanya takwimu, kwanza kuna taratibu ambazo ni za kimataifa,
taratibu za kimataifa wana taratibu zao jinsi ya kuzikusanya, kwa biashara
wanakusanya biashara zote zinazoingia custom wanatupa, unaangalia biashara
gani zilizotoka custom wanaleta, halafu zile takwimu nazo unazifanya vizuri,
kwa hiyo, takwimu taratibu zake ziko kimataifa na ndio maana unaona hapa
takwimu zinasema zimeingia kiasi Zanzibar na zimetoka kiasi gani Zanzibar,
inaweza kuwa kwamba bado hatujaweza ku-act very correct kwa sababu kuna
mambo mengine yanapita chini kama nilivyosema kwenye container kutakuwa
na chupa za soda, kuna vi-toilet papers zinazouzwa under declaration kwenye
gari mtu anatia madubwana tela anaficha, kwa hiyo, inaweza kuwa huwezi ku-
capture kila kitu kwa sababu wanafanya mambo hayo, lakini kwa kweli zile
official zinazoingia unaziona.

Mhe. Mwenyekiti, lakini jengine labda Mhe. Hassan, anataka kuzungumza
takwimu zinazokwenda pengine, zinazokwenda labda nje kwa Kkupitia
smuggling au zinazokwenda, kwa sababu mara nyingi hizi intratrade ya
wenyewe kwa wenyewe bado hatujaweza  kuzi-capture vizuri sana, kwa
hivyo, huo ndio utaratibu unaofanywa nadhani nchi nyingi zinafanya utaratibu
huo na sisi tunafanya utaratibu huo kwa sababu ndio inavyofanywa nha
wanaposema kama international trade huo ndio utaratibu ambao unaofanyika.

Mhe. Hassan Khamis Hafidh: Mhe. Mwenyekiti, natumai kwamba
Mhe.Waziri, suala langu amelifahamu vizuri kwamba kuna vitu viko panya
road ambavyo inakuwa hata takwimu sahihi havimo, ndio kusudio langu
lilikogonga huko, kwa vile amelijibu kwa kulifahamu, najuwa wazi Mhe.
Waziri, makini mama yetu tunamuamini ataweza kulifanyia kazi, ahsante.

Kifungu SR 010101 Programu Ndogo ya Uendeshaji wa

Wizara ya Biashara Viwanda

na Masomo 1,370,575,000
Kifungu SR 010102

Mhe. Omar Seif Abeid: Ahsante sana Mhe. Mwenyekiti, na mimi nashukuru
kwa kunipa nafasi ya kuuliza swali. Wakati nilipokuwa nikichangia jana
nilizungumzia juu ya utoaji wa mikopo, namshukuru waziri kaligusa kidogo
lakini kwa ajili ya faida ya watu wengi nilipenda nipate ufafanuzi. Nilisema
kwamba dhamira ya serikali ni nzuri, nia ya serikali ni nzuri ya kutoa mikopo,
lakini wakati inapotolewa mikopo sipo pahala pake, mikopo inayotolewa
ilikuwa itolewe mikopo kwa ajili ya wakati wa kupanda miche, kuiendeleza ile
mikarafuu, sio wakati wa kuchuma, wakati wa kuchuma hauhitaji mkopo. Sasa

je, mimi nilitaka waziri anipe ufafanuzi kwa ajili ya maslahi ya wengi, je,
wizara yake inalichukulia vipi shauri wazo hili na kuiitoa hii mikopo badala ya
kutoa mikopo wakati wa kuchuma itoe mikopo kwa ajili ya kupanda, la
kwanza.

Mhe. Mwenyekiti, lakini jambo la pili nikaishauri wizara kwamba kwa sababu
hili zao ni zao la kibiashara ilikuwa iko haja ya ZSTC kuzungumza na mabenki
ikaweza kutoa mikopo kwa wakulima wa zao la karafuu kwa kutumia dhamana
ya mashamba yao waliyonayo.

Mhe. Mwenyekiti, la mwisho ni kwamba kwa sababu ya uzoefu wangu
nilionao...

Mhe. Mwenyekiti: Mheshimiwa, ni mawili tu hayo yametosha. Mhe. Waziri,
majibu.

Mhe. Waziri wa Biashara, Viwanda na Masoko: Mhe. Mwenyekiti, naomba
nimjibu Mhe. Omar, kama ifuatavyo: Ni kweli ZSTC inatoa mikopo kwa
wakulima hasa kwa kujitayarisha wakati wa mavuno na haijaanza kutoa mkopo
kwa ajili ya kuwapa miche, kwa sababu miche tunatoa bure, miche wanapewa
bure na Wizara ya Kilimo, ingawa Madagascar na pengine unakwenda kwa
mfanyabiashara unanunuwa miche kwa pesa yako wala hawana habari, ila sisi
tunatoa miche bure. Kwa hiyo, sasa kama wanapata miche bure tena sababu
gani ya kupewa mkopo.

Mhe. Mwenyekiti, lakini BOT walifanya study nataka hii niseme, BOT
walifanya study kwa sababu kama nilivyosema pale mwanzo zao linalolipa
zaidi Zanzibar ni karafuu, ndani ya Zanzibar kila msimu wa karafuu zimeingia
ndani ya system bilioni 79, mwaka bilioni 80, bilioni zinatoka kwenye mabenki
zinaingia kwa wananchi na ZSTC ni kama transit zinapita tu wanapewa
wananchi, kwa sababu wanakopeshwa kwanza halafu wanauza karafuu
wanarejesha.

Mhe. Mwenyekiti, lakini tukasema hizi pesa wanazopewa tunataka kujenga
hoja kwamba uwezo wanao wanazichukuwa wanazifanya nini, kwa hiyo, study
imeonesha pesa wanazozipata 2 percent wanatumia kwa kitu gani, kuna
amount ambayo wanatumia wakulima asilimia kama ishirini na tano wakulima
wanaweka pesa zao wenyewe hawatumii, mimi mwanzo nilikuwa nasema pesa
mbona hazionekani zinaenda wapi au Tanga, ikabidi tupate taarifa kutoka BoT
wanatumia asilimia 25 kwa ajili ya kujitayarisha kwa msimu mwengine wa
karafuu.

Mhe. Mwenyekiti, kwa hivyo, wananunuwa mashamba, wanajitayarisha kwa
ajili ya mambo mengine mengine, kwa hiyo, uwezo wenyewe wakulima wanao
na hii study imefanywa kitaalamu, uwezo huu wanao, wanajenga nyumba,
wanatengenezea stores zao na mambo mengine, haya yote tumeyaona hayo. La
pili, wanaowa, Mheshimiwa, mimi sina wivu, nimesema wake wanne
wanaruhusiwa, kwa hiyo, mimi sina wivu, lakini huku nyuma wamesema
wajumbe, lakini huo uwezo wanao.

Mhe. Mwenyekiti, lakini jengine niseme kwamba hata urejeshaji wa mikopo ni
bado mgumu, kwa sababu mpaka sasa hivi tuseme juzi nilivyokwenda
zimeshalipwa dola milioni 50; Pemba milioni kumi na nane, Unguja out of
milioni mia tatu na kama thalathini na nne. Wawakilishi wa Mkoani nakupeni
hongera mmelipa wote, Mkoani hawadaiwi, sasa kwa nini Mkoani wastarabu
hawadaiwi sijui, lakini wengine wote bado hawajalipwa pamoja na watu wa
hapa Unguja, Mhe. Omar Haji Kheir, anasikia.

Mhe. Mwenyekiti, sasa tukisema tubadilishe utaratibu wa kuwakopesha,
tuseme dhamana ya ardhi watakimbia hawa hawatopatikana. Sasa hivi dhamana
anatakiwa mtu mwengine yeye kwanza awe na dhamana inayotambulika na
vile vile guarantor wa kuweza kum-guarantee ule mkopo, sasa tukisema kwa
dhamana ya ardhi tu watakimbia watu mkopo wakishapata milioni zao ishirini,
thalathini za karafuu wataondoka, kwa hiyo, hili jambo ni gumu inabidi
lifanyiwe kazi, si jambo rahisi, ila mapato yao yanawaruhusu wao kujitayarisha
kwa ajili ya karafuu kwa msimu unaokuja.

Mhe. Omar Seif Abeid: Mheshimiwa, mimi nashukuru sana, nafurahi kwa
majibu yake. Lakini mimi nitamtafuta waziri kwa wakati wake ili tukae chini
tuzungumze kwa sababu mimi ni mzoefu kwenye mambo haya, kwa hiyo,
naomba tuendelee.

Mhe. Jaku Hashim Ayoub: Ahsante Mhe.Mwenyekiti, kuna harufu nimeisikia
inaweza ikawa nzuri au ikawa mbaya pengine, kuanzia tarehe 1/8/2016
ukinunuwa gari Dubai lazima ikaguliwe na ulipe dola 124 kuanzia tarehe
1/8/2016, niko katika mipango na sera uandaaji wa biashara. Mhe. Waziri, hili
suala kama ni kweli sijui mmetumia kigezo gani na elimu gani mmetoa kwa
wafanyabiashara na uliangalia kwa jicho la huruma, isijekuwa kama yale
tunakamata ng'ombe wengine wanakula majani kwenye mashunga tukaja
tukakamata hapa, tunaitegemea ni biashara na biashara ndio nguzo yetu
muhimu, harufu hii ni kweli na vigezo gani mmetumia, isijekuwa tunawafata
wenzetu wa Kenya na Dar-es-Salaam, nilisema mimi mbuzi anakula majani
kutokana na urefu wa kamba yake.

Mhe. Waziri wa Biashara, Viwanda na Masoko: Mhe. Mwenyekiti, naomba
nimjibu Mhe. Jaku, kwamba hilo analolisema ni kweli na utaratibu huo utaanza
tarehe 1/8/2016. Wafanyabiashara tumewapa muda wa miezi miwili kwa
mujibu wa sheria kwamba wajitayarisha watakapokwenda kununuwa vitu hasa
vitu vyote kwa kweli hatujaweka exception, kana ananunuwa gari kutoka nje
lazima ile gari ikapitie pale kufanyiwa ukaguzi.

Mhe.Mwenyekiti, nakumbuka mimi hapo nyuma palikuwa na maneno Baraza
la Wawakilishi hapa, sijui miaka mingapi wakati mimi hata sijasafiri kuhusu
gari mbovu zilizoingia nchini. Lakini pia kuhusu vifaa kama mafriji,
televisheni, nadhani Baraza lilitoa agizo kwamba hamna ruhusa ya kuagiza vitu
vile, sababu nimesema pale mwanzo paligeuzwa hapa Zanzibar kama ndio
damping place ya kutupa vitu ambavyo havitakiwi, vishamalizika muda.

Mhe. Mwenyekiti, lakini jengine kubwa ugumu uko wapi kama unaagiza gari,
SGS yuko Dubai kuna Dubai kuna Kilimanjaro pale, yuko pale Dubai, agiza
gari na nenda pale una-satisfy kama gari yako nzuri, imefikia viwango
vinavyotakiwa na serikali, ina kodi inayotakiwa maana na hili suala la kodi
nalo muhimu. Mambo mengi watu wanakwepa kodi wanasema gari shilingi
US$ 500 lakini haifikii au pengine iko juu zaidi anaficha.

Kwa hivyo, lengo sio tu kwamba kodi lakini na manufaa. Tukumbuke kuna
mambo hapa bidhaa ni transit kutoka Unguja zikaenda Bara, sasa kama
hatujafuata standard za kimataifa za East Africa na za Tanzania bidhaa zao
wataziuza wapi, watakuwa na bidhaa watarundika Mpigaduri, watarundika
majumbani, kwenye  ma-godown, lakini tunataka biashara iwe smooth, iwe
haina matatizo, tufuate taratibu za kimataifa zinazosema bidhaa zikija
zifanyiwe inspection. Kwa hiyo, huu utaratibu mpya wala hausumbui
wafanyabiashara, miezi miwili kama mtu anataka kuagiza leo gari kupitia kwa
agent, agent wameshajua tumeshawaambia kuanzia tarehe 1 Agosti, 2016
itabidi wapitie katika utaratibu huo.

Mhe. Mwenyekiti, lakini vizuri kwamba kwa wale wote ambao wameagiza
nyuma hawatasumbuliwa kwa sababu tumesema kuanzia tarehe 1 Agosti, 2016
ili kuwapa muda wafanyabiashara wasije wakaona kwamba tumewashitukizia.
Kwa hivyo, ningemuomba Mhe. Jaku Hashim Ayoub, alikubali tu kwamba
tuna wakati huo tunataka kuingia katika masoko ya kimataifa, tunapata tabu
sana katika soko sisi na wenzetu wa Tanzania Bara kwa sababu hatuendi
sambamba na baadhi ya mambo. Hii haitokuwa na usumbufu lakini itasaidia
vile vile na wao kufungua milango zaidi katika biashara za Bara. Ahsante.

38



Mhe. Jaku Hashim Ayoub: Mhe. Mwenyekiti, waziri nimemfahamu sana,
lakini muda aliyotoa ikiwa ni darasa ni mdogo kwa miezi miwili kuna watu
wengine wameshatia order kwenye viwanda na si gari tu nafikiri mpaka
chakula na vitu vyengine. Wakati mwengine hapa pana vyombo vyetu kama
ZBS na Mkemia Mkuu, narudia tena hili suala angalau lingechukua muda kwa
miezi miwili iliyotolewa ni muda mdogo, wengine wameshatia order na kuna
uchelewaji wa meli vile vile, tusiangalie upande mmoja tu wa shilingi,
tuangalia na upande wa pili wa shilingi. Hapa bandarini vitendea kazi mizigo
muda gani, meli inakaa muda gani Chumbe.

Mimi nimuombe Mhe. Waziri, atoe muda mwengine aongeze kwa heshima
kabisa, lakini kwa tarehe 1/8/2016 itatu-cost hii na sio kama gari tu kuna nguo,
kuna vitu vingine na kwa nini tukaweke kule wakati tunatafuta mapato hapa
petu, ni kampuni gani iliyopewa kule, mapato yale yanabaki kule kule Dubai,
Japani au wapi?

Mhe. Waziri wa Biashara, Viwanda na Masoko: Mimi binafsi natamani
wafanyabiashara wajisikie kabisa kwamba wanaweza kufanya lolote lile
ambalo linawapatia manufaa, hiyo ndio sera ya kurahisisha biashara. Lakini
kuna taratibu Mheshimiwa na sheria lazima tuzifuate, sasa kama unafungwa na
taratibu na sheria unakuwa huna namna. Tumesema bidhaa zilizoagizwa kabla
ya tarehe 1 Ogasti, 2016 hawatasumbua utaratibu huo, hapo wataendelea,
zikifika zitapimwa na kufanyiwa inspection kwa mujibu wa taratibu
zilizokuwepo.

Lakini ukiagiza kuanzia tarehe 1 Ogasti, 2016 zoezi kwa utaratibu huo, hapo
nadhani imeeleweka, hamna usumbufu Mheshimiwa na mimi sina njia ya
kusema kwamba tukae tuwape muda zaidi. Najua hawalipendi
wafanyabiashara, hilo nalijua, kwa sababu hii sio mara ya kwanza, wale ambao
walikuwa wanafanyakazi wakati wa Dr. Salmin Amour wanaelewa ilikuja ile.

Mhe. Mwenyekiti, mimi niseme nilikuwa mtu wa mwanzo Kkulikataa
niliwaunga mkono wafanyabiashara mia juu ya mia wakati ule mimi nilikuwa
Wizara ya Fedha tulikubaliana na wafanyabiashara zikawa hazikuwekwa.
Lakini tumeona wakati huu inatufunga sisi wenyewe, biashara kama hujafanya
inspection huipeleki gari, watu wengi wanapeleka Bara gazi zao, hupeleki Bara
unakwenda kulipishwa bei kubwa kubwa, mfano wa gari, wakati mwengine
vyengine si tunazungumza, lazima tuwe tuna-harmonize, unazi-harmonize
taratibu za biashara. Hiyo ndio njia hali, kwa hiyo, wana-exemption hapa
mpaka tarehe 1 Ogasti, 2016, na ikiwa ni miezi miwili, kweli miezi miwili
hujaweza kuagizia ukaweza kuleta, naambiwa sasa hivi vitu kutoka Pakistani

wiki tatu vinafika. Kwa hiyo, ningemuomba Mheshimiwa, hili atukubalie
hamna namna isipokuwa wale ambao wameagiza kabla ya Ogasti basi watapata
utaratibu ule wa zamani.

Mhe. Mwenyekiti: Mhe. Jaku Hashim Ayoub, nafasi ya mwisho.

Mhe. Jaku Hashim Ayoub: Mhe. Mwenyekiti, hapa iliyotolewa mfano ni gari
tu, lakini kuna vyakula, kuna vitu vingine na yule mtu kama hayupo pale Dubai
atoke wapi akaitafuta certificate, tunarudia lile suala la usumbufu. Dubai sawa
yupo anakwenda kununua chakula, unakwenda nchi nyengine hayupo na
nasikia hizi kampuni ni tatu tu, sijui Japani, Dubai, sijui kama na Ufaransa au
wapi, sijui ndivyo ninavyozungumza na mimi ni binadamu, naweza nikakosea
akanikosoa Mhe. Waziri. Bado narudia suala la usumbufu lipo, hiki chombo
Mheshimiwa Aboud Jumbe Mwinyi kaagiza 1979 tuje tusemee wananchi, ndio
maana akaweka chombo hiki. Ni hayo tu Mheshimiwa.

Mhe. Waziri wa Afya: Mhe. Mwenyekiti, pale Mhe. Waziri, alipokuwa
anajibu jibu la awali alipotaja laboratory tatu; laboratory zenyewe moja iko
kwake ZBS, moja iko kwetu sisi Zanzibar Food and Drug na moja ni ya
Mkemia MKkuu, zote zinafanya kazi pamoja kwa ajili ya Serikali ya Mapinduzi
ya Zanzibar. (Makofi)

Sasa kwa kumjibu swali lake la mwisho pamoja na majibu aliyotoa Mhe.
Waziri, Zanzibar pamoja na Jamhuri ya Muungano wa Tanzania ipo pia katika
mikataba ya Kimataifa ya kibiashara na hii tunawalinda wafanyabiashara wetu
kwa faida yao ili waweze kuagizia kutoka baadhi ya nchi na waweze ku-export,
yaani sisi product yetu ijulikane ulimwenguni kwa standards hizo za juu. Sasa
kutokana na ile mikataba ya kimataifa pamoja a Mkataba Mkuu wa WTO sisi
hizi labels zetu pia huwa tunafaidika pale popote ambapo sisi labda tutapinga
pinga sheria hizi au tutafuta hizi sheria za inspection, pre-inspection, inspection
wakati wa uingizaji bidhaa nchini basi hata kule tutafutwa na tutakosa pia faida
na misaada mbali mbali ambayo pia misaada kiuwezeshaji tunasaidiwa.

Hivi karibuni tumekwenda katika Mkutano wa Jumuiya ya Afrika Mashariki,
nayo pia inatoa sasa hivi harmonization yake katika biashara ndani ya Jumuiya
ya Afrika Mashariki, na Zanzibar sasa hivi iko mstari wa mbele pia
wafanyabiashara wa Zanzibar wanajulikana katika Jumuiya ya Afrika
Mashariki. Kwa sababu hata hiyo karafuu aliyoitaja Mhe. Waziri, sasa hivi
inakwenda katika Jumuiya ya Afrika Mashariki wako wanunuzi ambao
wanashinda kwa bei pia kwa kununua. Kwa hiyo, tunaomba sana kwamba hizi
taratibu za kisheria sio za hapa Zanzibar tu au ndani ya Baraza la Wawakilishi,

bali ziko za Jamhuri ya Muungano wa Tanzania na ziko zile za Kimataifa
ambazo Tanzania imeshasaini, sisi inabidi lazima tunalazimika tuzifuate,
specially kwenye inspection. Mhe. Mweyekiti, ahsante.

Mhe. Mwenyekiti: Nadhani Mhe. Jaku Hashim, umeridhika, kama hujaridhika
itabidi tupige kura.

Mhe. Jaku Hashim Ayoub: Nafikiri tupige kura au niruhusu, tupige kura.

Mhe. Mwenyekiti: Haya.
(Hapa Mhe. Jaku alitoka nje)

Mhe. Hamza Hassan Juma: Mhe. Mwenyekiti, suala la upigaji wa kura
inategemea lile jambo lenyewe sio kila kitu lazima twende kwenye kura. Jambo
la suala la inspection ya bidhaa ni kwa usalama wa sisi watumiaji. Sasa itakuja
kuwa aibu kubwa Wajumbe wa Baraza la Wawakilishi sisi kupiga kura kwa
ajili ya waziri, yeye waziri ndio serikali wanaesma aa, bidhaa isiletwe Zanzibar
bila ya kufanyiwa inspection, sisi backbenchers tukapiga kura kupingana na
serikali kwa ajili ya kwamba aa, bidhaa ziletwe tu kiholela, mimi nafikiri
tutaonekana sote humu hatujui tunachokifanya. (Makofi)

Mhe. Mwenyekiti, kwa hiyo, mimi nadhani hili suala baada ya kupata ufafanuzi
Mheshimiwa, na kwa kuwa mwenyewe keshatoka nafikiri tuendelee tu,
tusipoteze muda. (Makofi)

Mhe. Mwenyekiti: Ahsante tunaendelea.
Kifungu SR010

Mhe. Mwenyekiti: Mheshimiwa, tumeshafika hoja tatu hizo, Mhe. Omar Said
Abeid, aliuliza hoja mbili na Mhe. Jaku Hashim moja, wewe ulikuwa
hujanyanyuka wakati ule. Nakuomba ukae tumuachie Mhe. Waziri, ajibu.

Kifungu SR010102 Programu Ndogo ya Mipango,
Sera na Utafiti 313,060,000
Kifungu SR010103

Mhe. Hassan Khamis Hafidh: Mhe. Mwenyekiti, ahsante sana, nilipokuwa
Pemba kuna mambo niliyashuhudia, moja wafanyabiashara wananyanyasa sana
kule Pemba, wanapandisha bei kiholela na ukiwauliza wanakwambia kwa
sababu mzigo utoke Dar-es-Salaam, Zanzibar, yaani hakuna utaratibu, suala

hilo liko Pemba na Unguja, ndio nilipokuwa nachangia nikasema
mfanyabiashara hana dini. Katika kufanya utafiti nimegundua kuna Zanzibar
Fair Trading and Consumer Protection Act, Nam. 2(1) ya mwaka 1995. Kwa
hivyo, ombi langu kwa Mhe Waziri, hata nilisema wauza mafuta ya petroli
Zanzibar wanapandisha bei wanawazuwia watu hawawauzii bila ya mpango.
Kuondosha hili namuomba Mhe. Waziri, Mabaraza mengi ya kutunga sheria
duniani huwa yanakaa yanatunga sheria nyingi hasa Mabaraza ya Afrika, lakini
sheria zile halafu hazitumiki, yaani haziwi enforced. Namuomba Mhe. Waziri,
sheria hii itumike kwa sababu inawanyanyasa wakulima na wakwezi Zanzibar,
lazima sheria hii iwalinde consumers. Mhe. Mwenyekiti, namuomba sana Mhe.
Waziri, atoe maelezo vipi ataweza kulinda hilo.

Mhe. Waziri wa Biashara, Viwanda na Masoko: Mhe. Mwenyekiti, hiyo
sheria aliyoisema ipo na wizara imekwenda kupima kwa mfano Idara yetu hii
ya Minzani na Vipimo, vipimo vyote inakwenda kwa mujibu wa sheria hii na
inaangalia na vifaa tunavyo ingawa sio vingi. Sasa suala la kwamba
wafanyabiashara wanajipangia tu bei, kwa sababu bei kama nilivyosema pale
mwanzo tunajua bei elekezi kutoka Dar-es-Salaam mpaka Pemba na bei za
ndani ya Pemba, lakini kwa sababu amekuwa concerned na suala hili
tutakwenda kuitizama tena kwa Kiasi gani ile sheria tutaweza Kuitilia nguvu
zaidi ili wafanyabiashara wasifanye haya mambo ambayo anayasema
Mheshimiwa, wanayafanya. Kwa hivyo, tutakwenda kuitizama tena hii sheria
ili kuoa kwamba labda kuna uregevu mahala fulani ili tuone kwamba tunatia
nguvu.

Mhe. Hassan Khamis Hafidh: Mhe. Mwenyekiti, mimi nitamkumbusha neno
moja tu la Mzungu mmoja alisema, "Democracy by the Law", japo demokrasi
ipo lazima iwe regulated na haya mambo lazima hawa wafanyabiashara wawe
wanakuwa regulated by hii sheria, otherwise, wataendelea kutunyanyasa sisi
wakulima na wakwezi na kutusumbua. Naomba tuendelee. (Kicheko)

Mhe. Suleiman Sarahan Said: Mhe. Mwenyekiti, mimi nilikuwa nataka
uchanganuo kama itawezekana kidogo. Kwanza Mhe. Waziri, alipokuja pale
katika kutoa majumuisho alizungumza habari ya Spice Island na Paradise
Island. Hivi ni visiwa vyetu ambavyo vina raha zake na vina mambo hayo.
Lakini sasa mimi nije kidogo kwamba kule Pemba nilipozungumza
nilimwambia Mhe. Waziri, kuna embe nyingi sana na nadiriki kusema kuwa
watoto kwa sababu hawafahamu mpaka wanazichezea mpira hasa maeneo ya
Ole na maeneo mengine mengi. Sasa viwanda vikubwa inaonekana vimekuwa
na tatizo kuletwa Pemba au kwa wawekezaji. Je, viwanda vidogo vidogo

ambavyo vitakuwa na package nzuri Mhe. Waziri, suala hilo anaweza
akanisaidiaje kwenye masuala ya embe.

Pia, hapo hapo kwenye suala hilo ni kwamba katika hilo suala alilosema la
Paradise kuwa ni moja ya mapumziko, ni kwamba tulipokuwa hatuna perfume
tulikuwa na vilua, asumini na vyengine vimeondoka havipo tena vinakuwa
vichache. Sasa kule Pemba kuna liwa la karafuu ambalo kidogo limekuwa watu
wa Arabuni wanaagizia, lakini watengenezaji wake wameshakuwa vizee
wanaondoka. Sasa Mheshimiwa, hili liwa anaweza akalifanyia package gani au
akalikuza ili likawa kama biashara.

Jengine ni kwamba kiwanda cha karafuu...
Mhe. Mwenyekiti: Mhe. Mjumbe, suala ni moja tu.
Mbhe. Suleiman Sarahan Said: Mhe. Mwenyekiti, ndio hilo hilo moja.

Mhe. Mwenyekiti: Limeongezeka hilo limekuwa na vitoto vingi sasa na kuna
Mhe. Jaku Hashim, ana suala lake. Kwa hivyo, naomba Mhe. Waziri, ajibu la
kiwanda na maembe.

Mhe. Waziri wa Biashara, Viwanda na Masoko: Mhe. Mwenyekiti, kwanza
ni kweli maembe na matunda mengine Pemba yako mengi na wakati mwengine
yanazidi mpaka yanatupwa na hilo ni tatizo la Tanzania, kwamba matunda
mengi hayajaweza kutengenezewa utaratibu wa kuweza kuyahifadhi na
tukaweza kuyauza na kuyatumia. Kwa hiyo, hapo kuna masuala kwanza
uhifadhi wa yale matunda, lakini la pili vile vile, kuyatengeneza kuweza
kuyatumia kwa kibiashara. Kwa hiyo, ukienda pale Kizimbani na hata hapa
incubator iliyoko Mbweni wamefundishwa utaratibu mzima wa kukausha
matunda, kuyafanya juice na vile vile kuyatia katika vikopo.

Mimi mwenyewe nilikwenda nikasomea utaratibu mzima wa preservation na
kufanya juice na makopo. Sasa pale Kizimbani wako wengi ambao
wamefundishwa kazi hii pamoja na Mbweni, kilichokosekana hapa ni utaratibu
wa kuweza kuwa na teknolojia ya kuweza kufanya packing na soko la kuuza.
Nimesema katika review tunayoifanya ile sera ya ujasiriamali ambayo ipo
lakini haijafanyiwa kazi zaidi, tunaimaliza kipindi hiki na huenda baadae kuna
uwezekano wa kuanzisha na sisi skuli yetu kama itakubalika na serikali ili
watendaji wajasiriamali wapate mahali pa kufanya shughuli zao.

43



Kwa hiyo, masuala ya embe pale sasa hivi wanafanya embe kavu wanatia
kwenye packet, ziko embe kavu wanazi-dry na kuwekwa kwenye packet,
wanaweza kuuza kama pipi kwa sababu kuna pipi nyengine zinaitwa burfi, ziko
nyengine za matunda lakini hazijaweza kufikia quality hiyo na kuweza kuuza.
Kwa hiyo, ni kuwapeleka mbele hawa wajasiriamali ili waweze kupata
utaalamu huo na wizara yangu imeshawapata UNIDO wanatufanyia kazi hiyo
labda mwakani tutakuwa na uwezo mkubwa zaidi wa kuwasaidia.

Kuhusu liwa na vifaa vyengine vya kujipodoa au vya kuweka ngozi za
mwanamke sawa au kuweka vizuri, Mheshimiwa, navyo vile vile kuna
uwezekano mkubwa sana wa kufanya kiwanda kwa ajili ya vitu hivyo. Leo sasa
hivi kuna kiwanda kimoja kiko Mtoni pale wanatengeneza vifaa hivyo kwa
kutumia materials za Zanzibar, wanatengeneza sabuni, wanatengeneza lotion
ya ngozi kwa kutumia vitu hivi anavyosema Mheshimiwa. Lakini ni kiwanda
kimoja bado tunatakiwa tuwe na viwanda vyengine vingi zaidi, lakini suala
linakuja pale pale kwamba bado hatujakuwa na uwezo wa kuwapeleka mbele
zaidi wajasiriamali wetu kuwapa mafunzo, kuwapa utaalamu na kuweza kuwa
quality ya Kimataifa inayotakiwa.

Kwa hivyo, Mheshimiwa, tumejiandaa sisi kwa kweli kufanya kazi hiyo,
tuombe dua sheria itakapokuja hapa baada ya sera kuirekebisha sheria
itakapokuja Mhe. Mjumbe, atatuunga mkono ili tuweze kwenda mbele kwa
kuweza ku-process hivi vitu ambavyo amevisama Mheshimiwa.

Zamani kulikuwa na machungwa yakitiwa karafuu na hivi vilikuwa vikifanywa
wakiuziwa watalii, lakini navyo vile vile vimekufa. Kwa hiyo, elimu hii inabidi
sasa katika hizo courses zitakazotolewa neyngine za incubator wapewe courses
za kufanya vitu kama hivi tutazungumza na wanaohusika.

Mhe. Suleima Sarahan Said: Mhe. Mwenyekiti, tuendelee.

Mhe. Jaku Hashim Ayoub: Mhe. Mwenyekiti, jana nilipokuwa nikichangia
suala hili la biashara nikataka kukaribia kulia kuhusu ndugu zetu au Waisilamu
wenzetu wa Pemba wamekuwa na kilio cha muda mrefu sana, sababu gani ya
msingi bidhaa hapa iuzwe rahisi Pemba ikauzwe bei ya juu. Tumeshuhudia
muda mrefu kilio hiki kipo, bei ya mchele hapa na Pemba tofauti, bei ya harage
hapa na Pemba tofauti, saruji na nondo vyote tofauti, ni sababu gani ya msingi?

Mhe. Waziri wa Biashara, Viwanda na Masoko: Mhe. Mwenyekiti, Mhe.
Hassan Khamis Hafidh, aliuliza kwa aina yake na mimi nitamjibu Mhe. Jaku
Hashim, kuhusiana na tu kuwa Mhe. Hassana, aliuliza suala hili na nikajibu.

Lakini tuangalie uhalisia, unapokuwa unaagiza bidhaa kwa mfano inakuja
Zanzibar halafu itoke Unguja iende Pemba, tayari hapo kuna gharama hizi za
usafiri za kawaida Mheshimiwa. Kwa hii sio hapa Zanzibar tu hata Tanzania
Bara huwezi kupata bidhaa kwa mfano mafuta, sukari au chengine, bei zikawa
sawa, kwa sababu gharama za usafiri, hizo ni gharama za uhakika na gharama
nyengine za handling kupakia, wale wapakiaji wanaobeba magunia wanataka
uwalipe na kadhalika. Kwa hiyo, Mheshimiwa, sio kama wanachukiwa
Wapemba, hiyo si kweli, lakini ni hali halisi ilivyo. Kuna vitu vingine Pemba
wanapata rahisi zaidi kushinda Unguja hasa vinavyotokea Tanga na sehemu za
Mombasa.

Mhe. Jaku Hashim Ayoub: Mhe. Mwenyeniti, nimshukuru Mhe. Waziri
kwanza, lakini kipindi hiki hiki cha mwezi wa Ramadhani nimeshasikia mara
tatu humu Mawaziri au Manaibu Mawaziri wakisema serikali haiogopi hasara
kwa ajili ya wananchi wake. Sasa nataka kumwambia Mhe. Waziri je,
wakimchagua mtu makusudi kule wakampa kazi hii ya kuuza vitu hivi na
akisimamiwa serikali itakuwa tayari aka- compare soko la Unguja na Pemba
imeshatokea kufanya vitu kama hivyo.

Kwa hivyo, mko tayari serikali kufanya suala hilo, kumtafuta mtu mmoja
akahesabu mchele kule au sukari au unga wa ngano.

Mhe. Waziri wa Biashara, Viwanda na Masoko: Mhe. Mwenyekiti, nilisema
pale mwanzo kwamba sasa hivi tumetoka, zamani Bizanje nakumbuka ilikuwa
ikifanya kila kitu. Lakini matokeo yake Bizanje ikienda chini na mashirika
mengine. Lakini sasa tunazungumza biashara huria na wafanyabiashara ndio
wanaoagiza wenyewe. Kazi yetu sisi kuona kwamba kunakuwa na gharama
zinatizamwa gharama zake na kodi anayolipa na faida anayopata tunaweka bei
elekezi Mheshimiwa. Lakini wakati mwengine Pemba kuna vitu rahisi kuliko
Unguja, na nimenong'onezwa kwamba hata nyama Pemba inakuwa rahisi.

Kwa hiyo, Mhe. Mwenyekiti, hilo ndio soko linavyokwenda. lla wajibu kama
serikali kulinda kwamba wananchi hawadhulumiani, samahani nimeambiwa
niseme kitoweo, sawa kitoweo cha nyama ya ng'ombe na samaki ni rahisi
Pemba. Ahsante Mhe. Mwenyekiti.

Mhe. Jaku Hashim Ayoub: Ahsante Mhe. Mwenyekiti, baada ya ushauri wa
majirani hapa mzuri naona tuendelee.

Kifungu SR 010103 Ofisi Kuu Pemba 341,670,000
Jumla Kuu 2,025,305,000

(Vifungu vilivyotajwa hapo Juu vimepitishwa na
Kamati ya Matumizi bila ya Mabadiliko yoyote)

Kifungu PR0102  Programu Kuu ya Maendeleo ya Viwanda
na Ujasiri Amali
Kifungu SR010201 Programu ndogo ya Ukuzaji wa Viwanda

Mhe. Jaku Hashim Ayoub: Ahsante Mhe. Mwenyekiti, hapa palikuwa na
kilio cha muda kuhusu suala la mwani na muda mrefu sijapata jawabu kwa
kilio hichi, na Mhe. Rais aliagiza Wizara nne zikae; Wizara ya Afya, Kilimo,
Biashara. Lakini hadi hii leo pamekuwa na mtihani na mimi nazungukwa na
eneo la bahari na tumeshuhudia wakinunua karafuu ZSTC. Hebu waeleze
wananchi sababu gani waliokataa kununua mwani?

Mhe. Waziri wa Biashara, Viwanda na Masoko: Mhe. Mwenyekiti, wakati
nachangia nilizungumza kwa kirefu kuhusu suala la mwani na nilisema
kwamba zao la mwani ni zao la tatu katika mazao muhimu kwa hapa kwetu,
ukiacha karafuu, na mwani nao unachangia sehemu kubwa katika mazao yetu
tunayouza nje.

Lakini zao la mwani lina matatizo kwa sababu zao la mwani bado liko katika
mikono ya wafanyabiashara binafsi, na halafu wafanyabiashara binafsi
wanajuana wenyewe wana utaratibu wao, na serikali imelifanyia kazi hili suala
la mwani.

Tumepewa agizo kukaa na kuona kiasi gani serikali itaweza kulisaidia zao hili
la mwani, na juzi tulikuwa na kikao na kamati imeundwa na watalamu wetu
watakuja na mapendekezo mazuri ya mwani, tutayapeleka serikalini na serikali
itachukua hatua.

Hatuwezi kuamua suala la mwani leo leo nikasema tunalihamisha tunafanya
nini. Si rahisi kwa sababu mwani soko lake si rahisi kama masoko mengine.
Kwa hiyo, tutatafuta njia nyengine ya mbadala ya kusema kwamba zao la
mwani sio tu linakuwa linaweka sawa utaratibu mzima, lakini pia kuongeza
vile vile uzalishaji wa zao hili la mwani. Kwa hiyo, tunalishughulikia na
serikali inasubiri taarifa ya wataalamu ili kuona tunafanya nini. Ahsante.

Mhe. Jaku Hashim Ayoub: Ahsante Mhe. Mwenyekiti, hili suala si la juzi

wala jana ni suala la muda mrefu. Lakini haya ndio majibu yetu ya serikali na
Mhe. Simai Mohamed Said hayupo lakini haya ndio majibu yetu ya serikali.

Alipokuwa akijibu serikali inalifanyia kazi lini mtateremka kwa wananchi
kwenda kuwapa elimu, ili kama wa- stop kushughulikia suala la mwani hivi
sasa. Lini mtateremka kwa wananchi kutoa elimu hii. Isijekuwa kama hadithi
ya ng'ombe aliyekamatwa kwenye mazizi na kwenye malisho.

Mhe. Waziri wa Kilimo, Maliasili, Mifugo na Uvuvi: Ahsante sana Mhe.
Mwenyekiti, kwanza lazima tuwapongeze sana wakulima wetu wa mwani. Zao
la mwani limekuwa la tatu duniani, Zanzibar limepata heshima kubwa sana
baada ya Indonesia, Philippines tunafuatia sisi.

Pili lazima tuishukuru serikali imewasaidia wakulima wa mwani, nakumbuka
Mhe. Rais alitoa boti 300 na sasa hivi amepanga tena kutoa 500 nyengine
kuwasaidia. Kwa hiyo, dhana kwamba wametupwa sio kweli.

Tatu Baraza la Mapinduzi lilipokaa liliunda kamati ndogo ya kuwahakikishia
kabisa wakulima wa mwani wanapata huduma au huduma ya zao la mwani
linahudumiwa kikamilifu na serikali. Kamati hiyo iko chini ya Makamu wa Pili
wa Rais, katika Wajumbe yuko Waziri wa Fedha, Waziri wa Biashara niko na
mimi. Jana tulipokutana tulikubaliana wataalamu wamalize hizi taarifa ambazo
tumezikusanya ili kuona ni vipi sasa tunaweza tukaenda kwa wakulima
tukawapa hiyo taaluma kikamilifu.

Lakini hiyo hiyo jana Mhe. Mwenyekiti nilikutana na watu wa FAO
wamekubali kutusaidia wataalamu wengine wawili wanakuja wiki ijayo, kuona
ni namna gani tunaweza kuongeza thamani ya zao la mwani, si kuuza raw tu
kwa vile wanavyouza lakini kuongeza thamani ya zao lenyewe la mwani. Na
kwa taarifa yenu jana mtaalamu ambaye anaendeleza zao la pweza Pemba yeye
ni mwenyewe ni mkulima wa mwani Madagascar, amesema anakwenda
Madagascar anarudi anakuja kutupa taaluma ya kuongeza thamani ya mwani.

Kwa hiyo, mbali na kuuza mwani kwa bei hii ya raw huko nje, tunataka mwani
uweze kuzalishwa zaidi hapa ndani kwa maana ya kuweza kutoa bidhaa
nyengine kama vile sabuni, keki, vileja na vitu vingi. (Makofi)

Kwa hiyo, serikali imejipanga kabisa katika kushughulikia zao la mwani kama
zao la tatu, lakini lazima tufikishe pahala hata hatufikii idadi ya watu laki moja.

Leo nimepata taarifa ya Chuo Kikuu cha Nyerere hapa wameandaa study ya

kuhakikisha kabisa katika miaka mitano ijayo tutakuwa na wakulima wa mwani
wanaopata laki moja wamefanya watu.

Kwa hivyo, serikali imejipanga kabisa katika kushughulikia suala la mwani na
sio kweli kwamba kuna watu wengine wanaonewa huruma wengine
hawaonewi huruma. Hivi sasa bei ya mwani imetoka shilingi mia tatu, leo iko
mia tano inapanda na itapanda zaidi Mhe. Mwenyekiti. (Makofi)

Mhe. Waziri wa Kazi, Uwezeshaji, Wazee, Vijana, Wanawake na Watoto:
Mhe. Mwenyekiti, nafikiri ni note nimekupa sasa hivi ya kuomba ruhusa ya
kwenda kushughulikia watu wa mwani. Hivi sasa hivi maswali ya mwani
yameanzisha vikundi vingi sana kwa ajili ya kuhakikisha kwamba wanawake
wanachangia katika suala zima la mwani. Nadhani umeshanipa ruhusa niende.

Kwa hiyo, naomba tu Mhe. Jaku Hashim Ayoub kwa kupenda sana wanawake
na kuwashauri wanawake katika masuala ya mwani. Mimi nampenda sana
Mhe. Jaku Hashim kwa kuwa anafanya vitu ambavyo vinagusa kina mama
pamoja na mimi. Kwa hiyo, ningeomba tu apitishe hili ili na mimi nipate nafasi
ya kutoka kwenda kuchukua cheque inayotelewa na Zantel kwa ajili ya kutoa
pesa za ziada kwa ajili ya kusomesha wanawake somo la mwani na pia
kuwanunulia vifaa kwa Unguja na Pemba. (Makofi)

Mhe. Mwenyekiti, muoneshe hiyo karatasi aamini. Kwa hiyo, akipitisha
mapema anairuhusu kuendelea kufuatilia masuala ya wanawake na tuendelee
kuendelea. Ahsante. (Makofi)

Mhe. Mwenyekiti: Mhe. Jaku Hashim umesikia, hivyo hata mimi hapa ninayo
order hiyo kwamba anataka kwenda kufuata cheque kwa ajili ya wanawake. Ni
uthibitisho kwamba tayari wakulima wa mwani wanavyojaliwa sana.

Mhe. Jaku Hashim Ayoub: Ahsante Mwenyekiti na mimi niipongeze serikali,
lakini vile vile sifa za aina peke yake mtu anayeombwa ikawa hasemezesheki
itakuwa si muungwana tena huyo. Mtu akiambiwa jambo akiwa hata hataki
kusikia basi itakuwa si muungawana. Nikushukuru Mheshimiwa katika
Mawaziri bora wa Mhe. Dkt Ali Mohamed Shein na wewe Mhe. mama
Maudline Cyrus Castico na wewe umo. Ahsante sana. (Makofi)

Mhe. Suleiman Makame Ali: Ahsante Mhe. Mwenyekiti, na mimi nashukuru
kwa kunipa nafasi hii.

Mhe. Mwenyekiti, jana nilipokuwa nikichangia nilizungumza kuhusu suala la

viwanda. Mhe. Mwenyekiti, nilisema kwamba Zanzibar tulikuwa na viwanda
vingi hapa mfano sabuni, kiwanda cha viatu, kiwanda cha sigara, siagi na

masufuria na nikasema hata kile kiwanda cha soda pale Maruhubi hakifanyi
tena kazi.

Nataka nimuulize Mhe. Waziri je, viwanda vingapi vitajengwa Zanzibar ili
kuifanya Zanzibar iwe ni nchi ya viwanda na vijana wetu kupata ajira.

Mhe. Waziri wa Biashara, Viwanda na Masoko: Mhe. Mwenyekiti, nilijibu
mimi hili suala katika majibu yangu. Lakini tu nimwambie kwamba ni mkakati
ambao tumepanga wa muda mfupi na mkakati wa muda mrefu. Hapa katika
Kipindi hichi karibu miezi miwili tulipata copy za maombi ambazo zimekwenda
ZIPA kwa ajili ya viwanda vya maji, juice na vyengine. Vile vile viwanda
vikubwa viliopo na nilisema kwenye hotuba yangu kuna kiwanda cha maziwa
cha Bakhressa, kuna kiwanda cha sukari cha Mahonda, kuna kiwanda cha
kusindika ngano na vyakula cha Bakhressa.Lakini viwanda vilivyobakia vyote
ni vidogo vidogo vya familia, jumla kama viwanda elfu mbili mia mbili na
kumi na tatu (2213) au mia mbili na ishirini (225) ndio viliopo hapa Zanzibar.
Lakini kuna taratibu na kuna maombi na utaratibu kama nilivyosema muda
mfupi tutashajihisha viwanda vya chumvi na tutatafuta utaratibu kwa wauza
dagaa waongezewe jitihada kunako viwanda na kwengine. Lakini mpaka sasa
hivi viwanda viliopo vingi asilimia 90 ni vidogo vidogo familia. Lakini
vikubwa ni hivyo vitatu ambavyo nimevizungumza.

Hivi ambavyo vilivyokuwa havifanyi kazi nimesema katika hotuba yangu
tutavipitia tena kwa kutizama njia gani tunaweza aidha kuvifufua au kutafuta
njia nyengine mbadala lakini vile viwanda viweze kufanya kazi.

Mhe. Suleiman Makame Ali: Ahsante Mhe. Mwenyekiti, kwa vile waziri ni
mama nilisema jana na mama ni mlezi naomba tuendelee.

Mhe. Hamza Hassan Juma: Mhe. Mwenyekiti, nakushukuru kwa kunipa
nafasi hii. Mimi nimetaka zaidi ufafanuzi katika hoja ambayo niliizungumza na
Mhe. Waziri alijitahidi kuitolea ufafanuzi. Lakini pia suala hili linahusu na
Wizara ya Fedha vile vile na yeye pia alisema kwamba wao kuna mambo
wanashughulika lakini na wizara ya Fedha.

Nilizungumzia suala la hawa wajasiriamali wakiwemo na wafugaji wetu wa
kuku lakini zaidi katika hili nilizungumza na hawa wavuvi ambao sasa hivi
tayari kuna samaki wanaletwa kutoka nje, na kitu ambacho nilichokuwa
nikikizungumza zaidi kwamba tunaruhusu tu, tulianza kupiga kelele kwenye
kuku serikali wakasema basi tunaliangalia kwa muda, lakini sasa hivi
wameshaingia na samaki. Itafika pahala wajasiriamali wetu hawa ambao

serikali inaandaa mazingira mbali mbali ya kuwapa misaada na vifaa ili kuweza
kufanya shughuli zao watakwama.

Sasa nilikuwa naomba kuna mkakati gani wa serikali katika kuruhusu na hawa
samaki je, wanaruhusiwa waingizwe samaki kwa kuuzwa katika maeneo fulani
tu au hawa samaki sasa waingizwe mpaka Katika soko la kawaida kwa
wananchi, ambalo jambo hilo litakuja kuwaumiza sana wavuvi wetu ambao
hawa ni sehemu ya wajasiriamali. Nilikuwa kidogo nataka ufafanuzi katika hili.

Mhe. Waziri wa Kilimo, Maliasili, Mifugo na Uvuvi: Mhe. Mwenyekiti,
nakushukuru na namshukuru sana Mhe. Waziri wa Biashara, Viwanda na
Masoko.

Kwanza tukubaliane tu kwamba katika kipindi cha miaka mitatu iliyopita
uvuaji wa samaki umepungua sana kutokana na uharibifu mkubwa uliofanywa
wa mazalia ya samaki. Lakini pili kutokana na kufungua milango ya biashara
hatukuweza kuzuia watu kuleta bidhaa ambazo zinarudishwa nchi nyengine,
kwa hiyo hata Tanzania Bara wanaletwa samaki na bidhaa nyengine. Kwa
pamoja tumekubaliana kufanya mambo yafuatayo:-

Kwanza tumewaita wale ambao wanaleta bidhaa hizo kuwaambia watueleze
programu ambayo itasaidia kuwaendeleza watu wetu wa ndani ili kuzuia import
na ndio maana Mhe. Mwenyekiti, tumezalisha sasa utaratibu wetu sasa kuanza
kujitosheleza sisi wenyewe kwa mazalio yetu sisi. Tumeanzisha kuna vituo mia
moja na hamsini na tatu (153) sasa hivi watu ambao wanafuga samaki. Lakini
bahati mbaya hawapati vifaranga vinavyofaa ndio huo mradi tuliouzindua juzi
na FAO kwamba sasa tuzalishe vifaranga vyetu sisi wenyewe.

Tukifikia stage hiyo, hiyo importation itakufa kwa sababu watakaoingiza ndani
tutakuwa tumemtoza kodi kubwa kumzuia ili asiingize. Kwa hiyo, hiyo ndio
njia peke yake ya kuzuia. Huwezi kuzuia mtu asilete kufanya biashara.
Tunachoweza kufanya kama uzalishaji wako ni mkubwa ni kuweka kodi kubwa
ili mtu asiweze kuingiza bidhaa. Hilo ndilo tunalo ambalo tunalifanya na ndio
tukaona sasa hivi Serikali ya Jamhuri ya Muungano kwa sababu ndio
wanaoratibu kodi, tumekubaliana hizi bidhaa ambazo tunataka kuwawezesha
watu wetu tuziwekee kodi kubwa ili zisiweze kuingia ndani ya nchi, iwe
mechanism moja ya kufanya. Lakini wakati unafanya na hiyo lazima
uwawezeshe watu wako wa ndani waweze kuzalisha kwa wingi zaidi na hii
ndio kazi ambayo tunaifanya sasa hivi.

Mhe. Mwenyekiti, ningewaomba kitu kimoja tu wananchi, tunazo programu
nzuri sana za kuzalisha zaidi lakini wanazifanyia u-sabotage, ukiangalia pweza
wanaozalishwa pale Kisiwa Panza sasa hivi kama wananchi wa Kisiwa Panza
wangeshirikiana vizuri na serikali suala la pweza hapa lingelikuwa ni jambo
jengine kabisa. Tunataka kufungua maeneo mengine matano ya aina ile. Juzi
ilikuwa tukazindue ule mradi wakatia siasa pale tukashindwa kwenda
kuuzindua ule mradi.

Sasa nasema tusichanganye siasa na maisha yetu hili ni tatizo la msingi
ninaloliona mimi. Sisi kupiga hatua haraka ipo tu wale wataalamu waliokuja
jana wanasikitika sana kwamba wanataka kufungua maeneo mengine baada ya
kuona matokea mazuri ya Kisiwa Panza pale ya pweza tufungue na kaa.

Waheshimiwa nawaambia bei ya kaa Australia wa gramu 600 ni dola 35, hapa
Dar es Salaam ananunua kumi na tano elfu kaa. Lakini ukienda kufuga kaa pale
watu tayari wanakufanyia u-sabotage na haya ndio maeneo ambayo tunaweza
kufuga. Kwa hiyo, nasema moja ninalowaomba watu tuache siasa
tushughulikie maisha yetu. Hawa samaki kutoka nje tunaweza kuwazuia kesho
kutwa kama tutaacha siasa. Maeneo yanayofugwa samaki yapo tukiyaendeleza
tukawapatia vifaranga hakuna samaki kutoka nje atakuja hapa tuna samaki
wazuri sana.

Kwa hiyo, ninachokiomba kwanza sisi Waheshimiwa sote tujikaze tuwaambie
wananchi tuache siasa tufanyeni tushughulikie uchumi wetu, rasilimali
tulizonazo zinatutosheleza kabisa ndani ya nchi, lakini bado siasa tumeiweka
mbele kuliko uchumi wetu. Tukiweza hili Mheshimiwa tusaidiane tumemaliza
tatizo. Lakini nakubaliana na wewe kabisa sio jambo zuri kuagizia kitu
ambacho tunacho ndani ya nchi, hatuwezi kuzuia mpaka na sisi tujitosheleze.

La tatu naliomba katika maeneo yote ya upande wa bahari suala la uvuvi
haramu hata maeneo ambayo tunafuga samaki sasa hivi Minai pale nenda kuna
watu wanakwenda na mabomu pale kupiga, wakati pale samaki wapo
wanapatikana, sasa sisi wenyewe tunajifanya inabidi tuagizie samaki kutoka
nje, kwa sababu tu tunahariabu mazingira ambayo wenyewe tumejiwekea
kuweza kupata samaki zaidi. Kwa hivyo, nakubaliana kabisa na hoja yake ya
msingi kabisa sio vizuri kuagizia vitu hivi nje.

Tumeanzisha sasa hivi kiwanda cha ku-process chakula cha kuku ili tuweze
kuzalisha kuku wetu sisi wenyewe humu ndani ili watu wetu sasa baada ya kula
kuku kutoka nje wale kuku wetu sisi wenyewe. Hayo tunayafanya na tumetoa
programu hawa wanaoagizia nje ndani ya Kkipindi cha miaka miwili

wahakikishe kabisa wakulima wetu, wafugaji wetu wanazalisha kuku wa
kutosha. Vyenginevyo tutaweka kodi kubwa wasiweze kuingia kuku kutoka
nje. Ahsante sana Mhe. Mwenyekiti. (Makofi)

Mhe. Hamza Hassan Juma: Mhe. Mwenyekiti, mimi ninavyoamini kwamba
Waheshimiwa Mawaziri hasa katika hii awamu tunayocimaliza sasa hivi
wamekusudia hasa kuweza kufanya kazi, na kama hayo ambayo amezungumza
Mhe. Waziri kama yatatelekezwa basi kwa kweli ndiyo ile hoja yangu ambapo
ilipokuwa. Lakini bado nilikuwa katika hili suala la samaki, kwa sababu tatizo
tulilonalo Mheshimiwa tuliporuhusu kuingia kuku, hata ukiangalia ile kodi
ambayo wanayolipishwa, ni kodi ambayo ya kuumuumiza mfugaji. Ndiyo
maana wakaweza wale kuuza kuku bei ambayo yule mfugaji ndiyo bei ambayo
anayofuga yule mfugaji wa hapa, ndiyo bei ambayo yule anayouza. Kwa hivyo
hata faida hapati. (Makofi)

Sasa na katika hili suala la kodi ya samaki. Ili kuweza kuwasaidia wavuvi wetu
wajasiriamali hawa waweze ku-survive, ina maana hili suala la kodi ya samaki
sasa hivi, hii kodi ni ndogo. Ndiyo maana inawafanya kwamba sasa hivi baada
ya kuwa wale wachuuzi kwenda pwani wakaenda wakanunua samaki, kwa
kuwa hawa wanalipishwa kodi ndogo inakuwa bei rahisi, wanakwenda
kununua samaki ambao wameletwa kwenye freezer ambao hata kiafya sisi bado
tunaendelea kuwa na wasi wasi. (Makofi)

Sasa nilikuwa nataka kauli ya serikali. Je, hili suala la kodi kwa hawa samaki
wameiangalia vipi, na kwa sababu kama kodi ipo vizuri, kwa nini bei yao ipo
chini kuliko hawa samaki wanaouzwa hapa nchini.

Mhe. Waziri wa Kilimo, Maliasili, Mifugo na Uvuvi: Kwanza Mhe.
Mwenyekiti, nataka nikubaliane na Mhe. Hamza kwamba ili uweze
kuunyanyua uchumi wako ndani lazima bidhaa zinazoagiziwa ambazo
unazizalisha ziwe kodi kubwa zaidi zisiingie. Ndiyo maana moja ambacho
tumefanya exercise hiyo tumeshakusanya data nyingi.

Nimewaambia wenyewe watuandikie kodi zote ambazo wanatozwa tuangalie ni
kiasi gani tunaathiri soko letu ili tukakae na Waziri wa Fedha wa hapa na wa
Jamhuri ya Muungao wa Tanzania pamoja ili tuone kama kweli kodi
tunazotoza zinakidhi kweli kuzuia uzalishaji hapa ndani usiendelee. Maana
yake hii lazima tufanye scientific study katika hilo.

Kwa hivyo tunakusanya hizo data katika hilo. Sasa hivi Mhe. Mwakilishi
tutakaa na wizara inayohusika ili tuone kwamba kweli hayo malalamiko ni ya

msingi. Na Tanzania Bara kwa bahati mbaya au nzuri wamezuia hata hao kuku
wanaotoka hapa kwenda kule. Wamezuia kabisa, and that is honest, na mpaka
sasa wana-struggle kuwapeleka kuku kule.

Na data tulizokusanya sasa hivi je, sisi wenyewe tunazalisha kuku kiasi gani,
tunazalisha samaki kiasi gani. Ili kama tunazuia basi tuzuie kitu ambacho tuna
hakika kabisa watu wetu halafu hawato-suffer. Maana yake hilo ni tatizo
jengine ambalo la msingi. Unaweza ukazuia halafu ukawalaza watu na njaa.
Lazima tu-balance zote mbili. Kwa hivyo tunafanya hiyo study, na
ninakuhakikishia kabisa muda mfupi sana na matokeo yatapatikana. Tumeianza
muda mrefu sana kuifanya hiyo study. Tutakaa na wenzetu wa Wizara ya Fedha
na Mipango, Wizara ya Biashara, Viwanda na Masoko, kwa sababu wafanya
biashara lazima tuwakuze na wao, wa ndani na nje, tunaitisha investment hapa
watu waje kuwekeza. Hatuwezi tukawapiga vita lazima tuwe nao, tuone tu
tunapata maslahi gani ya kitaifa, ndiyo hapo tutaweza kuamua kama serikali
kodi ni ipi na lipi tunalizuia na lipi hatulizuii. Kwa hivyo nakubaliana na hoja
yako ya msingi kabisa Mhe. Hamza. (Makofi)

Mhe. Hamza Hassan Juma: Mhe. Mwenyekiti, ninaendelea tena kumshukuru
sana Mhe. Waziri kwa majibu yake. Lakini kwa kuwa tunakuja katika bajeti ya
Wizara ya Fedha na Mipango, hii hoja mimi naomba hii kodi wakija waje
watuletee ile kodi ambayo inayolipishwa sasa hivi kuku, ili tuangalie na ile bei
ambayo inalipishwa internationally. Kwa sababu hofu yetu kwamba sisi hapa
wana-under value. Yaani wale kuku wanawapa thamani ndogo ili kulipishwa
kodi ndogo na kuikosesha serikali mapato na kuwaumiza wananchi.

Sasa na hii ya samaki ingawa Mheshimiwa alisema watakwenda watakaa
watafanya study, lakini tulikuwa tunataka hii bei ambayo ipo sasa au hii kodi
wanayolipishwa hivi sasa tuweze kuijua halafu tulinganishe na hiyo bei ya kodi
wanayolipishwa hawa wanaoingiza samaki katika maeneo mengine.

Mhe. Mwenyekiti, naomba tuendelee.
Kifungu SR 010201 Programu Ndogo ya Ukuzaji

wa Viwanda Shs.297,604,000/-
Kifungu SR 010202 Programu Ndogo ya Maendeleo ya Wajasiriamali

Mhe. Mwenyekiti: Mhe. Ali Khamis Bakari anayefuata Mhe. Abdalla Ali
Kombo na baadae atafuatia Mhe. Hassan Khamis Hafidh.

Mhe. Ali Khamis Bakari: Ahsante sana Mhe. Mwenyekiti. Jana nilipokuwa
nikichangia nilizungumza mambo mengi lakini ninashukuru mengine
yalizungumzwa na yamebakia nusu. Nilizungumza kuhusiana na suala la
wajasiriamali. Nilisema kwamba tunazo raslimali zetu hapa za usumba, jambo
ambalo hili linatuletea faida, kwanza kwa wale wananchi na pia kwa serikali.

Hapa Zanzibar ninakumbuka kulikuwa na Kiwanda kimoja cha usumba, sijui
kiwanda kile kimetaifishwa ama kimekufa kwa njia gani. Sasa nilikuwa
ninamuuliza Mhe. Waziri je, kuna utaratibu gani kuona kwamba wajasiriamali
hawa kuhusiana na suala hili la usumba wanaangaliwa vipi na kurudisha ule
mfumo wa zamani wa kile kiwanda chetu ili kupata faida. Hilo ni kwanza.

Lakini la pili...

Mhe. Mwenyekiti: Mheshimiwa swali moja, kwa sababu nimesimamisha watu
watatu.

Mhe. Ali Khamis Bakari: Mhe. Mwenyekiti, bado hapo hapo hoja yangu.
Mhe. Mwenyekiti: Ni suala la usumba?

Mhe. Waziri wa Biashara, Viwanda na Masoko: Mhe. Mwenyekiti, usumba
zamani ulikuwa ni biashara kubwa kufanya kamba, kufanya doormat na vitu
vyengine. Sasa hivi usumba umekuwa haupo mwingi sana, naona kwa sababu
minazi mingi imekatwa.

Mhe. Mwenyekiti, lakini pia suala zima la matumizi ya nazi ni muhimu na ni
nzuri kwa sababu hivi sasa mafuta ya nazi yamepanda bei na yanatakiwa
ulimwenguni. Lakini Zanzibar sasa hivi hatuna mafuta ya nazi ya kutosha ya
kuweza kuuza. Na usumba kuna viwanda ambavyo vinatumia usumba kwa
mfano wanaotengeneza magari, kama kwenye mercedes benz wanatia kidogo tu
wanatia usumba lakini pia kwa ajili ya majumbani usumba unafaa, hata
magodoro.

Sasa tatizo ni kwamba haupo usumba wa kutosha. lla basi katika idadi ya
mambo ambayo tunataka tuyatizame zaidi na huu usumba kwa ajili ya Pemba
pia nalo tutakuwa tunalitia katika idadi kwenda kulifanyia kazi.

Mhe. Ali Khamis Bakari: Ahsante sana Mhe. Mwenyekiti, nimshukuru Mhe.
Waziri kwa majibu mazuri, lakini ninataka nimwambie Pemba makumbi mengi

kweli kweli yanatupwa. Lakini vile vile Mhe. Mwenyekiti, niliuliza kuhusiana
na habari ya mchele ambao...

Mhe. Mwenyekiti: Mheshimiwa hilo ni suala jengine ilikuwa tunakwenda na
suala hili.

Mhe. Ali Khamis Bakari: Hilo hilo Mhe. Mwenyekiti, ni suala la (a) na (b).
Mhe. Mwenyekiti: Mbona unakwenda kwenye mchele.
Mhe. Ali Khamis Bakari: Haya Mhe. Mwenyekiti.

Mhe. Mwenyekiti: Hivyo nakuomba ukae umpe nafasi Mheshimiwa
mwengine. Mhe. Abdalla Ali Kombo.

Mhe. Abdalla Ali Kombo: Ahsante sana Mhe. Mwenyekiti, kwa ruhusa yako.
Katika mchango wangu wa wajasiriamali nilimuomba Mhe. Waziri atuletee
gharama za uzalishaji wa mwani kwa eka moja. Kuanzia kutayarisha mpaka
kuvuna ili tujue tunapata faida, tunapata hasara na kuondosha utata kwa
wananchi.

Na mwisho nikamuomba hilo jibu la hesabu yake atoe ushauri ili tusilaumu
investors, tusiilaumu Wizara ya Kilimo, Maliasili, Mifugo na Uvuvi ijapokuwa
ni wanasiasa lakini lazima wananchi tuwaambieni ukweli. Hichi kitu kina faida
ama hakina faida.

Ahsante sana Mhe. Mwenyekiti.

Mhe. Waziri wa Kilimo, Maliasili, Mifugo na Uvuvi: Ahsante sana Mhe.
Mwenyekiti. Mhe. Mwenyekiti, kwanza nimshukuru sana Mhe. Mwakilishi
kwa kufuatilia suala la mwani pamoja na kwamba hayupo karibu na bahari,
lakini amevutika sana na bei za mwani.

Mhe. Mwenyekiti, kwanza ni kweli bei za mwani zimekuwa zikipanda na
kushuka kama bidhaa nyengine yoyote duniani inavyokuwa. Bei ya kuzalisha
kwa kilo moja ya mwani ni shilingi arobaini na mbili. Kipindi cha nyuma hapa
walikuwa wakipewa shilingi mia tatu. Kwa hivyo walikuwa wanakula hasara
kwa kiasi fulani huyu mkulima wa mwani. Na ndiyo kama nilivyosema sasa
hivi kwamba bei angalau imepanda kufika mia tano. Sasa ukichukua bei ya mia
tano kwa kilo sasa hivi inamsaidia kupunguziwa hasara angalau shilingi

thamanini, kwa sababu unapata kama shilingi mia nne na ishirini kwa tani sasa
hivi wanavyokuwa wanauza.

Kwa hivyo ninasema ni kweli kabisa bei ilikuwa ni ndogo sana kutokana na
gharama wanayozalishia lakini bei imeanza kupanda. Lakini kama nilivyosema
Mhe. Mwenyekiti, hili suala la kuuza mwani ghafi halitotusaidia sana hata
kidogo. Lazima tuingie katika uzalishaji wa kuongeza thamani na ndiyo focus
kubwa ya serikali. Hilo la kwanza.

La pili, ni kuona hizi gharama ambazo wanazipata tunawapunguzia. Kwa
mfano, nimesema Rais ametoa hizi boti zimewasaidia sana kupunguza
gharama. Lakini sasa hivi tunakuja na teknolojia mpya tumeikuta Afrika ya
Kusini kwamba mwani ule mbichi ukitoka tu pale pale unaweza ukawa-
processed pale pale na wakapata faida zaidi. Hizo zinakuwa zinafanyika
karibuni sana na tuwapunguzie wakulima gharama zile za uzalishaji. Kwa
hivyo ni kweli gharama halisi hasa ni shilingi kama mia nne na ishirini kwa tani
ambapo hivi sasa bei ilikuwa shilingi mia tatu, hivi sasa wanapata shilingi mia
tano. Kwa hivyo hiyo ndiyo bei halisi ya mkulima wa mwani hivi sasa.

Mhe. Abdalla Ali Kombo: Mhe. Mwenyekiti, ninachoomba mimi jibu la
hesabu. Eka moja ina faida ya shilingi tisini, eka moja ina hasara ya shilingi
mia. Nitampa muda Mhe. Waziri lakini atupe jibu la hesabu na siyo maelezo.

Ahsante sana Mhe. Mwenyekiti.

Mhe. Waziri wa Fedha na Mipango: Mhe. Mwenyekiti, nilikuwa naomba
nimsaidie Mhe. Waziri wa Biashara, Viwanda na Masoko, lakini majibu mazuri
yameshatolewa na Mhe. Waziri wa Kilimo, Maliasili, Mifugo na Uvuvi.

Kwanza kwenye ukulima wa mwani hakupimwi kwa eka wala hekta. Kwenye
kilimo cha mwani wanapima kwa mile (Nautical Mile) na gharama kama
alivyosema Mhe. Waziri wa Kilimo kwa ile mile (Nautical Mile) moja kwa
hapa sasa hivi sitokuwa na uwezo wa kuifafanua hiyo mile (Nautical Mile).
Lakini akitaka anaweza kuwasiliana na wataalamu wakamuonesha ile mile
moja. Kwa gharama yake kwa sasa ni shilingi mia nne na ishirini kwa kilo
moja. Bei ya sasa hivi ni shilingi mia tano kwa kilo moja. Kwa hivyo, mkulima
anapata faida ya shilingi thamanini.

Mhe. Mwenyekiti, jitihada zinafanywa ili kuhakikisha kwamba uzalishaji

unaongezeka katika kile kieneo na hiyo ikifanyika, basi faida itapanda. Lakini
vile vile kwa upande wa masoko kuna jitihada zinafanywa na ilielezwa hapa

kwamba imeundwa Kamati Maalum ambayo inaongozwa na Mhe. Makamu wa
Pili wa Rais.

Kamati hiyo inafanya jitihada kubwa ya kuhakikisha kwamba soko la mwani
linaimarika na kwa hivyo faida anayoipata mkulima wa mwani nayo
inaongezeka.

Mhe. Mwenyekiti, ninakushukuru.

Mhe. Mwenyekiti: Ahsante Mhe. Waziri. Naam! Mhe. Abdalla.
Mhe. Abdalla Ali Kombo: Tuendelee.

Mhe. Hasssan Khamis Hafidh: Ahsante sana Mhe. Mwenyekiti.

Mhe. Mwenyekiti, nilipokuwa ninachangia tulipofika katika wajasiriamali
niliomba. Sasa Mhe.Mwenyekiti, kwanza mimi niwapongeze wajasiriamali, ni
watu ambao wamejitafutia ajira baada ya kuona Zanzibar ajira hazitoshi.

Pia nichukue fursa hii kuipongeza serikali inajitahidi kutaka kuwasaidia
wajasiriamali wao ili waweze kuondokana na umaskini. Lakini Mhe.
Mwenyekiti, kuna area moja katika kuwaendeleza wajasiriamali Zanzibar bado
hatujaitumia kuwatafutia soko la nje.

Mhe. Mwenyekiti, soko la nje linahitaji package and quality. Nchi za wenzetu
kama Ghana, Cameroon nyingi zimeweza utakuta vitu kwa mfano unga wa
muhogo, mafuta ya mawese yapo kwenye soko la nje, lakini sisi tumeshindwa
kulitumia.

Nilihudhuria katika kikao kimoja cha ZBC alikuja Mmarekani mmoja akawa
tayari kuja kuwafundisha Wazanzibari package and quality. Sasa ninamuomba
Mhe.Waziri ajitahidi au aniambie wana mkakati gani katika kuwasaidia
wajasiriamali hawa wanyonge ambao wenyewe wameshajitahidi kuweza
kuwatafutia soko la nje, wamejipangaje.

Na hapa kama bado hawajajipanga vizuri mimi kwa sababu nilikuwa
DIASPORA, na wenye DIASPORA bado wapo kule baadhi yao, tupo tayari
kushirikiana naye katika kuhakikisha bidhaa hizi tunazitafutia soko nje ya nchi.
(Makofi)

Mhe. Mwenyekiti, naomba kuwasilisha.

Mhe. Waziri wa Biashara, Viwanda na Masoko: Mhe. Mwenyekiti,
ninamkaribisha Mhe. Hassan Khamis Hafidh na hao wenziwe wa DIASPORA
waje tuzungumze utaratibu wa soko hilo. (Makofi)

Lakini soko kubwa la Wazanzibari zaidi Uarabuni kule Marekani kidogo mbali.
Uarabuni ndiyo sana wanapeleka vitu kama embe, ndizi na vitu vyengine
vyengine. Lakini pamoja na hayo ninamkaribisha ofisini kwangu aje
tuzungumze na hayo wenziwe ambao wataweza kusaidia kulitafuta hili soko
kwa upande wa Europe na Marekani.

Mhe. Hassan Khamis Hafidh: Mhe. Mwenyekiti, kwa vile Mhe. Waziri ni
mama, na mama ni mama, naomba tuendelee na vile kanikaribisha nitakaribia.
Naomba tuendelee.

Kifungu SR 010202 Programu Ndogo ya Maendeleo
ya Wajasiriamali Shs. 56,821,000/-
Jumla Kuu Shs.354,425,000/-

(Vijifungu vilivyotajwa hapo juu vimepitishwa na
Kamati ya Matumizi bila ya Mabadiliko yoyote)

FUNGU PR 0103 PROGRAMU KUU YA UKUZAJI NA
UENDELEZAJI WA BIASHARA

Kifungu SR 010301

Mhe. Mwenyekiti: Mhe. Miraji Khamis Mussa halafu baadae atafuata Mhe.
Hamza Hassan Juma.

Mhe.Miraji Khamis Mussa: Mhe. Mwenyekiti, ninashukuru sana kwa kunipa
nafasi. Katika mchango wangu wa maandishi jana nilichangia eneo moja tu
nalo ndiyo ninataka kuliulizia kwa sababu sikupata ufafanuzi kwa Mhe.Waziri.

Katika ukuzaji wa masoko, tuna masoko ya pamoja ambayo tumeyapata
kwenye SADC na EAC kwa muda sasa. Lakini pia tu mwaka jana kulisainiwa
MoU la soko la pamoja ya EAC, SADC na COMESA. Sasa ninataka kujua
ushiriki wa Wizara ya Biashara, Viwanda na Masoko kwa sababu ni mdau
mkubwa katika kushiriki katika mikutano ya kibiashara kwenye taasisi hizi au
jumuiya hizi. Sasa nataka ushiriki wao ambao wao ndiyo watakaoweza kuja

58



kuwaunganisha wafanyabiashara, lakini na challenges gani ambazo
wamekutana nazo katika ushiriki wetu huo. Ninataka kujua ufafanuzi eneo hilo.

Mhe. Waziri wa Biashara, Viwanda na Masoko: Mhe. Mwenyekiti, sisi
kama Wizara ya Biashara, Viwanda na Masoko tunashiriki katika mikutano hii
kupitia kwa Waziri wa Nchi (OR) BLM. Tumeshiriki mkutano wa Tripartite
katika negotiations zile, tumeshiriki mikutano ya SADC na hata huu wa Afrika
Mashariki wa Mawaziri wa Biashara na juzi nilishiriki mkutano mmoja.

Mhe. Mwenyekiti, challenges ambazo tunazipata ni kwamba sisi wenyewe
hatujawa tayari bado kuingia masoko hayo. Kwa sababu nimesema awali
hatujakuwa na bidhaa za kutosha za kuweza kuingia katika masoko haya.
Isipokuwa bidhaa kwa mfano za mafuta haya ya arki za mimea na mafuta ya
karafuu kuna uwezekano wa kuingia katika soko la viungo. Lakini bado
hatujaweza kuingia haya masoko kwa sababu ya hali halisi ilivyo. Lakini
tunalifanyia kazi kwa sababu tunaona kwamba ni muhimu kuwashajihisha
wafanyabiashara wetu twende nao sambamba ili waweze kupata haya masoko
ambayo yapo. Ni masoko makubwa sana na yanaweza kubadilisha uchumi wa
Zanzibar kama tutatumia vizuri.

Mhe. Miraji Khamis Mussa: Mhe. Mwenyekiti, kwa kuwa Waziri katika
mwisho wa majibu yake alisema watajitahidi kama serikali kushajihisha
wafanyabiashara ili ile faida ya uwepo katika jumuiya hizi kibiashara uwe
unapatikana kwa nchi yetu, basi ninamuomba Mhe. Waziri ajitahidi sana, kwa
sababu kuendelea kushiriki au uwemo katika taasisi hizi lakini hatuna faida
tunayoipata inakuwa siyo tija kwa nchi yetu.

Mhe. Mwenyekiti, naomba tuendelee.

Mhe. Hamza Hassan Juma: Mhe. Mwenyekiti, kama alivyosema Mhe. Miraji
Khamis Mussa tunaishukuru serikali kwa jitihada zao lakini na mimi pia
nilipokuwa nimechangia, nilizungumzia namna gani Zanzibar inavyofaidika
katika miradi hii ya Jumuiya ya Afrika Mashariki.

Mhe. Mwenyekiti, nilizungumzia mambo mengi kidogo. Nilizungumzia suala
la mradi wa Zanzibar na bandari ya Mpigaduri. Sasa hivi imefika pahala
Serikali ya Mapinduzi ya Zanzibar inajipiga kifua peke yake. Lakini mradi
zaidi niliokuwa nimejaribu kuuzungumzia ambao tuliambiwa utapatiwa nguvu
kupitia Jumuiya ya Afrika ya Mashariki, ule mradi wa ujenzi wa bandari ile
wanayoita roll on and roll off ambapo meli zitakuwa zinafunga,
wafanyabiashara na magari yao watakuwa wanaingia Zanzibar, halafu bandari

moja itajengwa Tanzania Bara, moja itajengwa Unguja, moja Pemba, na moja
Tanga, ili kumrahisishia mfanyabiashara huyo huyo awe na uwezo wa kutoa
hiyo hiyo kutoka Bara kuja kufanya shughuli zake hapa au kwenda Pemba au
Tanga kufanya shughuli zake halafu akarudi kupitia kwa meli ile ile. Mradi huu
umebakia katika vitabu.

Mhe. Mwenyekiti, hebu labda Mhe. Waziri pamoja na upya wake katika wizara
hii, lakini naamini pengine atakuwa ana taarifa moja, mbili au tatu, angalau
atwambie kwamba mradi huu unaendelea vipi. Kwa sababu wenzetu kule Bara
imeshajengwa barabara inayotoka Horohoro wapi sijui huko, wenzetu wako
very smooth, wafanyabiashara katika Ukanda wa Afrika ya Mashariki. Lakini
sisi bado mpaka leo hatujaona mradi wowote ambao tulofaidika nao kama
Zanzibar kwa kupitia Jumuiya ya Afrika ya Mashariki. Naomba maelezo.

Mhe. Waziri wa Biashara, Viwanda na Masoko: Mhe. Mwenyekiti, Jumuiya
ya Afrika ya Mashariki sisi tunashiriki kama sehemu ya Tanzania, hivyo
tunashiriki na tunakaa katika majadiliano. Lakini na tunapendekeza mambo
ambayo tunataka kama Zanzibar tushirikishwe.

Kwa mfano, Kituo cha Kiswahili Eacrotanal ule ni mradi wa East Africa na
tumeweza kupatiwa imewekwa headquarter yake Zanzibar. Huo ni mfano wa
jambo ambalo limeonekana wazi wazi na wananchi. Lakini kuhusu huu mradi
wa bandari, mradi huu naona haujafika mbali, kwa sababu sijajulishwa kwamba
kuna mradi huu, lakini pengine Wizara ya Fedha na Mipango watakuwa
wanaelewa, lakini hatujauona katika kitabu.

Inaweza kuwa umo katika mipango ya East Africa, lakini kwa sasa hivi
haujafikia mbali. lla mategemeo yangu Bandari hii ya Mpigaduri ambayo
tumeambiwa baada ya miezi 38 inaweza kuwa bandari tayari imeshajengwa.
Tunataka bandari hii nayo ijumuishwe katika bandari za Afrika ya Mashariki,
ili na sisi tupate mafanikio ya kutumia bandari hii na faida zake.

Kwa hivyo, nadhani kama hii haijawezekana, labda hii ya Mpigaduri hasa kwa
upande wa viwanda, kama ni kituo kimoja cha viwanda na kusafirishia baadhi
ya bidhaa zetu kwenda East Africa. Lakini kuna utaratibu wa kwamba kuna
meli inakuja na magari, sio ile ambayo tulitegemea ingekuwa kama mradi wa
pamoja East Africa, lakini ukiangalia shughuli za meli za Bakhressa iko meli
ambayo inaleta mizigo kwa magari angalau kwa upande wa mizigo niseme
kwamba utaratibu huo upo, mizigo inapakiwa hapa, Pemba, inakwenda Dar es
Salaam na halafu inapelekwa mbele. Lakini nasema bado haijafafanuliwa zaidi
kwa upande wa Afrika ya Mashariki.

Mhe. Hamza Hassan Juma: Mhe. Mwenyekiti, mimi nadhani Mhe. Waziri
bado ni mpya katika wizara hii, lakini namuomba ajaribu kuufuatilia mradi
huu, kwa sababu ni mradi secret, ukiacha hizi bandari zetu ambazo
zimejengwa, ili kuweza kurahisisha mawasiliano ya wafanyabiashara wa
Afrika ya Mashariki, iwe kama wenzetu wa kule Kenya na Uganda wanatumia
basi kwenda basi kurudi, na huku mradi huo ndio ungeweza kusaidia sana
kuweza kuwashajihisha wafanyabiashara wakaweza kufanya shughuli zao kwa
wepesi zaidi.

Kwa hivyo, mimi nadhani nitaomba bado nimpe muda, na kwa kuwa huko
mbele tutakwenda katika shughuli nyengine za ripoti za kamati, nafikiri tukija
katika kikao cha mwezi Machi, basi nafikiri atakuwa keshakuwa tayari
kufuatilia, atakuja kutupa majibu ya uhakika zaidi.

Mhe. Mwenyekiti naomba tuendelee.
Kifungu SRO1

Mhe. Mwenyekiti: Ngojea. Waheshimiwa Wajumbe mnachelewa kunyanyuka,
huwa tayari nimeshatoa order ya hawa wajumbe wawili, halafu mnakuja
mwisho tena. Kwa hivyo, naomba anayetaka kunyanyuka anyanyuke mwanzo,
ili tujue ni nani na nani tunawaruhusu. Ahsante.

MUONGOZO

Mhe. Hassan Khamis Hafidh: Mhe. Mwenyekiti, kuhusu muongozo.
Utaratibu buti ni tatu na zimepigwa buti mbili ya Mhe. Miraji Khamis Mussa
na Mhe. Hamza Hassan Juma. Kwa hivyo, kwa mujibu wa kanuni nahisi
ninayo haki, labda naomba muongozo wa kiti chako.

Mhe. Mwenyekiti: Leo umejitetea, lakini mlikuwa mnyanyuke kwa pamoja.
Endelea.

Mhe. Hassan Khamis Hafidh: Ahsante sana Mhe. Mwenyekiti, najua leo
funga yako imeshafika moja kwa moja.

Mhe. Mwenyekiti, nilikuwa naomba kumuuliza Mhe. Waziri, kuna hizi
jumuiya kama SADC, East African Community ziko nyingi, tunaita
mtengamano wa kikanda, ambayo lengo lake kuu nilisema nilipokuwa
nikichangia ni idea ya Adam Smith kukuza uchumi. Sasa kinachojitokeza
wenzetu wanafaidika kwa kupitia Zanzibar. Tayari Tanzania na Zanzibar,

Waburundi, Warwanda, Wakenya na Waganda wapo wanakuja kuchukua
bidhaa. Lakini nilichokiona katika utafiti wangu Wazanzibari hatufaidiki kwa
sababu hatujui hata haya mambo ya mtengamamo wa kikanda, na hatujui fursa
gani tunaweza tukazipata huko au tufanye nini.

Sasa namuuliza Mhe. Waziri, je, wana mkakati gani wa kuwaelimisha
wafanyabiashara wa Zanzibar kwamba wana fursa za kiuchumi, ili waweze
kuzitumia na Wazanzibari waweze kufaidika na huko, ulimwengu wa leo nipe
nikupe sio wapate wao na sisi tupate Mhe. Mwenyekiti. Naomba nijibiwe swali
langu.

Mhe. Waziri wa Biashara, Viwanda na Masoko: Mhe. Mwenyekiti, Jumuiya
za Uchumi kama hizi za SADC, Afrika ya Mashariki na nyenginezo, ndio
utaratibu wa sasa wa maendeleo ya kanda yoyote ile, kama Afrika, Asia, Ulaya,
au Marekani. Utaratibu wa kufanya biashara na utaratibu wa mambo ya
viwanda unakwenda kutegemea na Jumuiya hizi za kiuchumi.

Mhe. Mwenyekiti, wizara yangu inazijua fursa zinazopatikana. Lakini niseme
kwamba bado hatujakuwa na nguvu za kuweza kuzitumia hizi Jumuiya, kwa
sababu tukisema kwamba tuingie katika upande wa viwanda hatujakuwa na
viwanda vya kutosha vya kuweza kuingia katika hizi Jumuiya zetu, lakini fursa
zinajulikana na mara nyingi tunawaambia wafanyabiashara kwamba
wachangamkie hizi fursa, lakini bado naona elimu inatakiwa itolewe kwa
nguvu zaidi, tutajaribu kutoa elimu kwa nguvu zaidi. Hasa hii Jumuiya ya
Afrika ya Mashariki, kwa sababu ni Jumuiya ambayo sisi tupo na ni karibu
yetu. Kwa hivyo tutawaeleza wafanyabiashara na tutawaendeleza zaidi,
kuwakaribisha na kuwashajihisha wafanyabiashara kwa wafanyabiashara ili
waelewane kati ya wafanyabiashara wa Kenya, Tanzania Bara na Zanzibar, ili
waweze kuelewana na waweze kufanya hii kazi na kutumia hizi fursa ambazo
zipo, kwa hivyo tutafanya hivyo.

Mhe. Hassan Khamis Hafidh: Mhe. Mwenyekiti, mimi narudia tena kusema
kwamba Mhe. Waziri ni mama yetu, tunamfahamu, tunamuelewa na
tunampenda sana na najua anatusikia. Lakini Wazanzibari walio wengi hata
hawajui kama kuna Jumuiya ya Afrika ya Mashariki na Zanzibar imo, na wala
hawajui kama kuna fursa za kiuchumi na Wazanzibari walivyokuwa
wachangamkiaji basi wangezichangamkia.

Kwa hivyo, namuomba tu, keshanisikia na ameshanifahamu, tunamuamini
alifanyie kazi ipasavyo ili huu umaskini, nasema tena. Baraza hili Mhe.
Mwenyekiti, ndio Baraza pekee litakaloweza kuivusha Zanzibar kutoka daraja

la kwanza la uchumi na kuipeleka daraja la pili la uchumi, kwa sababu
waliokuwemo wote humu ni wapenda maendeleo, lakini wapinga maendeleo
humu hawamo. Kwa hivyo, namuomba sana Mhe. Waziri alichangamkie hilo.
Naomba tuendelee.

Kifungu SR010301 Programu Ndogo ya Ukuzaji
wa Masoko na Usafirishaji 834,497,000
Kifungu SR010302 Programu Ndogo ya Ushindani Halali wa Kibiashara

Mhe. Ali Khamis Bakari: Ahsante sana Mhe. Mwenyekiti. Mimi jana
nilipokuwa nikichangia nilizungumza kuhusu suala la mchele huu wa
mapembe. Ni ukweli usiofichika kwamba serikali imebinafsisha biashara hii na
kuwapa wananchi kufanya biashara wenyewe. Lakini jambo la kushangaza
wafanyabiashara hawa wanakuwa ni wajanja, hata Mwenyezi Mungu kusema
ukweli hawamjui, wao wanahitaji maslahi yao tu mbele.

Mhe. Mwenyekiti, mfano ulio hai kuna baadhi ya wafanyabiashara wanaweza
kukuuzia hata kitoweo ambacho kimeshaoza, lakini siku ya pili ukimuendea
aah! mheshimiwa kile kitoweo cha jana Kkilioza. Atakwambia aah! basi
samahani, yeye anahitaji asahau, kumbe mbele ya Mwenyezi Mungu
keshokutwa ataulizwa.

Kwa hivyo, mimi nilitaka niseme kitu kimoja kuhusiana na huu mchele. Pale
Darajani ama bandarini juzi mimi nilikwenda nikaona makontena zaidi ya
mawili au matatu, sikumuona hata msimamizi mmoja akija kuutizama mchele
ule kujua kwamba una kiwango gani, jambo ambalo ukiteremsha gari
linaangaliwa ili kujulikana kuwa gari lile limetengenezwa mwaka gani, kama ni
mwaka 2003, 2004 au 2005. Lakini mchele ujanja wao wanaubadilisha mapolo.

Mhe. Mwenyekiti, kule Pemba ukienda kununua mchele kuna aina tatu, huu
huu wa mapembe. Kuna polo moja la blue linaitwa KK, kuna moja la manjano
linaitwa Vietnam na bei zao zinakuwa 1,200 na 1,800. Kwa hivyo, tuone
kwamba wafanyabiashara hawako tayari katika kuifanya serikali yetu
kuonekana kwamba inaleta vitu vizuri. Hapa hiki kifungu kinasema, ushindani
wa halali wa biashara na kumlinda mtumiaji.

Mhe. Mwenyekiti, vile vile na baadhi ya masuala ya kuleta sabuni. Sasa suala
langu ni kwamba Mhe. Waziri, je, kuna utaratibu gani kwa hawa
wafanyabiashara hususan kuhusiana na habari ya huu mchele, ili kuona
kwamba michele wanayoileta ina kiwango. Mimi sijasema kwamba mchele wa
mapembe usiletwe, lakini hee! hali imezidi.

Mhe. Waziri wa Biashara, Viwanda na Masoko: Mhe. Mwenyekiti, kwa
kweli nilijaribu kujibu swali la Mhe. Ali Khamis Bakari na nilimfahamu sana,
kuhusu mchele wa mapembe na kuhusu sabuni.

Wakati wote bidhaa kama hizi za vyakula zinapokuja, basi wenzetu wa ZFBA
huwa wanakwenda kufanya ukaguzi ndani ya meli bandarini. Sasa
wanapofanya ukaguzi wakimaliza kwenye makontena kutizama vile vyakula,
hawaji tena nje kuja kutizama tena. Itakuwa hiyo ni kuwasumbua, inaitwa
harassing, na tukifanya hivyo tutalaumiwa kwamba hapa kuna harassing
fulani. Kwa hivyo, wakishakagua na wakiona ni sawa basi wanaruhusiwa.
Lakini kama wakikagua wakiona haukidhi viwango unarudishwa unakotoka,
vyakula vingi vimesharudishwa hapa au vyengine vinamwagwa baharini,
vinateketezwa vinachomwa moto na vinamwagwa. Kwa hivyo, utaratibu huo
ndio unaofanyika, sio hapa tu, kimataifa.

Mhe. Mwenyekiti, nilisema pale mwanzo kwamba tatizo liliopo bado
hatujaweka standard gani tunataka vitu vyetu viingie hasa vyakula. Kwa hivyo,
tutakaa tuzungumze na ZBS pamoja na ZFDA ili kuona ni kiwango gani cha
vyakula. Kwa sababu vyakula wakati mwengine, hasa mchele huwa unakaa
sana maghalani. Kuna nchi nyengine mchele ukishafika kiwango cha miaka
fulani basi hauruhusiwi tena kuingia katika nchi zile. Kwa hivyo, subiri tukae
sisi na Wizara ya Kilimo, Maliasili, Mifugo na Uvuvi tukubaliane sasa
standard gani ya vyakula inatakiwa ifike. Kwa hivyo, suala la mapembe
hatuwezi kusema sasa hivi, lakini lazima kuna utaratibu wa kusema kama
mchele ambao umekaa mahali sio zaidi ya miaka fulani, kwa hivyo
tukishaweka tarehe inakuwa rahisi kusema huu umepindukia, tarehe
zinakuwepo ndio maana wakati mwengine huwa kunatokezea hitilafu kama
hivyo.

Mhe. Mwenyekiti, pia alizungumza kuwa sabuni zinatoka nje. Moja ya jambo
ambalo hata mimi linanikera, kwamba kununua bidhaa ambazo tunaweza
kuzizalisha hapa Zanzibar na Tanzania. Kama sabuni, kama tutapata
wawekezaji wa kuja kuwekeza katika upande huu wa sabuni na dawa za
mswaki na vitu vyengine, basi hatutakuwa na haja ya kuagiza sabuni.
Tunaweza kuweka kodi kubwa sana ili kupunguza uagiziaji wa vitu kama hivi.
Kwa hivyo, hayo yote inategemea vile vile uwezo wa kuwa na wawekezaji wa
kuweza kuzalisha vitu hivyo hapa nchini kwetu.

Mhe. Ali Khamis Bakari: Mhe. Mwenyekiti, mimi lengo langu sio kupiga
buti, bali ni kuzidi kuelekezana katika masuala haya.

Mimi niwaombe Waheshimiwa Mawaziri na watendaji wote, wawe makini
sana katika kusimamia majukumu sana, kwa sababu wafanyabiashara wetu
wanakuwa wababaishaji na lengo kuu ni kutaka waibwagie mzigo serikali
kuonekana kwamba haisimamii majukumu yake, ukiuliza huko madukani
utaambiwa, aah! ndio serikali bwana inaleta michele ambayo sio. Kwa hivyo,
niwaombe waangalie sana katika majukumu hayo. In sha Allah Mhe.
Mwenyekiti, tuendelee.

Kifungu SR010302 Programu Ndogo ya Ushindani wa

Halali wa Kibiashara na Kumlinda

Mtumiaji 116,640,000
Kifungu SR0103

Mhe. Suleiman Makame Ali: Mhe. Mwenyekiti, wakati nilipokuwa nachangia
nilizungumzia habari ya mafuta ya karafuu na mambo mengine. Mhe. Waziri
nilikuwa nataka anipe maelekezo tu kile Kiwanda chetu cha Mafuta ya Karafuu
na Makonyo kilichopo Pemba.

Mhe. Mwenyekiti, kwa nia njema sana nafikiri serikali ilianzisha kiwanda kile,
nafikiri kwa Afrika ni kimoja pengine au pengine kama sikosei ndio Kkile.
Lakini kiwanda kile kilikuwa mbali na mji, sasa hivi kiko katikati ya mji,
maana yake nasema kiko Kkatikati.

Mimi nataka kumuuliza Mhe. Waziri kwamba sijui kwa uhalali gani kile
kiwanda kinaweza kikakaa pale bila ya kuleta madhara kwa wananchi, au ana
mpango gani wa kukihamisha kiwanda kile kukipeleka kama Makaani na
sehemu nyengine. Nilikuwa nataka ufafanuzi kama anao, na kama hana
ufafanuzi basi anaweza kufanya utafiti akaniona tukazungumza pamoja.
Nashauri tu hilo.

Mhe. Waziri wa Biashara, Viwanda na Masoko: Mhe. Mwenyekiti, kuhusu
Kiwanda cha Makonyo kilichopo Pemba, serikali ilitoa agizo kwamba ZSTC
ifanye utafiti kuhusu uwepo wa kiwanda kile, faida na hasara inazozipata. Kwa
hivyo, Kampuni ya Tilden iliopo Tanzania Bara walifanya utafiti huo, na utafiti
huo tumeletewa sasa hivi tunao katika ofisi zetu za ZSTC tunaufanyia kazi.
Niliona mimi katika mule waliligusia hili kwamba kwa kweli kile kiwanda
moshi wake wakati mwengine kidogo unawasumbua wananchi.

Mhe. Mwenyekiti, kwa sasa hivi nitakuwa sina jawabu la kusema kwamba

tunaweza kukihamisha, kwa sababu na kukihamisha nayo ina gharama zake.
Lakini wakati tunapitia uchunguzi wa Kampuni ya Tilden tutatoa mapendekezo

na tutaleta serikalini, ili kuchukua hatua madhubuti. Lakini siwezi kutoa ahadi
sasa hivi ya kusema kwamba tutakwenda kukihamisha sasa hivi, hiyo itakuwa
nadanganya Baraza lako hili. Kwa hivyo, tusubiri mpaka taarifa hii ya
Kampuni ya Tilden iende serikalini na tuone serikali itaamua nini.

Mbhe. Suleiman Makame Ali: Tuendelee Mhe. Mwenyekiti, message sent.

Mhe. Omar Seif Abeid: Mhe. Mwenyekiti, na mimi nashukuru kwa kunipa
nafasi ya kuuliza swali dogo. Kwa sababu hapa kwenye programu ndogo
inaonesha usimamizi wa usajili wa biashara na mali.

Mimi nataka nijue tu mpaka kufikia huu mwezi wa Machi mwaka huu ni
biashara ngapi ambazo zimesajiliwa na kutambuliwa kihalali, kwa sababu
unapokisajili kitu ukakijua, ndipo unapokua na uwezo wa kukusanya kodi na
ukaweza kuongeza mapato. Sasa naomba nijue ni biashara ngapi ambazo
mpaka sasa zimesajiliwa. Ahsante sana.

Mhe. Waziri wa Biashara, Viwanda na Masoko: Mhe. Mwenyekiti, kwa
sababu hiki kitengo ndio kwanza kimeingizwa ofisini kwetu, lakini kazi nzuri
wamefanya na wanafanya. Kwa hivyo, nitamletea Mhe. Mjumbe kwa
maandishi.

Mhe. Omar Seif Abeid: Ahsante sana Mhe. Mwenyekiti, tuendelee.

Kifungu SR010303 Programu Ndogo ya Urahisishaji
Biashara na Utunzaji wa Biashara
za Ndani 1,024,533,000
Jumla vya Kifungu 2,975,670,000
Kifungu PR0104 Programu Kuu ya Viwango na Tathmini ya Ubora
Kifungu SR010401 Programu Ndogo ya Viwango na
Udhibiti wa Ubora 1,529,000,000
Jumla ya Kifungu 1,529,000,000
Jumla Kuu 6,884,400,000

(Baraza lilirudia)

Mhe. Waziri wa Biashara, Viwanda na masoko: Mhe. Mwenyekiti
ilivyokuwa Kamati ya Matumizi imejadili na kupitisha Makadirio ya Fedha ya
Wizara yangu bila ya mabadiliko, naomba kutoa hoja kwamba Baraza lako
tukufu liyakubali makadirio haya. Naomba kutoa hoja (Makofi).

Mhe. Mwenyekiti: Waheshimiwa Wajumbe hoja imetolewa wale wanaoafiki
wanyooshe mikono, wanaokataa. Waliokubali wameshinda (Makofi).

(Hoja ilitolewa iamuliwe)
(Hoja iliamuliwa na kuafikiwa)

Mhe. Mwenyekiti: Waheshimiwa Wajumbe kuna tangazo kidogo naomba
msikilize. Waheshimiwa Wajumbe mtakumbuka kwamba tokea wiki iliyopita
tulikuwa na zoezi la ujazaji wa fomu kwa ajili ya huduma ya Bima ya Afya,
hata hivyo kuna baadhi yetu bado hatujarejesha fomu hizo. Hivyo tunaombwa
kuzirejesha hata kama bado hatujakamilisha fomu hizo, baadhi vya
viambatanisho hasa picha na wategemezi wetu ni kwamba kwa zile fomu
ambazo hazijakamilika, lakini zimeshajazwa bado zirejeshwe kwa wahusika na
viambatanisho vitafuata baadae.

Hoja za Serikali

Makadirio ya Mapato na Matumizi ya Wizara ya Fedha
na Mipango kwa Mwaka wa Fedha 2016/2017

MUONGOZO
Mhe. Hamza Hassan Juma: Muongozo wako Mhe. Mwenyekiti.
Mhe. Mwenyekiti: Ahsante lete muongozo Mheshimiwa.

Mhe. Hamza Hassan Juma: Mhe. Mwenyekiti kwa ruhusa yako kabisa na
kwa heshima kubwa nilikuwa nakuomba kabla ya kumruhusu Mhe. Waziri wa
Fedha kuja kuwasilisha hotuba yake, ningeliomba ridhaa yako na ridhaa ya
Waheshimiwa Wajumbe tukaomba kama kiasi ya dakika kumi kuna jambo
muhimu (Mahususi) tuzungumze kidogo halafu baadae tukuombe umruhusu
Mhe. Waziri wa Fedha, ni jambo la kawaida kabisa wala Mhe. Mwenyekiti
usitie hofu, dakika kumi tu.

Mhe. Mwenyekiti: Waheshimiwa Wajumbe tumesikia hoja ya maombi ya
Mhe. Hamza Hassan Juma tumelikubali, lakini wajumbe wanataka kulifahamu
kwanza hilo jambo lenyewe wakubali au wakatae.

Mhe. Hamza Hassan Juma:Mhe. Mwenyekiti, kwa uzoefu wa Mabunge
mfano na Mhe. Mwanasheria Mkuu ile ziara yetu ndio bado hatujafanya, lakini
kuna taratibu za Mabunge kuna baadhi ya mambo hayatakiwi yazungumzwe
Public ni mambo ya Mabunge, sasa wenzetu huwa wanaahirisha kidogo
waandishi wa habari na wengine wote waliokuwa sio wabunge wanatoka
wanajadili halafu baadae mambo yanakwenda. Kwa hivyo nilikuwa naomba
tutumie utaratibu huu.

Mhe. Mwenyekiti: Waheshimiwa wajumbe mnalikubali, wanaolikubali
wanyooshe mikono, wanaokataa, waliokubali wameshinda.

(Hoja ilitolewa iamuliwe)
(Hoja iliamuliwa na kukubaliwa)

Mhe. Hamza Hassan Juma: Mhe. Mwenyekiti, itabidi uahirishe kwanza kwa
sababu halizungumzwi Public.

Mhe. Mwenyekiti: Mheshimiwa nimekuelewa sasa ina maana tuendelee na
Hotuba ya Mhe. Waziri au ni baada.

Mhe. Hamza Hassan Juma: Mhe. Mwenyekiti, utaratibu tunakuwa
tunaahirisha kwanza dakika kumi tu, tunazungumza jambo letu mahususi
halafu tunaendelea.

Mhe. Mwenyekiti: Mimi naomba Mheshimiwa tumuache Waziri awasilishe
hotuba yake baadae ndio utaweza kulileta hili, tumuache Mhe. Waziri aendelee.

Mhe. Waziri wa Nchi Afisi ya Makamu wa Pili wa Rais: Mhe. Mwenyekiti,
nimemfahamu vizuri Mhe. Hamza Hassan Juma na dhamira yake kuhusu
jambo mahususi, mimi nilikuwa namuomba Mhe. Hamza wengi wetu tunanusa
nusa hapa unajua jambo ambalo wanahitaji kulijua nataka nimhakikishie kuwa
tayari katika taratibu zetu ndani ya Serikali tumeshawasiliana na Mhe. Spika,
na taarifa itakuwa nzuri sana kwa wajumbe.

Ninachokiomba tu tusubiri Waziri wa Fedha aendelee na shughuli kama Order
Paper ilivyo basi baadae tukimaliza shughuli hii wakati wa kuahirisha kikao

hiki, ama kesho Mhe. Spika, tutakapokuwepo hapa atatoa taarifa vizuri ambazo
zitakuwa za siri kabisa kama vile utaratibu huo unavyotaka ufanyike.

Naomba tu tumuachie Waziri aendelee, baada ya kuahirisha leo tunaweza kutoa
taarifa hizo kwa ruhusa ya Spika, ama kesho asubuhi kabla ya kikao Mhe.
Spika, atatoa taarifa vizuri tu naamini kila mmoja atafurahi.

Mhe. Mwenyekiti, naomba Mhe. Hamza Hassan aturuhusu tuendelee.

Mhe. Hamza Hassan Juma: Mhe. Mwenyekiti, mimi namshukuru sana Mhe.
Waziri wa Nchi Afisi ya Makamu wa Pili wa Rais, na kama alivyosema hilo
jambo lenyewe mahususi itabidi na mwenyewe Mhe. Spika, alikuwa lazima
awepo. Kwa sababu hii hoja ilikwishaamuliwa nitaomba tu kwamba utuhoji
tena uwaulize wale wanaosema kwamba Mhe. Waziri wa Fedha aendelee ili
tuweze kutengua ile hoja ambayo imeungwa mkono.

Mhe. Mwenyekiti: Ahsante Mhe. Hamza Hassan kwa rai yako, sasa nitawahoji
wale wanaosema hoja hii irudi kwamba tuendelee na Mhe. Waziri wa Fedha,
wanaounga mkono wanyanyue mikono, wanaokataa. Waliokubali wameshinda.

(Hoja ilitolewa iamuliwe)
(Hoja iliamuliwa na kuafikiwa)

Makadirio ya Mapato na Matumizi ya Wizara ya Fedha
na Mipango kwa Mwaka wa Fedha 2016/2017

Mhe. Waziri wa Fedha na Mipango: Mhe. Mwenyekiti, Naomba kutoa hoja
kwamba Baraza lako tukufu sasa likae kama Kamati Maalum ya kujadili
mapendekezo ya Makadirio ya Mapato na Matumizi ya Wizara ya Fedha na
Mipango kwa mwaka wa Fedha 2016/2017.

Mhe. Mwenyekiti, Kwanza kabisa napenda kumshukuru Mwenyezi Mungu,
Subhana Wataala, kwa kutujaalia uhai, afya njema na utulivu katika nchi yetu.
Mambo yote haya yametuwezesha kukutana na kuniwezesha kusimama mbele
ya Baraza lako tukufu kuwasilisha Makadirio ya Bajeti kwa Wizara yangu kwa
mwaka wa Fedha 2016/2017.

Mhe. Mwenyekiti, Uwasilishaji wa hotuba hii utatuwezesha kukidhi matakwa
ya Kifungu 88 (b) cha Katiba ya Zanzibar ya mwaka 1984, kinachoeleza kuwa
moja ya kazi ya Baraza lako tukufu ni “... kujadili shughuli za kila Wizara
wakati wa kikao cha mwaka wa Bajeti katika Baraza la Wawakilishi...” pamoja

na kutekeleza masharti ya kanuni 96 (3) za Baraza la Wawakilishi toleo la
mwaka 2012.

Mhe. Mwenyekiti, Nilipowasilisha hotuba ya Bajeti ya Serikali nilitoa pongezi
zangu kwa Mhe. Rais Dkt. Ali Mohamed Shein kwa kuchaguliwa tena na
wananchi walio wengi kuiongoza nchi yetu kwa kipindi chengine cha miaka
mitano. Nilitumia pia fursa ile kumpongeza Balozi Seif Ali Iddi kwa kupata
tena imani ya Mhe. Rais ya kuwa msaidizi wake mkuu, kwa nafasi ya Makamo
wa Pili wa Rais. Aidha, nilimshukuru Mhe. Rais kwa kuniamini na kunipa
jukumu la kuiongoza Wizara hii muhimu inayosimamia Fedha na Mipango ya
Maendeleo ya nchi yetu.

Mhe. Mwenyekiti, leo nawasilisha mapendekezo ya Bajeti ya Wizara yangu.
Bado nakuomba uniruhusu kwa mara nyengine nitoe pongezi na shukrani
zangu hizo. Nampongeza na kumshukuru sana Mhe. Dkt. Ali Mohamed Shein,
nampongeza sana Makamo wa Pili wa Rais Mhe. Balozi Seif Ali Iddi. Naomba
pia nirudie ahadi yangu ya kutekeleza majukumu yangu kwa uwazi na uadilifu.

Mhe. Mwenyekiti, Naomba nirudie pongezi zangu kama hizo kwako wewe
binafsi kwa kuchaguliwa kuwa Spika wa nne (4) wa Baraza letu la
Wawakilishi. Kupitia kwako nampongeza pia Mhe. Mgeni Hassan Juma, Naibu
Spika, na waheshimiwa Shehe Hamad Mattar na Mwanaasha Khamis Juma
ambao ni Wenyeviti wa Baraza hili. Tumpongeze pia Katibu mpya wa BLW Bi
Raya Mselem kwa kuteuliwa kushika wadhifa huu muhimu. Wote kwa pamoja
nawatakia uongozi mwema wa muhimili wetu huu muhimu wa Serikali yetu

Mhe. Mwenyekiti, Pongezi zangu kwa Waheshimiwa Wawakilishi wote pia
ziko palepale pamoja na shukrani zangu kwa wananchi wote wa Jimbo la
Donge waliokubali kwa kauli moja nije kuwawakilisha kwenye chombo hichi
muhimu kwa ustawi na maendeleo yetu.

Mhe. Mwenyekiti, baada ya maelezo haya ya utangulizi, naomba nianze kwa
kueleza muundo wa Wizara yangu ha majukumu yake.

MUUNDO NA MAJUKUMU YA WIZARA
Mhe. Mwenyekiti, Wizara ya Fedha na Mipango imeundwa na Idara kumi (10),
Tume ya Mipango yenye ldara nne (4), Taasisi kumi (10) zinazojitegemea na

taasisi nne (4) za Muungano zinazofanyakazi hapa Zanzibar. ldara na taasisi
hizo zinaonekana katika Kiambatanisho nam.1.

Mhe. Mwenyekiti, Kufuatia mabadiliko ya muundo wa Serikali baada ya
kukamilika Uchaguzi Mkuu, Wizara ya Fedha na Mipango inatekeleza
majukumu yafuatayo:

1.

Kukusanya na kusimamia mapato ya Serikali kutokana na vyanzo vya
ndani na kuratibu mapato kutoka nje ya nchi;

Kuandaa, kusimamia na kutekeleza Bajeti ya Serikali ya Mapinduzi ya
Zanzibar;

Kusimamia mali za Serikali, kunakohusisha usimamizi wa masuala ya
Ununuzi, utunzaji na uondoaji wa mali za Serikali pamoja na Hisa za
SMZ katika Mashirika yake na Kampuni binafsi;

Kusimamia Fedha za Umma na huduma za Uhasibu Serikalini;

Kusimamia mwenendo wa deni la Taifa (Mikopo ya Ndani na Nje) na
kutoa ushauri unaopaswa kwa Serikali;

Kusimamia Maendeleo ya Sekta ya Fedha, inayohusisha sekta ndogo
za Benki, Bima, Hifadhi ya Jamii na soko la hisa na mitaji;

Kuandaa mipango ya maendeleo ya muda mrefu, muda wa kati na
muda mfupi na kuratibu utekelezaji wake;

Kuratibu na kusimamia masuala ya idadi ya watu na maendeleo ya
rasilimali watu;

Kuratibu utafiti katika masuala mbalimbali ya kitaifa na kisera na
kuhakikisha kwamba matokeo ya utafiti yanatumika katika sera na
mipango vya kitaifa na kisekta.

MAPITIO YA UTEKELEZAJI WA BAJETI YA WIZARA KWA

MWAKA WA FEDHA 2015/16.

Mhe. Mwenyekiti, Kutokana na majukumu niliyoyaeleza naomba sasa kueleza
mapitio ya utekelezaji wa Bajeti kwa mwaka wa Fedha 2015/2016.

Mapato yanayosimamiwa na Wizara.

Mhe. Mwenyekiti, Wizara ya Fedha ilikadiriwa kukusanya jumla ya TZS
817.30 bilioni kutoka vianzio mbalimbali. Kwa kipindi cha miezi 11 (Julai
2015 — Mei 2016) jumla ya TZS 471.25 bilioni zimekusanywa sawa na asilimia
58 ya makadirio ya mwaka. Mapato hayo ni sawa na ongezeko la asilimia 9
ikilinganishwa na mapato yaliyokusanywa Katika Kipindi cha Julai-Mei kwa
mwaka 2014/2015 ambapo jumla ya TZS 430.70 bilioni zilikusanywa.
Uchambuzi wa mapato na vyanzo vyake unaonekana katika Kiambatanisho
nam. 2.

Mhe. Mwenyekiti, Kwa kipindi hicho, mapato yaliyokusanywa na Bodi ya
Mapato (ZRB) yalifikia jumla ya TZS 183.35 bilioni sawa na asilimia 81 ya
makadirio ya TZS 225.9 bilioni. Kuchelewa kupatikana kwa marejesho ya kodi
ya VAT kutoka SMT kumechangia kushuka kwa mapato haya. Mapato
yaliyokusanywa na Mamlaka ya Mapato Tanzania (TRA) kwa upande wa
Zanzibar ni TZS 151.57 bilioni sawa na asilimia 85 ya makadirio ya TZS 178.6
bilioni. Mikopo kutoka soko la fedha la ndani ni TZS 20.86 bilioni sawa na
asilimia 70 ya makadirio ya TZS 30.0 bilioni. Fedha zilizopokelewa kutoka
SMT ikiwa ni kodi ya mapato inayotokana na mishahara ya wafanyakazi wa
Taasisi za Muungano zilizopo Zanzibar ni TZS 17.5 bilioni sawa na asilimia 83
ya makadirio ya TZS 21.0 bilioni. Mapato yasiokuwa ya kodi yaliyokusanywa
na Wizara ni TZS 14.76 bilioni sawa na asilimia 124 ya makadirio ya TZS
11.88 bilioni.

Mhe. Mwenyekiti, Kwa upande wa mapato kutoka kwa washirika wa
maendeleo, Wizara ilipokea jumla ya TZS 83.21 bilioni sawa na asilimia 24 ya
makadirio. Sababu iliyopelekea kushuka kwa mapato haya ni kuchelewa kwa
fedha zilizotarajiwa Kkupatikana kwa Kipindi hicho. Uchelewaji huo
umesababishwa na kuchelewa kwa utekelezaji wa baadhi ya miradi mikubwa
ya Maendeleo iliyopangwa kutekelezwa kwa mwaka wa fedha 2015/2016.
Aidha, mwenendo wa mapato ya Wizara kwa kipindi cha miaka mitano
(2011/2012 hadi 2015/2016) unaonekana katika Kiambatanisho nam.3.

Matumizi ya Wizara ya Fedha na Mipango

Mhe. Mwenyekiti, Kwa mwaka wa Fedha 2015/16, Wizara ilikadiriwa kutumia
jumla ya TZS 172.08 bilioni. Fedha hizo zinajumuisha matumizi ya TZS 72.20
bilioni ya Wizara ya Fedha, TZS 83.55 bilioni ya Mfuko Mkuu wa Serikali
pamoja na TZS 16.33 bilioni ya Tume ya Mipango. Kwa kipindi cha Julai-Mei
2016, jumla ya TZS 139.24 bilioni sawa na asilimia 81 ya makadirio zilitumika

kwa madhumuni ya utekelezaji wa programu zilizopangwa katika mwaka wa
Fedha 2015/2016. (Kiambatanisho nam.4 kinaonesha matumizi hayo).
Muhtasari wa utekelezaji wa kila fungu ni kama ifuatavyo:

Matumizi ya Wizara ya Fedha (F01).

Mhe. Mwenyekiti, Kwa mwaka wa fedha 2015/16 Wizara kupitia fungu FO1
ilipangiwa kutekeleza jumla ya programu kuu tatu (3) na programu ndogo nane
(8). Kiujumla TZS 53.81 bilioni zilitumika hadi Mei 2016 sawa na asilimia 75
ya makadirio ya mwaka. Uchambuzi wa matumizihayo unaonekana katika
Kiambatanisho nam. 5. Maelezo ya utekelezaji wa kila programu ni kama
ifuatavyo:

Programu ya Usimamizi wa Bajeti ha Fedha Za Umma.

Mhe. Mwenyekiti, Lengo kuu la programu hii ni kupatikana ufanisi wa huduma
za fedha za Umma. Programu hii ilitarajiwa kutumia jumla ya TZS 43.60
bilioni kutekeleza programu ndogo tatu (3) zifuatazo:

S01 - Programu ndogo ya Mfumo wa Udhibiti na Ulipaji.

Mhe. Mwenyekiti, Programu ndogo ya Mfumo wa Udhibiti na Ulipaji,
ilikadiriwa kutumia jumla ya TZS 26.22 bilioni kwa kutekeleza shughuli
zilizopangwa mwaka wa fedha 2015/16. Hadi kufikia Mei 2016, jumla ya TZS
19.33 bilioni sawa na asilimia 74 zimetumika ili kutekeleza shughuli zifuatazo:

i Kuzipatia ruzuku Bodi ya Mapato (ZRB) na Mfuko wa
Barabara ambapo kwa jumla TZS 16.31bilioni sawa asilimia
70 ya makadirio ya TZS 21.50 bilioni;

ii. Kukamilisha ufungaji wa mitambo mipya (EPICOR vya
Mfumo wa udhibiti wa Fedha za Umma (IFMS), pamoja na
kuwapatia mafunzo watumiaji;

iii. Kuratibu vikao 11 vya Kamati ya Ukomo wa Matumizi
(Ceiling Committee);

Vi. Kuchapisha vitabu laki tatu na elfu nane vya risiti za
Serikali;

V. Kukamilisha ufungaji wa hesabu za Serikali za mwaka
2014/15;

Vi. Kuwapatia mafunzo watendaji wa kitengo cha madeni,

wakaguzi wa ndani pamoja na wahasibu; na

vii. Kukamilisha ufungaji wa mtandao “Tanzania Interbank
Settlement System - TISS” katika Mfumo wa IFMS.

Usimamizi wa Bajeti ya Serikali

Mhe. Mwenyekiti, Programu ndogo hii imelenga kutayarisha na
kusimamia utekelezaji wa Bajeti ya Serikali. Hadi kufikia Mei 2016
programu ndogo hii imetumia jumla ya TZS 7.90 bilioni sawa na asilimia
51 ya makadirio ya TZS 15.59 bilioni. Fedha zilizotumika kwa
marekebisho ya mishahara ni TZS 7.45 bilioni sawa na asilimia 50 ya
makadirio ya kifungu hicho. Jumla ya TZS 450.00 milioni zilitumika;
kutekeleza shughuli zilizopangwa zifuatazo:

i Kulipia gharama za uchapishaji wa vitabu vya Bajeti vya
mwaka 2015/2016;

ii. Kuhudhuria mafunzo ya Utawala wa Sekta za Umma na
mabadiliko ya Bajeti pamoja na mikutano ya Jumuiya ya
Afrika Mashariki pamoja, na

iii. Kutoa mafunzo ya moduli ya Bajeti iliyounganishwa na
IFMS kwa ajili ya utayarishaji na utekelezaji wa Bajeti
inayozingatia Programu.

Ufuatiliaji na Uratibu wa Misaada na Mikopo kutoka kwa Washirika
wa Maendeleo

Mhe. Mwenyekiti, lengo la Programu ndogo hii ni kuimarisha ufuatiliaji
na uratibu wa misaada na mikopo kutoka kwa Washirika wa Maendeleo.
Fedha zilizopatikana kwa utekelezaji ni TZS 282.80 milioni sawa na
asilimia 16 ya makadirio ya TZS 1.80 bilioni. Matumizi madogo
yaliyojitokeza ni kutokana na kutokamilika kwa maandalizi ya ununuzi
wa mashine za risiti ambazo zilitarajiwa kutumia jumla ya TZS 1.5
bilioni. Fedha zilizopatikana zimetumika kutekeleza shughuli zifuatazo:

i. Kuchambua mapendekezo mapya ya miradi minne kwa
ajili ya kuyawasilisha kwa washirika wa maendeleo
ikiwemo benki ya Exim ya China, Benki ya Dunia, Benki
ya maendeleo ya Afrika pamoja na Jumuiya ya Madola;

ii. Kufuatilia miradi sita (6) kwa Unguja na Pemba ambapo
Miradi mitatu (3) imekamilika;

iii. Kuratibu mikutano saba (7) na Washirika wa Maendeleo
ambao wameonesha nia ya kusaidia katika maeneo ya

Miundo mbinu, Madeni, Utawala bora, taarifa za
Misaada, Afya pamoja na Elimu;

Kukamilisha ripoti ya awali (Concept Note), kwa ajili ya
kutafuta fedha =za kuunganishwa mitandao vya
Uimarishaji wa taarifa za misaada (AMP) , Mfumo wa
IFMS na Mfumo wa Usimamizi wa Madeni(CS-DRMS );
na

Kushiriki mikutano mitano (5) ya kimataifa kwa lengo la
kutafuta maeneo mapya ya Misaada.

Programu ya Usimamizi na Uwekezaji wa mali za Umma

Mhe. Mwenyekiti, lengo kuu la Programu hii ni kuwa na mfumo bora wa
kusimamia mali za Umma na uwekezaji wa Serikali. Hadi kufikia Mei 2016
programu hii imeshatumia TZS 2.225 bilioni sawa na asilimia 91 ya makadirio
ya TZS 2.26 bilioni. Utekelezaji wa programu hii umegawika katika programu

ndogo mbili (2) zifuatazo:

Usimamizi wa Mitaji ya Umma

Mhe. Mwenyekiti, lengo kuu la programu ndogo hii ni kusimamia mitaji
inayowekezwa katika mashirika ya Serikali na hisa zinazowekezwa katika
makampuni mbali mbali. Hadi mwezi Mei, 2016 jumla ya TZS 2.01
bilioni sawa na asilimi 94 ya makadirio ya TZS 2.15 bilioni zimetumika
kutekeleza shughuli zifuatazo:

Kusimamia ukusanyaji wa Kkodi zinazotokana na
majengo pamoja na bohari za Serikali. Jumla ya TZS
624.62 milioni zilikusanywa katika kipindi hicho;
Kupitia taarifa za hesabu (Financial Statement) za
mashirika matano (5) ya Serikali ili kuweza kutambua
kiwango cha faida iliyotengenezwa na gawio
litakalolipwa Mfuko Mkuu. Hadi Mei 2015 jumla ya
TZS 713.73 milioni zilipokelewa ikiwa ni gawio la
faida kutoka katika mashirika yafuatayo: Shirika la
Biashara Zanzibar (ZSTC); Shirika la Bandari (ZPC) na
Shirika la Bima (ZIC).

Kukamilisha taratibu za kumpata mshauri elekezi wa
kufanya mapitio ya Sheria ya Usimamizi wa Mitaji ya
Umma;

iv. Kusimamia ukodishwaji wa hoteli ya Bwawani kwa
madhumuni ya kuiendeleza na kuwa hoteli ya kisasa;

V. Kukamilisha ujenzi wa jengo jipya la Ofisi ya Rais-
Katiba, Sheria, Utumishi wa Umma na Utawala Bora;

Vi. Kukamilisha mchakato wa kumpata mkandarasi kwa
ajili ya ujenzi wa jengo jipya - Pemba litakalokidhi

matumizi ya shughuli za kiofisi kwa Wizara ya Fedha
na Mipango, Wizara ya Kazi, Uwezeshaji, Wazee,
Vijana,Wanawake na Watoto pamoja na Ofisi ya Rais-
Katiba ,Sheria, Utumishi wa Umma na Utawala Bora.

Usimamizi wa Manunuzi na Uhakiki wa Mali za Serikali.

Mhe. Mwenyekiti, lengo kuu la programu ndogo hii ni kuhakikisha
usimamizi bora wa bidhaa na huduma za Serikali pamoja na uondoaji na
utunzaji wa mali hizo. Jumla ya TZS 45.2 milioni sawa na asilimia 45 ya
makadirio ya TZS 99.47 milioni zilitumika kutekeleza shughuli zifuatazo:

i.Kukamilisha ukaguzi wa manunuzi (Procurement
Audit) ili kuhakikisha manunuzi yote yamefanywa kwa
taratibu na Sheria za Manunuzi;
ii.Kuhakiki Mali kwa Wizara 16 pamoja na Taasisi zake;
iii.Kutathmini na kuhakiki mali za Serikali katika maeneo
yafuatayo: Nyumba ya Serikali iliyopo Saateni, eneo
litakalojengwa kituo cha kurekebisha waathirika wa
dawa za kulevya na kushughulikia waathirika wa
ugonjwa wa ukimwi-Tunguu pamoja na  nyumba
zitakazoathirika na ujenzi wa Misingi ya maji na ujenzi
wa Barabara Ole Kengeja Pemba.

Programu ya Mipango na Uendeshaji wa Sekta ya Umma

Mhe. Mwenyekiti, lengo kuu la progamu hii ni kuimarisha sekta ya Fedha
itakayosaidia kukuza maendeleo ya kiuchumi nchini. Programu hii
imeundwa na programu ndogo tatu (3) ambazo ni:

Utawala na Uendeshaji wa Wizara

Mhe. Mwenyekiti, lengo kuu la programu ndogo hii ni kuweka mazingira
bora kazini na kuwaendeleza wafanyakazi na hatimae kupatikana ufanisi

katika kazi za Wizara na taasisi zake. Jumla ya TZS 5.10 bilioni sawa na

asilimia 97 ya makadirio ya TZS 5.28 bilioni zilitumika kutekeleza
shughuli zifuatazo:

i. Kulipia gharama za ununuzi wa vifaa na huduma za
kiofisi ikiwemo; huduma za mawasiliano pamoja na
usafi wa maeneo na mazingira ya nje na ndani ya
majengo ya Wizara ;

ii.Kulipia gharama za safari za kazi kwa Uongozi na
watendaji mbalimbali wa Wizara ndani na nje ya nchi;

iii.Kuwapatia mafunzo ya muda mrefu wafanyakazi kumi
(3 Shahada ya Pili na 7 Shahada ya Kwanza) katika fani
za Usimamizi wa Fedha, Ununuzi na Ugavi, Uhasibu na
TEHAMA,;

iv.Kulipia wanafunzi wanaodhaminiwa na Wizara katika
vyuo mbalimbali; na

v.Kuimarisha kitengo cha TEHAMA, kwa kuweka vifaa
vya mtandao na kuimarisha mfumo wa ulinzi wa
Wizara kwa kutumia mfumo wa Vinasa Picha (CCTV-
Camera).

Uratibu na Utekelezaji wa Shughuli za Wizara - Pemba

Mhe. Mwenyekiti, lengo kuu la programu ndogo hii ni kupatikana ufanisi
wa utekelezaji wa shughuli za Wizara kwa upande wa Pemba pamoja na
kuimarika kwa huduma za sekta ya fedha. Hadi mwisho wa Mei 2016
programu imepatiwa jumla ya TZS 887.94 milioni sawa na asilimia 72 ya
makadirio ya TZS 1.24 bilioni kwa mwaka. Fedha zilitumika kwa
kutekeleza shughuli zifuatazo:

i. Kulipia gharama mbali mbali za kuendesha ofisi
zikiwemo, ununuzi wa vifaa, matengenezo ya magari
pamoja na matengenezo madogo madogo ya jengo;

ii. Kuwapatia mafunzo wafanyakazi (13) kwa ngazi ya
cheti, shahada ya kwanza na shahada ya pili katika vyuo
mbali mbali hapa Zanzibar na Tanzania bara;

iii. Kukagua hesabu na taratibu za ununuzi wa vifaa na
huduma na kuziorodhesha mali katika daftari kwa
Wizara tisa (9) ;

iv. Kukagua shughuli za ukusanyaji wa mapato ya
mawizara pamoja na shughuli za kiuhasibu kwa Wizara
nane (8) na Taasisi mbili (2) za Serikali;

V. Kutoa huduma za mtandao wa IFMS kwa Wizara na
Taasisi zote za Serikali pamoja na kuwapatia risiti
taasisi zinazokusanya mapato;

Vi. Kuratibu shughuli za uandaaji wa bajeti kwa Mawizara
na Taasisi za serikali kwa upande wa Pemba.

Mipango, Sera na tafiti za sekta ya Fedha

Mhe. Mwenyekiti, Programu ndogo hii inalenga kuimarisha sekta ya
fedha ili kwenda sambamba na mahitaji ya uchumi. Hadi kufikia Mei,
2016 jumla ya TZS 18.25 bilioni sawa na asilimia 92 ya makadirio ya
TZS 19.83 bilioni zilitumika kutekeleza shughuli zifuatazo:

i.Kutekeleza shughuli za programu ya Huduma za Jamii Mijini

(ZUSP);

ii.Kukamilisha uandaaji wa Sera na Mpango Mkakati wa Huduma
ndogo ndogo za kifedha (Microfinance Policy and Strategy) ;

iii.Kuendelea na taratibu za matayarisho ya Sheria ya Usimamizi wa
Fedha za Umma (PFMA) na Sheria ya Ununuzi na Uondoshwaji
wa Mali za Serikali.

iv.Kupitia Sheria ya Kulinda na Kushajiisha Vitega Uchumi;

v.Kuratibu vikao vya bodi ya rufaa za kodi ambapo kesi 8
zimesikilizwa ambapo kesi 2 tayari zimetolewa maamuzi;

vi.Kuratibu tafiti mbili 2 za sekta.

Matumizi ya Mfuko Mkuu wa Serikali (F02)

Mhe. Mwenyekiti, kwa mwaka wa fedha 2015/16, Wizara kupitia fungu
la Mfuko Mkuu wa Serikali ilitakiwa kusimamia Mfuko Mkuu wa
Serikali. Katika kipindi cha mapitio jumla ya TZS 81.16 bilioni zilitumika
ikiwa ni sawa na asilimia 97 ya makadirio ya TZS 83.54 bilioni ya
mwaka 2015/2016. Utekelezaji wa shughuli zilizopangwa katika
programu hii unaonekana katika Kiambatanisho nam. 6.

Deni la Taifa
Mhe. Mwenyekiti, Usimamizi wa Mfuko Mkuu wa Serikali unahusika pia
na usimamizi wa mwenendo wa Deni la Taifa la Zanzibar. Hadi tarehe 31

Mei 2016, deni hilo lilifikia jumla ya TZS 398.51 bilioni ikiwa na
ongezeko la TZS 40.9 bilioni kwa kuzingatia deni tuliloanza nalo mwezi

wa Julai 2015 la TZS 357.6 bilioni. Sababu ya ongezeko lake niliieleza
katika hotuba yangu ya Bajeti ya Serikali ya tarehe 18, Mei 2016.

Mhe. Mwenyekiti, kiambatanisho nam.7 kinaonesha uchambuzi wa deni
la ndani wakati mwenendo wa deni kwa kipindi cha miaka mitano
iliyopita unaonekana katika Kiambatanisho nam. 8.

Matumizi ya Tume ya Mipango (F03)

Mhe. Mwenyekiti, Tume ya Mipango ilikadiriwa kutumia TZS 16.33
bilioni kwa ajili ya kutekeleza programu kuu tatu (3) zilizohusisha
programu ndogo sita (6). Hadi kufikia mwisho wa Mei 2016 jumla ya
TZS 3.30 bilioni sawa na asilimia 20 ya makadirio zilitumika kwa
kutekeleza programu zifuatazo:

Kuratibu Mipango ya Kitaifa na Maendeleo ya Watendakazi

Mhe. Mwenyekiti, Programu hii ina lengo la kuimarisha uratibu wa
Mipango ya Maendeleo na kufanya ufuatiliaji na tathmini ya mipango.
Programu hii ina programu ndogo tatu nazo ni:-

Uratibu wa Maendeleo ya Kisekta na Kupunguza Umaskini

Mhe. Mwenyekiti, lengo la Programu ndogo hii ni kuratibu utayarishaji
wa Mpango wa Maendeleo, kutoa uelewa wa taarifa mbali mbali za
mikakati ya maendeleo na kuratibu masuala ya umasikini Zanzibar.
Katika kipindi cha mapitio jumla ya TZS 1.35 bilioni sawa na asilimia 92
ya TZS 1.47 bilioni zilizotumika kutekeleza shughuli zifuatazo:

i. Kutayarisha Mfumo wa usimamizi wa kumbukumbu za taarifa
za programu/miradi  ya maendeleo;

ii.Kukamilisha mapitio ya MKUZA 1l na kutayarisha Mkakati
Mpya wa Maendeleo Zanzibar 2016-2020;

iii.Kuandaa na kutoa mafunzo juu ya muongozo wa utayarishaji
wa programu na miradi ya Maendeleo;
(Kitope, Kichungwani, Kidagoni, Mgonjoni, Kilombero Juu
na Kiongwe).

Maendeleo ya Watendakazi na Masuala ya Idadi ya Watu

Mhe. Mwenyekiti, lengo la Programu ndogo hii ni kuratibu na kusimamia
masuala ya watendakazi na ldadi ya Watu kwa Kkuzingatia viashiria
vilivyoainishwa katika sera ya ldadi ya watu Zanzibar na matokeo ya
tafiti mbali mbali zinazohusiana na masuala ya watendakazi. Hadi kufikia
Mei 2016 jumla ya TZS 130.96 milioni sawa na asilimia 51 ya makadirio
ya TZS 254.31 milioni zilitumika kutekeleza shughuli zifuatazo:

i Kupitia taarifa za msingi za Wilaya (Mjini, Kati na
Kusini) kwa Unguja na Chakechake na Micheweni
kwa Pemba;

ii. Kuandaa ripoti ya Idadi ya Watu ya mwaka 2015;

iii. Kupitia Sera ya Idadi ya Watu Zanzibar ya mwaka

2008;
iv. Kuhamasisha ujazaji wa madaftari ya Shehia katika
Shehia 30;
V. Kuandaa na kuchapisha ripoti ya Utafiti wa Hali ya
Utumishi Nchini;
Vi. Kuzindua ripoti ya Hali ya Idadi ya Watu Duniani;
vii. Kuandaa vipaumbele vya mahitaji ya wataalamu nchini

2015/2016-2019/2020.
Ufuatiliaji na Tathmini ya Mipango ya Maendeleo

Mhe. Mwenyekiti, lengo la Programu ndogo hii ni kusimamia shughuli za
Ufuatiliaji na Tathmini zilizopangwa ndani ya Mipango MKkuu ya Kitaifa.
Hadi kufikia Mei 2016, jumla ya TZS 22.77 milioni sawa na asilimia
23.41 ya makadirio ya TZS 97.26 milioni zilitumika ili kutekeleza
shughuli zifuatazo:

i Kukagua na kuandaa ripoti za utekelezaji kwa
miradi ya maendeleo;

ii. Kukamilisha ripoti ya Utekelezaji wa MKUZA
Il kwa mwaka 2013/14;

iii. Kutoa mafunzo ya muda mfupi (afisa mmoja)
katika fani ya Ufuatiliaji na Tathmini nchini
Uganda;

iv. Kukamilisha ripoti ya Mapitio ya Mpango wa
Maendeleo kwa mwaka 2015/16;

V. Kutoa mafunzo juu ya mfumo wa Ufuatiliaji
na Tathmini na uandaaji wa Mpango wenye
kuleta Matokeo.

Program ya Usimamizi wa Uchumi Mkuu

Mhe. Mwenyekiti, Lengo la programu hii ni kuandaa sera madhubuti za
kiuchumi. Programu hii ilitekelezwa kupitia programu ndogo mbili. Kwa
kipindi cha Julai 2015 hadi Mei 2016, jumla ya TZS 2.22 bilioni sawa na
asilimia 16 ya makadirio ya TZS 13.57 bilioni zilitumika kutekeleza
programu ndogo zifuatazo:

Usimamizi wa Uchumi Mkuu na Takwimu

Mhe. Mwenyekiti, Progamu ndogo hii lengo lake ni kuwa na uchumi
endelevu kwa kupitia sera madhubuti za uchumi na upatikanaji wa taarifa
za takwimu. Jumla ya TZS 2.22 bilioni sawa na asilimia 16 ya makadirio
ya TZS 13.52 bilioni zilipatikana kwa kipindi cha Julai-Mei 2015/16.
Mapungufu haya yamesababishwa na kuchelewa kwa fedha zilizotarajiwa
kupatikana kwa Mradi wa Uimarishaji wa Takwimu Tanzania
zilizotengwa kwa ajili ya ujenzi wa jengo la Ofisi ya Mtakwimu Mkuu wa
Serikali katika eneo la Mazizini. Fedha zilizopatikana  zilitumika
kutekeleza shughuli zifuatazo:

i. Kukamilisha upatikanaji wa moduli ya Kkifedha
(FinancialProgramming) ambayo husaidia katika
mwenendo wa uchumi;

ii. Kuanzisha moduli mpya ya utabiri wa Faharisi ya Bei
za Bidhaa na Huduma;

iii. Kukamilisha muongozo wa utayarishaji wa tafiti kitaifa;
iv. Kuchapisha nakala 500 za Maeneo ya Vipaumbele vya
Utafiti  Kitaifa (Zanzibar Research Priority Agenda);

v. Kukamilisha utafiti mdogo juu ya matumizi ya takwimu
kwa wadau;

vi. Kutayarisha na kutoa ripoti mbali mbali za kiuchumi na
kitakwimu;

vii. Kuanza ujenzi wa jengo jipya la Ofisi ya Mtakwimu
Mkuu wa Serikali huko Mazizini.

Mashirikiano ya Baina ya Sekta za Umma na Binafsi

Mhe. Mwenyekiti, Programu hii inalenga kusimamia miradi ya
Mashirikiano kati ya Sekta ya Umma na Sekta binafsi ili kuharakisha
maendeleo kupitia huduma bora na miundombinu ya kisasa yenye ufanisi
zaidi. Shughuli zifuatazo zilitekelezwa:

i Kukamilisha Sera, Sheria na Kanuni za Mashirikiano
baina ya Sekta ya Umma na Sekta Binafsi (PPP);

ii. Kuchapisha nakala 100 za Sera ya Mashirikiano baina
ya Sekta ya Umma na Sekta Binafsi;

iii. Kutoa mafunzo juu ya Sera na Sheria ya Mashirikiano
baina ya Sekta ya Umma na Sekta Binafsi;

iv. Kutoa mafunzo yenye lengo la kukuza uelewa na
uchambuzi wa miradi ya PPP; Kutembelea maeneo 15
yanayotarajiwa kuanzishwa miradi ya Mashirikiano
baina ya SektayaUmma na Sekta Binafsi kwa
Unguja.

Utawala na Uendeshaji wa Tume ya Mipango:

Mhe. Mwenyekiti, lengo la Programu hii ni kuhakikisha kuwa kazi zote
za Tume ya Mipango zinatekelezwa kwa umakini na ufanisi. Katika
kipindi cha Julai 2015-Mei 2016 jumla ya TZS 562.40 milioni sawa na
asilimia 57 ya makadirio ya TZS 931.00 milioni zilitumika na kutekeleza
shughuli zifuatazo:

i Kuratibu uendeshaji wa vikao tisa (9) mbalimbali vya
Tume ya Mipango;

ii.  Kutoa mafunzo ya muda mrefu katika ngazi ya shahada
ya uzamili na ya kwanza kwa fani ya uchumi na
utawala kwa maofisa wawili;

iii. Kuwapatia wafanyakazi 10 mafunzo ya muda mfupi
ndani na nje ya nchi katika fani zinazohusiana na kazi
zao.

MAPITIO YA UTEKELEZAJI WA BAJETI YA MWAKA WA
FEDHA 2015/16 KATIKA TAASISI ZINAZOJITEGEMEA
ZILIZOPO CHINI YA WIZARA

Bodi ya Mapato Zanzibar (ZRB)

Mhe. Mwenyekiti, jukumu la Bodi ya Mapato ZRB ni kukusanya mapato
ya ndani ya Serikali kuu, Zanzibar. Kwa kipindi cha Julai-Mei 2015/2016,
makusanyo halisi yamefikia TZS 183.35 bilioni sawa na asilimia 81 ya
makadirio ya mwaka ya TZS 225.9 bilioni. Mapato haya ni sawa na
ongezeko la asilimia 10 ikilinganishwa na TZS 161.25 bilioni
zilizokusanywa kwa Kipindi kama hichi kwa mwaka wa Fedha
2014/2015.

Mhe. Mwenyekiti, hadi mwisho wa Mei 2016, Bodi imepokea ruzuku ya
TZS 7.61 bilioni kutoka Serikalini kwa ajili ya kutekeleza shughuli za
Bodi ikiwa ni asilimia 60 ya makadirio ya mwaka ya TZS 11.00 bilioni.

Mfuko wa Barabara Zanzibar (ZRF)

Mhe. Mwenyekiti, jukumu la Mfuko wa Barabara ni kukusanya fedha
kwa ajili ya matengenezo ya barabara ili kuwa na miundombinu endelevu.
Kwa mwaka wa fedha wa 2015/16, Mfuko wa Barabara ulikadiriwa
kupokea TZS 10.23 bilioni zikijumuisha ruzuku ya TZS 10.22 bilioni
kutoka serikalini na TZS 6.3 milioni ikiwa ni kodi ya jengo la ofisi. Hadi
Mei, 2016 jumla ya TZS. 8.69 bilioni zilipokelewa sawa na asilimia 80 ya
makadirio ya mwaka.

Mhe. Mwenyekiti, kwa upande wa matumizi Mfuko umetumia jumla ya
TZS 7.76 bilioni sawa na asilimia 76 ya makadirio ya mwaka. Fedha hizo
zilitumika kwa ajili ya matengenezo ya barabara 16 kama
zinavyoonekana katika kiambatanisho Nam. 9.

Mamlaka ya Uwekezaji na Vitega Uchumi- Zanzibar (ZIPA)

Mhe. Mwenyekiti, jukumu la mamlaka hii ni kuhamasisha na kurahisisha
uwekezaji binafsi kutoka nje na ndani ya nchi. Kwa mwaka wa Fedha
2015/2016, mamlaka ilikadiria kukusanya TZS 1.81 bilioni kutoka katika
vyanzo vyake mbali mbali vya mapato. Hadi Mei, 2016, mamlaka
imeweza kukusanya TZS. 1.04 bilioni ikijumuisha ruzuku ya TZS 208.33
milioni kutoka serikalini.

Mhe. Mwenyekiti, Matumizi halisi ya ZIPA kwa Kipindi hicho yalifikia
TZS 1.31 bilioni ikiwa inajumuisha matumizi ya TZS 1.28 bilioni kwa
kazi za kawaida na TZS 21.99 milioni kwa kazi za maendeleo.

Chuo cha Uongozi wa Fedha — ZIFA

Mhe. Mwenyekiti, jukumu la chuo ni kutoa taaluma katika fani za
uongozi na usimamizi wa fedha pamoja na fani zinazohusu masuala ya
fedha. Kwa mwaka wa Fedha 2015/2016, chuo kilikadiriwa kukusanya
TZS 3.86 bilioni ikijumuisha TZS 2.10 milioni ikiwa ni ada ya huduma
zinazotolewa na TZS 1.70 bilioni ikiwa ni ruzuku kutoka serikalini.

Mhe. Mwenyekiti, hadi Mei, 2016 jumla ya TZS 3.0 bilioni zilikusanywa
ikiwa sawa na asilimia 78 ya makadirio ya TZS 3.86 bilioni. Mhe.
Mwenyekiti, kwa mwaka wa fedha 2015/2016 hadi kufikia Mei, 2016,
chuo kimetekeleza shughuli zifuatazo:-

i. Chuo kimeweza kutoa wahitimu wa ngazi ya cheti 137
pamoja na wataalamu katika ngazi ya diploma, shahada
ya kwanza na stashahada ya uzamili 365 katika fani za
uongozi wa fedha;

ii. Kufanya tafiti moja ya kitaifa inayohusiana na masuala
ya mwani;

iii. Kutoa mafunzo mafupi katika maeneo ya uhasibu
(IPSAs) pamoja na utaratibu wa manunuzi ya umma
ambapo jumla ya washiriki 47 walipatiwa mafunzo
hayo.

Mfuko wa Hifadhi ya Jamii (ZSSF)

Mhe. Mwenyekiti, jukumu la Mfuko wa Hifadhi ya Jamii ni kutoa hifadhi
kwa wanachama wake pale wanapostaafu na wanapopatwa na matukio
yanayotegemewa na yasiyotegemewa kama vile maradhi, ulemavu au
kifo. Kwa mwaka wa Fedha 2015/2016, mfuko ulikadiriwa kukusanya
jumla ya TZS 44.15 bilioni kutoka kwa wanachama wake. Hadi Mei,
2016, mfuko ulikusanya jumla ya TZS 28.21 bilioni sawa na asilimia 64
ya makadirio ya mwaka.

Mhe. Mwenyekiti, matumizi ya mfuko kwa kipindi hicho yalifikia TZS
60.18 bilioni ikiwemo TZS 11.59 bilioni ikiwa ni mafao yaliyolipwa kwa

wanachama, TZS 37.09 bilioni ikiwa ni uwekezaji wa muda mrefu na
muda mfupi katika masoko ya fedha, TZS 8.20 bilioni ikiwa ni
uwekezaji katika majengo na TZS 3.30 bilioni zilitumika kwa ajili ya
gharama za uendeshaji wa mfuko.

Benki ya Watu wa Zanzibar (PBZ)

Mhe. Mwenyekiti, Serikali ya Mapinduzi Zanzibar ni mmliki pekee wa
PBZ. Kama zilivyo Benki nyengine za biashara, jukumu kuu la PBZ ni
kupokea amana, kukopesha na kuwekeza katika maeneo ambayo
yatakuwa na tija. Kwa mwaka 2015, Benki ya Watu wa Zanzibar
ilitarajiwa kukusanya amana ya TZS 49.60 bilioni kutoka katika vianzio
tofauti. Hadi tarehe 31 Disemba, 2015 benki ilifanikiwa kukusanya TZS
50.77 bilioni sawa na asilimia 102 ya makadirio ya mwaka.

Mhe. Mwenyekiti, katika Kipindi hicho cha mwaka 2015, benki iliweza
kutoa mikopo yenye jumla ya TZS 40.29 bilioni ikiwa ni pungufu kwa
asilimia 10 kutoka mikopo ya TZS 47.26 bilioni iliyotolewa kwa mwaka
wa fedha 2014.

Shirika la Bima Zanzibar (ZIC)

Mhe. Mwenyekiti, jukumu la shirika ni kutoa huduma za kinga za bima
mbalimbali. Kwa mwaka wa Fedha 2015/2016 shirika lilitarajiwa
kukusanya jumla ya TZS 16.16 bilioni kutoka vianzio mbali mbali. Hadi
kufikia Mei, 2016, shirika limekusanya TZS 17.53 bilioni sawa nha
asilimia 108.4 ya makadirio ya mwaka.

Mhe. Mwenyekiti, matumizi halisi kwa kipindi hicho yalifikia TZS 10.9
bilioni sawa na asilimia 83 ya makadirio ya TZS 13.2 bilioni. Matumizi
hayo yanajumuisha TZS 4.3 bilioni zilizotumika kwa ajili ya kazi za
kawaida, TZS 397.00 milioni zilizotumika kwa ajili ya kazi za maendeleo
na fedha zilizolipwa kama fidia kwa wateja ni TZS 6.2 bilioni.

A. MAPENDEKEZO YA BAJETI KWA MWAKA WA FEDHA
2016/17.

Mhe. Mwenyekiti, Wizara ya Fedha na Mipango itaendelea kusimamia na
kutekeleza malengo ya Dira ya 2020, llani ya Uchaguzi ya CCM 2015 —
2020, Malengo ya Maendeleo endelevu ya Dunia (SDGs), Mpango
Mkakati wa Wizara ya Fedha wa 2015/16-2017/18 na Mpango Mkakati

wa Tume ya Mipango 2014/15-2016/17. Aidha, wizara itaendelea
kupokea maelekezo na miongozo mbali mbali kutoka serikalini ikiwemo
maelekezo yaliyotolewa na Mhe. Rais wa Zanzibar na Mwenyekiti wa
Baraza la Mapinduzi katika hotuba ya uzinduzi wa kikao cha tisa (9) cha
Baraza la Wawakilishi-Zanzibar.

Vipaumbele vya Wizara ya Fedha na Mipango

Mhe. Mwenyekiti, wizara kwa mwaka wa Fedha 2016-2017 imekusudia
kutekeleza Vipaumbele vifuatavyo:-

i Kuanza ujenzi wa ofisi mpya Pemba inayohusisha pia
Ofisi ya Wizara ya Kazi, Uwezeshaji, Wazee, Vijana,
Wanawake na Watoto pamoja na Ofisi ya Rais-Katiba,
Sheria, Utumishi wa Umma na Utawala Bora;

ii. Kusimamia upatikanaji wa mapato ya serikali ya TZS
824.35 bilioni ili kukidhi mahitaji ya matumizi ya
serikali;

iii. Kusimamia ulipaji wa madeni ya kiinua mgongo kwa
wastaafu wa serikali ili kurejesha utaratibu wa madeni
hayo yasipindukie miezi mitatu;

iv. Kuimarisha Mfumo wa Ukusanyaji wa kodi za Serikali
kwa kuweka Mfumo wa kodi wa kielektroniki (e-tax),
kuimarisha matumizi ya Mfumo wa udhibiti wa malipo
(IFMS) na kuanza rasmi matumizi ya mashine za
kielektroniki za utoaji wa risiti (EFD) ;

i Kujenga mfumo wa ufuatiliaji na tathmini wa Mkakati
wa Maendeleo Zanzibar pamoja na muongozo wake
pamoja na;

ii. Kukamilisha uanzishaji wa Sheria mpya ya Fedha za
Umma, Sheria ya Ununuzi na Uondoaji wa Mali za
Umma, Sheria ya Mitaji ya Umma na marekebisho ya
Sheria ya Hifadhi ya Jamii na Sheria ya Kulinda
Uwekezaji (ZIPA).

Mapato kwa mwaka wa Fedha 2016/2017

Mhe. Mwenyekiti, Wizara ya Fedha na Mipango inakadiriwa kusimamia
ukusanyaji wa mapato ya serikali ya TZS 824.35 bilioni ikijumuisha TZS
447.23 bilioni za mapato yatokanayo na kodi na TZS 18.02 bilioni ikiwa
ni mapato yasiyokua ya kodi. Misaada na mikopo kutoka kwa Washirika
wa Maendeleo ni TZS 326.10 bilioni na TZS 33.00 bilioni ni mikopo ya

ndani. Kiambatanisho Nam. 10 kinaonesha uchambuzi wa mapato hayo
pamoja na vyanzo husika.

Makadirio ya Matumizi kwa mwaka 2016/2017

Mhe. Mwenyekiti, kwa mwaka wa fedha 2016/2017 Wizara ya Fedha na
Mipango imekadiriwa kutumia jumla ya TZS 157.69 bilioni ikijumuisha
matumizi ya Wizara ya Fedha (F01) ya TZS 68.23 bilioni, matumizi ya
Mfuko Mkuu wa Serikali (F02) ya TZS 83.53 bilioni na TZS 5.91 bilioni
ni matumizi ya Tume ya Mipango (F03).

Mhe. Mwenyekiti, kama nilivyoeleza awali, Wizara ya Fedha na Mipango
ina mafungu matatu (3), la Wizara ya Fedha (F01), Mfuko Mkuu (F02) na
Tume ya Mipango (F03). Matumizi ya wizara kwa mwaka 2016/2017
yatatekelezwa kupitia programu kuu saba (7) na programu ndogo kumi na
sita (16). Matumizi kiprogramu ni kama ifuatavyo:-

Programu ya Usimamizi wa Bajeti na Fedha Za Umma

Mhe. Mwenyekiti, kwa mwaka wa fedha 2016/2017, programu hii
imekadiriwa kutumia jumla ya TZS 54.20 bilioni kwa kutekeleza
programu ndogo (4) zifuatazo:-

i Usimamizi wa Hazina inakadiriwa kutumia TZS 28.83

bilioni;

ii. Usimamizi wa ukaguzi wa ndani wa hesabu inakadiriwa
kutumia TZS 721.00 milioni;

iii. Usimamizi wa Bajeti ya Serikali inakadiriwa kutumia
TZS 23.12 bilioni na

iv. Uratibu wa Upatikanaji wa Rasilimali za Nje
inakadiriwa kutumia TZS 1.52 bilioni.

Programu ya Usimamizi na Uwekezaji wa Mali za Umma.
Mhe. Mwenyekiti, kwa mwaka wa Fedha 2016/2017, programu hii

imekadiriwa kutumia jumla ya TZS 6.77 bilioni kwa ajili ya utekelezaji
wa programu mbili (2) ndogo zifuatazo:-

i Usimamizi wa Mitaji ya Umma inakadiriwa kutumia TZS
6.61 bilioni na

ii. Usimamizi wa Ununuzi na Uhakiki wa Mali za Serikali
inakadiriwa kutumia TZS 161.35 milioni.

Programu ya Uendeshaji wa shughuli za Sekta ya Fedha.

Mhe. Mwenyekiti, kwa mwaka wa fedha 2016/2017, programu hii
imekadiriwa kutumia jumla ya TZS 7.28 bilioni ili kutekeleza programu
ndogo nne (4) zifuatazo:-

i Utawala na Uendeshaji wa Wizara ya Fedha inatarajiwa

kutumia TZS 4.92 bilioni;

ii. Kuandaa Mipango, Sera na Tafiti za Sekta ya Fedha
inatarajiwa kutumia TZS 1.16 bilioni;

iii. Kusimamia Sekta ya Fedha na Kodi inatarajiwa kutumia
TZS 124.50 milioni na

iv.  Uratibu wa Shughuli za Wizara —Pemba inatarajiwa
kutumia TZS 1.08 bilioni.

Programu ya Usimamizi wa Mfuko Mkuu wa Serikali

Mhe. Mwenyekiti, kwa mwaka wa fedha 2016/2017, programu hii
imekadiriwa kutumia jumla ya TZS 83.52 bilioni kwa ajili ya utoaji wa
huduma mbalimbali za mfuko mkuu zikiwemo ulipaji wa kiinua mgongo
TZS 15.51 bilioni, pensheni TZS 12.50 bilioni na malipo ya huduma za
hati fungani TZS 19.66 bilioni.

Programu ya Kuratibu Mipango ya Kitaifa na Maendeleo ya Watenda
Kazi.

Mhe. Mwenyekiti, kwa mwaka wa fedha 2016/2017, programu hii
imekadiriwa kutumia jumla ya TZS 2.76 bilioni ili kutekeleza programu
ndogo tatu(3) zifuatazo:-
i. Uratibu wa Mipango ya Kitaifa ha Kupunguza Umaskini
inatarajiwa kutumia TZS 1.42 bilioni;
ii. Maendeleo ya watenda kazi na masuala ya idadi ya watu
inatarajiwa kutumia TZS 467.31 milioni na
iii.  Ufuatiliaji na Tathmini wa Mpango wa Maendeleo
inatarajiwa kutumia TZS 871.50 milioni.

88



Usimamizi wa Uchumi Mkuu

Mhe. Mwenyekiti, kwa mwaka wa fedha 2016/2017, programu hii
inatarajiwa kutumia jumla ya TZS 2.37 bilioni kwa ajili ya utekelezaji wa
programu mbili (2) ndogo zifuatazo:-
i. Ukuzaji wa uchumi inakadiriwa kutumia TZS 2.27 bilioni
na
ii. Mashirikiano baina ya Sekta ya Umma na sekta binafsi
inakadiriwa kutumia TZS 100.00 milioni.

Utawala na Uendeshaji wa Tume ya Mipango

Mhe. Mwenyekiti, programu hii inakadiriwa kutumia jumla ya TZS
777.83 milioni kwa uendeshaji wa shughuli mbalimbali za kiutawala kwa
upande wa Tume ya Mipango.

Mhe. Mwenyekiti, kwa maelezo ya kina na uchambuzi wa huduma na
shughuli za Wizara ya Fedha na Mipango zitakazotekelezwa kwa mwaka
wa fedha 2016/2017 zinaonekana katika ukurasa Nam. F-1 hadi ukurasa
Nam. F-53 wa kitabu kikuu cha Makadirio ya Mapato na Matumizi ya
fedha kwa Bajeti 2016/2017.

B. MAKADIRIO YA BAJETI KWA TAASISI ZILIZO CHINI YA
WIZARA

Bodi ya Mapato Zanzibar (ZRB)

Mhe. Mwenyekiti, Bodi ya Mapato, kwa mwaka wa Fedha 2016/2017
inakadiriwa kupata ruzuku ya TZS 12.00 bilioni kutoka Mfuko Mkuu wa
Serikali kwa kutekeleza majukumu yake ya kukusanya jumla ya TZS
272.64 bilioni kutoka katika vyanzo mbali mbali vya mapato. Kati ya
fedha hizo, TZS 237.44 bilioni kutoka vyanzo vya kodi na TZS 35.20
bilioni kutoka vyanzo visivyo vya kodi. Ruzuku hiyo itatumika pia
kutekeleza shughuli mbali mbali zinazohusiana na uendeshaji na
uimarishaji wa Bodi ya Mapato.

Mfuko wa Barabara Zanzibar (ZRF)

Mhe. Mwenyekiti, kwa mwaka wa fedha 2016/17 Mfuko unatarajia
kupokea TZS 11.15 bilioni ikiwemo TZS 11.09 bilioni ikiwa ni ruzuku
kutoka serikalini na TZS 67.00 milioni kutokana na ukodishwaji wa
vyumba vinavyotumika kwa matumizi ya kiofisi vilivyomo katika Jengo
la Mfuko wa Barabara.

89



Mhe. Mwenyekiti, Mfuko wa Barabara umetenga kutumia TZS 11.15
bilioni, ambapo TZS 8.39 hilioni zimepangwa kutumika kwa ajili ya kazi
za matengenezo ya barabara kuu, TZS 1.54 bilioni kwa matengenezo ya
barabara za ndani na TZS 1.23 bilioni kwa kazi za uendeshaji wa Mfuko.
Barabara  zilizolengwa kwa mwaka wa fedha  zikiwemo
Mwanakwerekwe/Fuoni na Jendele/Cheju/Kaebona kwa kiwango cha
lami.

Mamlaka ya Uwekezaji na Vitega Uchumi- Zanzibar (ZIPA)

Mhe. Mwenyekiti, kwa mwaka wa Fedha 2016/2017 mamlaka inatarajiwa
kukusanya TZS 3.40 bilioni kutoka vyanzo mbalimbali. Aidha, matumizi
ya mamlaka yanakadiriwa kufikia TZS 3.40 bilioni kwa ajili ya kutangaza
fursa za uwekezaji pamoja na kutoa huduma kwa wawekezaji ikiwemo
kuendeleza mji wa kisasa katika maeneo ya Fumba, kuanza "Land use
Plan" katika eneo la Micheweni pamoja na kujenga misingi ya maji ya
mvua maeneo ya Amani na Maruhubi .

Chuo cha Uongozi wa Fedha — ZIFA

Mhe. Mwenyekiti, kwa mwaka wa fedha 2016/2017, chuo kimekadiria
kukusanya jumla ya mapato ya TZS 3.65 bilioni kati ya fedha hizo ruzuku
kutoka serikalini TZS 1.71 bilioni, mapato ya ada za taaluma TZS 1.83
bilioni na mapato mengineyo (Ushauri wa Kitaalamu, Utafiti, Dahalia) ni
TZS 111.0 milioni.

Mhe. Mwenyekiti, kwa upande wa matumizi kwa mwaka wa Fedha
2016/2017, chuo kinakadiria kutumia jumla ya TZS 3.65 bilioni kwa
matumizi ya utekelezaji wa programu kuu mbili (2) ambazo ni; Programu
ya Kutoa Taaluma ya Uongozi wa Fedha kwa Jamii na Programu ya
Utawala na Uendeshaji wa Chuo. Aidha, programu hizi zimegawika
katika programu ndogo tatu (3). Programu ndogo ya Kutoa Taaluma ya
Fani za Uongozi wa Fedha; Kufanya Utafiti na kutoa Huduma za Ushauri
Elekezi; na Utawala na Uendeshaji wa Chuo.

Mfuko wa Hifadhi ya Jamii (ZSSF)
Mhe. Mwenyekiti, kwa mwaka wa fedha 2016/2017 mfuko unatarajia
kukusanya jumla ya TZS 71.37 bilioni, kati ya hizo TZS 49.31 bilioni

kutoka kwa wanachama wa serikalini, Mashirika ya Umma na Taasisi

binafsi. TZS 1.78 bilioni zinatarajiwa kukusanywa katika uwekezaji wa
majengo na TZS 20.28 bilioni zinatarajiwa kukusanywa kutokana na
uwekezaji wa masoko ya fedha katika maeneo ya muda mrefu na yale ya
muda mfupi.

Mhe. Mwenyekiti, mfuko unatarajia kutumia TZS 77.78 bilioni kwa ajili
ya kutekeleza shughuli zifuatazo:-

i. Kulipia mafao ya wanachama 7000 kwa jumla ya
TZS 15.72 bilioni;
ii. Kuwekeza TZS 57.13 bilioni kwenye majengo na
masoko ya fedha;
iii. TZS 4.93 bilioni kwa shughuli za uendeshaji

Benki ya Watu wa Zanzibar (PBZ)

Mhe. Mwenyekiti, kwa mwaka 2016 benki inatarajia kukusanya amana ya
TZS 54.61 bilioni kutoka vianzio mbalimbali. Kwa upande wa matumizi,
benki inatarajia kutumia TZS 44.76 bilioni ambapo TZS 34.76 bilioni
zitatumika kutekeleza kazi za kawaida na TZS 10.08 bilioni kwa kazi za
maendeleo. Kazi zinazotarajiwa Kutekelezwa ni kukamilisha uwekaji wa
“Master Card na Union Pay Card”, kuanzisha Agency Banking na
kuendelea na hatua za kubadili mtandao wa benki (Core Banking System).

Shirika la Bima Zanzibar (ZIC)

Mhe. Mwenyekiti, kwa mwaka wa fedha 2016/2017 shirika linatarajia
kukusanya TZS 23.10 bilioni kutokana na vyanzo mbalimbali vya
mapato. Aidha, kwa upande wa matumizi, shirika linatarajia kutumia TZS
5.84 bilioni kwa kazi za kawaida na TZS 936.00 milioni kwa kazi za
maendeleo.

Mhe. Mwenyekiti, kwa ujumla wizara inaomba kuidhinishiwa matumizi
ya jumla ya TZS 157.69 bilioni kupitia mafungu matatu kama
nilivyoeleza hapo awali.

C. SHUKRANI
Mhe. Mwenyekiti, naomba kukushukuru wewe binafsi, nimshukuru Mhe.
Spika, naomba pia nimshukuru Naibu Spika, na Mwenyekiti Mama

Mwanaasha kwa uongozi wenu mahiri wenu katika kuuongoza Mkutano

wetu huu wa kwanza wa Baraza letu la tisa. Shukrani zangu pia ziende
kwa Mhe. Mwenyekiti wa Kamati ya Fedha, Biashara na Kilimo na
wajumbe na Makatibu wote wa Kamati hiyo kwa ushauri na miongozo
waliyoitoa katika mapendekezo ya Bajeti ya Wizara yangu na hatimae
kuridhia mapendekezo haya yawasilishwe katika Baraza hili.Tunathamini
sana mashirikiano tunayoyapata kwao, Baraza zima na hususan kwa
kamati yetu ya Fedha, Biashara na Kilimo.

Mhe. Mwenyekiti, Pia natoa shukrani zangu za dhati kwa Wafanyakazi,
Wakuu wa Vitengo na ldara wa Wizara ya Fedha na Mipango
wakiongozwa na Katibu Mkuu Nd. Khamis Mussa Omar na Katibu
Mtendaji wa Tume ya Mipango Nd. Juma Hassan Reli kwa usaidizi wa
Naibu Katibu Mkuu Nd. Ali Khamis Juma kwa kazi kubwa wanayoifanya
kuhakikisha kuwa majukumu ya Wizara yanatekelezwa kwa ufanisi.
Aidha, nawashukuru sana Wakuu wa Taasisi na Wakala wa Serikali chini
ya Wizara kwa utekelezaji wa majukumu ya Taasisi hizo.

Mhe. Mwenyekiti, Kwa namna ya kipekee, naomba kutoa shukurani
zangu za dhati kwa nchi rafiki na Mashirika ya Kimataifa ambayo
yanatoa ushirikiano mkubwa kwa Wizara ili kuimarisha ufanisi katika
kuteleza kazi zetu za kila siku. Naomba kuzishukuru nchi ya China, India,
Korea, Norway na Singapore. Aidha, ninatambua umuhimu na
ninathamini misaada inayotolewa na mashirika ya kimataifa yakiwemo:
Shirika la Fedha la Dunia (IMF) kupitia kanda ya Afrika Mashariki,
Benki ya Maendeleo ya Afrika, Benki ya Dunia na Overseas
Development Institute ya Uingereza ambayo huleta wataalamu wa
kujitolea pamoja na Sekreterieti ya Umoja wa Madola (CommonWealth
Secretariet)

HITIMISHO

Mhe. Mwenyekiti, Kabla ya kuhitimisha hotuba yangu naomba kutumia
fursa hii kuwapa pole wananchi katika maeneo mbalimbali walioathirika
na mvua zilizopita na walioathirika na maradhi ya kipindupindu.
Namuomba Mwenyezi Mungu muweza awazidishie subira na hekima
kwa matatizo hayo. Kwa suala la Kipindupindu nawaasa wananchi wote
kufuata maelekezo yanayotolewa na wataalamu wa afya ikiwemo kutunza
usafi wa mazingira yetu, kuchemsha na kutia dawa maji tunayotumia kwa

kunywa. Afya zetu ni muhimu kwetu wenyewe na katika kujenga Uchumi
wa Nchi yetu.

Mhe. Mwenyekiti, Naomba pia kutumia nafasi hii kuwatakia Waislamu
na wananchi wote nchini heri na baraka katika kukamilisha ibada muhimu
ya kufunga mwezi Mtukufu wa Ramadhan. Mwenyezi Mungu atujaalie
tuweze kumaliza salama funga hiyo, kusherehekea kwa furaha na Amani
sikukuu ya Idd el Fitr pindi itakapowadia. Mwisho kabisa, ibada hii
itufunze Wananchi sote haja ya kuendelea kushirikiana na kuishi kwa
upendo, umoja na mshikamano kama zilivyo mila na desturi zetu
Wanzanzibari. Tusisahau sisi sote ni waja wa Mungu na kwake tutarejea.

Mhe. Mwenyekiti, Ninaamini kwamba, mafanikio ya mipango ya nchi
yoyote yanahitaji usimamizi bora wa rasilimali (fedha) zilizokusanywa.
Hivyo, ninaahidi kusimamia kikamilifu ukusanyaji, ugawaji na usimamizi
wa rasilimali fedha zitakazopatikana kwa mwaka wa Fedha 2016/2017.
Mhe. Mwenyekiti , Sasa naomba Baraza lako tukufu lipokee, lijadili na
hatimae liidhinishe mapendekezo ya makadirio ya mapato na matumizi ya
Wizara ya Fedha na Mipango kwa mwaka wa Fedha 2016/2017, ambapo
jumla ya TZS 824.35 bilioni zinatarajiwa kukusanywa na Wizara. Aidha,
Wizara imekadiriwa kutumia jumla ya TZS 157.69 bilioni ikiwemo TZS
29.96 bilioni zitakazotumika kwa ulipaji wa mishahara, TZS 87.70 bilioni
kwa matumizi ya kazi za kawaida, TZS 13.01.bilioni zitakazotumika kwa
utekelezaji wa kazi za maendeleo pamoja na TZS 27.03 ikiwa ni ruzuku
za Taasisi zilizopo chini ya Wizaran hii.

Mheshimiwa Spika, Naomba kutoa hoja.

Viambatanisho vya Utekelezaji wa Bajeti 2015-2016

KIAMBATANISHO nam.1
IDARA NA TAASISI ZILIZO CHINI YA WIZARA YA FEDHA NA MIPANGO

FUNGU

IDARA ZA WIZARA YA FEDHA NA MIPANGO

TAASISI ZINAZOJITEGEMEA

FO1: WIZARA YA FEDHA

Idara ya Mhasibu Mkuu wa Serikali

Bodi ya Mapato Zanzibar (ZRB)

Idara ya Bajeti

Benki ya Watu wa Zanzibar (PBZ)

Idara ya Fedha za Nje

Mamlaka ya Uwekezaji Vitega
Uchumi (ZIPA)

Idara ya Uhakikimali

Mfuko wa Barabara (ZRF)

Idara ya Mitaji ya Umma

Shirika la Bima la Zanzibar (ZIC)

Idara ya Mipango Sera na Utafiti

Bodi ya Rufani za kodi (Tax Apeal
Board)

Idara ya Hesabu za Ndani

Idara ya Utawala na uwendeshaiji

Mfuko wa Hifadhi ya Jamii ZSSF
Chuo cha Uongozi wa Fedha-ZIFA

Idara ya Fedha na Kodi

Mahakama ya Rufani za Kodi

Ofisi_Kuu Pemba

F02: MFUKO MKUU WA SERIKALI

Mfuko Mkuu wa Serikali

FO3: TUME YA MIPANGO

Idara ya uratibu wa mipango ya kitaifa,
maendeleo ya kisekta na kupunguza umaskini

Ofisi ya Mtakwimu Mkuu wa Serikali

Idara ya maendeleo ya Watendakazi

Idara ya Ukuzaji Uchumi

Idara ya Ufatiliaji na Tathmini

TAASISI ZA MUUNGANO

Mamlaka ya Mapato Tanzania (TRA)-Tawi la Zanzibar
Mamlaka ya Bima Tanzania (TIRA)-Tawi la Zanzibar
Benki Kuu ya Tanzania (BOT)-Tawi la Zanzibar

Tume ya pamoja ya Fedha-Tawi la Zanzibar

KIAMBATANISHO nam.2

Mapato yaliyokusanywa na Wizara ya Fedha (Julai-Mei) 2015/16

Tarakimu ni "000,000"

Makusanyo halisi (Julai{fMakadirio 2015/16 (b) Halisi Julai-Mei .

Vianzio: Mei) 2014/15(a) 2015/16c |OneezeKo(@D) | Asilimialc/b)
Mapato ya Kodi

ZRB 161,246.94] 225,900.00 183,353.96] 22,107.02 81%
TRA 130,045.00] 178,600.00] 151,565.78] 21,520.78 85%
PAYE 19,250.00 21,000.00 17,500.00 (1,750.00 83%
Jumla 310,541.94 425,500.00 352,419.74 41,877.80| 83%
Mikopo ya ndani 10,072.00 30,000.00 20,857.00 10,785.00 70%
Mapato kutoka kwa Washirika wa Maendeleo 100,421.30 349,886.14 83,211.29 | (17,210.01) 24%
Mapato yasiyokua ya Kodi

Gawio kutoka BOT 3,200.00 1,800.00 5,300.00 (2,100.00 294%
Gawio kutoka katika Mashirika 869.86 3,200.00 713.73 156.13 22%
Mapato ya Uhamiaji 4,770.73 5,103.00 8,054.12 (3,283.39 158%
Usajili wa Wazabuni na uuzaji wa nyaraka za zabyini 113.11 80.00 10.35 102.76 13%
Uuzaji wa stakabadhi 34.26 50.00 24.41 9.85 49%
Uuzaji wa vifaa chakavu 345.73 340.00 36.50 309.23 11%
Kodi ya mashamba ya Mpira 180.00 - - 0%
Kodi za nyumba za Serikali 108.04 900.00 329.42 (221.38 37%
Kodi ya Bohari 228.02 230.00 295.20 (67.18 128%
Jumla 9,669.75 11,883.00 14,763.73 5,093.98 124%
Jumla Kuu 430,704.99 817,269.14 471,251.76 40,546.77 58%

Chanzo: Sehemu ya Hesabu-WF

KIAMBATANISHO nam.3

Mwenendo wa Mapato yaliyokusanywa mwaka wa fedha 2011/12 hadi kipindi cha Julai-Mei 2015/16

TZS "000,000"
2011/12 2012/13 2013/14 2014/15 Julai-Mei 2015/16
ZRB 108.88 129.93 156.57 171.86 183.35
TRA 91.69 103.94 136.72 143.95 151.56
PAYE (SMT) 21.00 21.00 21.00 17.50
Mapato yasiyo ya kodi 4.33 3.91 4.13 9.66 9.46

108
I |

20117132

129.93

I““”‘

2012713

2013714

=ZRE = TRA = PAYE (SMT)  m Mapato yash

KIAMBATANISHO nam.4

Mwenendo wa WMapato yvanavokusanywa na Wizara ya fedha
2011/12 hadi Julai-Mei 2015/16 (Tarakimu ni TZS bilioni)

Matumnizi ya FO1 & FO2 na F03 (Julai -Mei) kwa mwaka 2015/2016 kwa program

Tarakimu TZ5 "000,000"

SN Program kuu Program ndogo Fedha zilizopangwa | Fedha zilizopatikana [Asilimia ya Utekelezaji|
1 Mfumo wa Udhibiti na ulipaji 26,221.40 19.332.15 74%
N - Usimamizi wa Bajeti za Serikali 15,588.4 7,895.96 51%
Usinamiz v Bae naFecho 2 Unma Iy 2 Resna 2 M L7668 1280 6%
Jumla ndogo 43,597.31 27,510.90 63%
1 Usimamizi wa Mitaji ya Umma 21511 2013.27 04%
Usimamiz na uwekezaji wa mali z2 umma  |\Usimamizi wa manunuzi na Unakiki wa mali za Serlkal 0047 45.20 45%
[Jumla ndogo 2,250.68 2,058.47 91%
3 | Utawala na Uendeshaji wa Wizara 5,281.50 5,103.49 7%
) . Kuandaa Mipango Sera nakufanya Tafiti za Sekia ya Fedha 1983132 18,254.18 2%
Vipango 1 uendes v skt echa lUratibu 1a Utekelezzj wa shughul z Wizara Pemba 173619 §87.04 T
Jumla ndogo 26,3501 24,4561 9t
JUMLA F01 12,199.01 53,814.98 15%
4 Usimamiz wa mfuko mkuu wa serikali Usimamizi wa mfuko mkuu wa serikali 83,548.70 81,164.33 97%
5 Uratibu wa Maendeleo ya Kisekta na Kupunguza Umaskini 147341 135407 2
Hurathy Mlpang\aNyla )(idta:::zpa Haendeleo 2 Maendeleo ya Watendakazi na Masuala ya Idadi ya Watu 25431 FVALUR!
e Tathmini na Ufuatlizji wa Mipango ya Maendeleo 91.26 .77 L%
Jumla ndogo 1,824.98 1,371.74 75%
6 Usimamizi wa Uchumi Mkuu na Takwimu 13,522.95 220163 16%
Usimamizi wa Uchumi Mkuu Mashirikiano Baina ya Sekta 7a Umma na Binafsi 50.00 -
Jumla ndogo 13,572.95 2,001.63 16%
li " . Utawala na Uendeshaji wa Tume ya Mipango 930.98 32640 7%
Utawala na Uendeshaji wa Tume ya Mipango Jumia adogo 3098 AT T
JUMLA F03 16,326.91 4,125.77 25%
Chanzo: Idara ya Mipango, Sera na Utafiti JUMLA F01 +F02+H03 172,076.62 139,105.09 81%

KIAMBATANISHO nam.5

Uwiano wa Wilatumizi yva Fungu -FOL1L (Julai-fmei)
ZOoAS/2016

Matumizi ya Kazi
za Kavealda, 936

= Mahahara = Matumizi va Kazi za Kawaida = Ruzuku = Matumizi va Kazi za Maendeleo

Uwiano wa WVMatumizi FO3-Tume va Mipango
Dulai-Mei ) 2015/2016

PMaturmizi
mengineyo, 9%

= Mishahara = Matumizi mengineyo = Matumizi ya Maendelac = Ruzulku

KIAMBATANISHO nam.6

Matumizi ya Mfuko Mkuu wa Serikali hadi Mei, 2016

Matumizi kwa
Kipindi cha Julai,

Asiimia ya

Vianzio Makadirio 2015-Mei, 2016 Utekelezaji

Hati Fungani 2,232.00 1,936.71 86.77
Mikopo ya Ndani 4,291.00 3,951.60 92.09
Kiinua Mgongo 11,000.00 8,632.66 78.48
Pension 12,000.00 10,892.09 90.77
Wazabuni wa Serikali 3,923.00 3,821.61 97.42
Malipo Mengineyo 50,102.70 51,932.66 103.65
JUMILA 83,548.70 81,167.33 97.15

Chanzo: Mfuko Mkuu wa Serikali

KIAMBATANISHO nam.7

Deni la Serikali hadi kufikia tarehe 30 Mel 201!

Tarakimu ni milion

Maelezo
Deni la Ndani:
Mikopo ya ndani 42,955.0(
Hati fungani za muda mrefu 62,004.0(
Kiinua mgongo 14,349.0(
Wazabuni wa Serikali 10,303.0(
Jumlandogo 129,611.00
Deni laNje 268,900.0
JumlayaDeni la Taifa 398,511.00

KIAMBATANISHO nam.8

Mwenendo wa Deni la Serikali ya Mapinduzi ya Zanzibar 2011/12-Mei 2015/16

2011/12 2012/13 2013/14 2014/15 [2015/16 p
Deni la Ndani 58.70 50.20 85.10 102.40 130.10
Deni la Nje 175.30 205.70 214.20 247.80 268.40
Juml 234.00 255.90 299.30 350.20 398.60
Mapato ya Ndani 219.83 266.64 330.72 357.57 311.44
Pato la Taifa 1,344.06 | 1,564.70 1,858.31 | 2,133.50 | 2,308.00

Viashiria vya Uhimilivu wa Deni la Taifa

Deni la Taifa/Pato la Taifa 17% 16% 16% 16% 17%
Uwiano wa Deni la ndani na deni la taifa 25% 20% 28% 29% 33%
Uwiano wa Deni la nje na deni la taifa 75% 80% 72% 71% 67%
Uwiano wa Deni la Taifa na Mapato ya ndani 106% 96% 91% 98% 128%

Mwenendo wa Deni la

250 234

2o013/12 2012/13

KIAMBATANISHO nam.9

Serikali ya Mapinduzi Zanzibar (Tarakimu TZsS

ilioni)

299,3..-7"7

zo013/14

2014/15

EETEEY

2015/16

Orodha ya Barabara zilizopatiwa Fedha kwa Matengenezo mwaka 2015/2016

1 Ole-Konde - 123km lami

2 Mwanakwerekwe-Fuoni - 4A4km lami

3 Chuo cha Uongozi wa Fedha Chwaka 1k
a Chuo cha Utalii Maruhubi - lami

5 Mchinamwisho-Magereza - L. 7km lami

S aosl vI- 1 o6 SNBS11 oS o /€

7 Malindi Chuo cha Sayansi Baharini -O.2k|
8 { AT XA YV A c Y A 1 dzyv 3 dzy A
oS Daraja la Tasini

10 wz21 |- v A c / KI- N o S c
11 . d=zy 3 A c a s SYyYoS c Y )
12 Mkapa Road Spot I mprovement 1Lkm

13 wil KI- £ S 2 C Y A az=z22y s |
14 Jadida Mshelishelini Kibutu

15 Ilkulu-\VvVuga O0.1.5km

16 YA 2y Ao S [~ DI Yo I < 4

Viambatanisho vya Mwelekeo wa Bajeti ya Wizara ya Fedha na Mipango
2016/2017

KIAMBATANISHO nam.10

Mapato ya Wizara ya Fedha kwa mwaka 2016/2017

Tarakimu ni "*000,000"

Makadirio 2015716

Makadirio 2016/17

Vianzio : Ongezeko
Mapato ya Kodi

ZRB 225,900.00 237,437.00) 11,537.00
TRA 178,600.00 188,796.00 10,196.00
PAYE 21,000.00 21,000.00 -
Jumla 425,500.00 447,233.00 21,733.00
Mikopo ya ndani 30,000.00 33,000.00 3,000.00
Mapato kutoka kwa Washirika wa Maendeleo 349,886.14 326,100.00

Mapato yasiyokua ya Kodi

Gawio kutoka BOT 1,800.00 4,000.00 2,200.00
Gawio kutoka katika Mashirika 3,200.00 4,800.00 1,600.00
Mapato ya Uhamiaji 5,103.00 7,632.00 2,529.00
Usajili wa Wazabuni na uuzaji wa nyaraka za zabuyni 80.00 50.00 (30.00)
Uuzaji wa stakabadhi 50.00 - (50.00)
Uuzaji wa vifaa chakavu 340.00 340.00 -
Kodi ya mashamba ya Mpira 180.00 - (180.00)
Kodi za nyumba za Serikali 900.00 900.00 =
Kodi ya Bohari 230.00 300.00 70.00
Jumla 11,883.00 18,022.00 6,139.00
Jumla Kuu 817,269.14 824,355.00 7,085.86

Chanzo: Sehemu ya Hesabu-WF

KIAMBATANISHO nam.11

Makadirio ya Matumizi ya fedha kwa mwaka 2016/2017 kwa program

Mgawanyo wa Fedha kwa aina ya matumizi ( TZS)"000,000"
SIN Program kuu Program ndogo Fedha zinazohitajika Mishahara Ruzuku Matumizi mengineyo Matumizi ya
maendeleo
1 Usimamizi wa hazina 28,837.23 1,960.56 23,087.00 1,069.04 2,720.63
Usimamizi wa hesabu za ndani 720.88 653.52 - 67.36 -
Usimamizi wa Bajeti na Fedha zaUmma  |Usimamizi wa Bajeti za Serikali 383.55 210.64 172.91 -
22,740.00 22,740.00 - -
Uratibu wa Rasilimali za Nje 1,515.46 141.21 - 94.25 1,280.00
Jumla ndogo 54,197.12 25,705.93 23,087.00 1,403.56 4,000.63
2 Usimamiz na uwekezaji wa mali za umma Usimamizi wa Mitaji ya Umma 6,606.24 261.58 734.00 40.66 5,570.00
Usimamizi wa manunuzi na Uhakikik wa mali za Serikali 161.34 87.19 - 74.15 -
Jumla ndogo 6,767.58 348.78 734.00 114.81 5,570.00
3 Utawala na Uendeshaji wa Wizara 4,923.28 754.43 1,900.00 2,268.85 -
Mipango na uendeshsji wa sekta ya Fedha Kuandaa Mipango Sera Tafiti za Sekta ya Fedhp. 1,161.48 103.13 - 117.45 940.90
Kusimamia Sekta ya Fedha na Mabato yatokanayo na Kod 124.49 34.38 - 90.12 -
Uratibu na Utekelezaji wa shughuli za Wizara Pemba 1,075.57 799.27 - 276.31 -
Jumla ndogo 7,284.83 1,691.20 1,900.00 2,752.73 940.70
JUMLA FO1 68,249.53 27,745.90 25,721.00 4,271.10 10,511.53
4 |Usimamizi wa mfuko mkuu wa serikali JUMLA F02 83,529.90 1,229.30 82,300.60
PROGRAMU ZA F03:
1,421.04 146.37 150.00 1,124.67
5 |Kuratibu Mipango ya Kitaifa na ya |Uratibu wa ya Kisekta na Kupunguza Umaskinif
Watendakazi ya na Masuala ya Idadi ya Watu 467.31 117.31 - 150.00 200.00
Tathmini na Ufuatiliaji wa Mipango ya 871.50 94.50 - 100.00 677.00
Jumla ndogo 2,759.85 358.18 - 400.00 2,001.67
6 Usimamizi wa Uchumi Mkuu Usimamizi wa Uchumi Mkuu na Takwimu 2,274.30 312.10 1,312.20 150.00 500.00
Mashirikiano Baina ya Sekta za Umma na Binafsi 100.00 - - 100.00 -
Jumla ndogo 2,374.30 312.10 1312.20 250.00 500.00
7 |Utawala na Uendeshaji wa Tume ya Mipango _|Utawala na Uendeshaji wa Tume ya Mipango 777.82 322.72 - 455.10 -
Jumla ndogo 777.82 322.72 - 455.10 -
JUMLA F03 5,911.97 993.00 1,312.20 1,105.10 2,501.67
Chanzo: Idara ya Mipango, Sera na Utafiti JUMLA KUU 157,691.40 29,968.20 27,033.20 87,676.80 13,013.20

XKIAMBATANISHO nam.12

MGAO WA FEDHA KIMAFUNGU 2016/2017

FO3-Tume ya Mipango
Zanzibar, 5,911.97, 4%

—

= FO1-Wizara ya Fedha = FO2- Huduma za Mfuko Mkuu wa Serikali = FO3-Tume ya Mipango Zanzibar

KIAMBATANISHO nam.13

Miradi/Programu zitakazotekelezwa na Wizara ya Fedha na Mipango katika mwaka wa fedha 201671

Tarakimu ni TZS "*000,000"

S/N Jina la Mradi/Programu Washirika wa Maendeleo
Jumla SMZzZ Ruzuku Mkopo Mshirika
Mipango, Ufuatiliaji na Tathmin
1 yvyenye kuleta Matokea ya MKUZ
1] 677.00 20.00 657.00 - UNDP
> Kujenga Uwezo wa Taasisi wa
Serikali 326.44 20.00 306.44 UNDP
3 Kuwawezesha Wanyonge
Kujikwamua na Umasikini 416.00 160.00 256.00 UNDP
Kuoanisha Masuala ya Idadi y34
a4 Watu katika Afya ya Uzazi, Jing
na Kupunguza Umasikini 200.00 20.00 180.00 UNFPA
Mpango wa Kurasimisha
5 Rasilimali na Biashara za
Wanyonge Tanzania
(MKURABITA) 382.24 150.00 232.24 URT
6 Kuendeleza Tafiti na Ubunifu 500.00 500
7 Ujenzi wa Ofisi za Serikali 5,570.00 5,570
8 Upatikanaji wa Rasilimali Fedha 1,000.00 1000
o Kuimarisha Usimamizi wa
Misaada 280.00 30 250 UNDP
10 Mradi wa Huduma za Jamii Mijini 148.25 148.249World Bank
11 Usimamizi wa Mageuzi ya Fedh
za Umma 2,720.60 2720.4 Norway
12 Kuimarisha Utawala Bora lll 792.65 30| 762.65AFDB
Jumla ya Fedha zinazohitajika 13,013.18 7,500.00 | 4,602.28 910.90 -

(Hoja ilitolewa ijadiliwe)

Mhe. Mwenyekiti: Sasa naomba nimwite Mhe. Mwenyekiti wa Kamati ya
Fedha, Biashara na Kilimo.

Mhe. Yussuf Hassan Iddi (Mwenyekiti wa Kamati ya Fedha, Biashara na
Kilimo) (anaendelea) Mhe. Mwenyekiti, kwa ruhusa yako naomba
kuwasilisha hotuba ya maoni ya Kamati ya Fedha, Biashara na Kilimo kuhusu
makadirio ya mapato na matumizi ya Wizara ya Fedha na Mipango kwa mwaka
wa fedha 2016/29017.

Mhe. Mwenyekiti, napenda kuchukua nafasi hii kutanguliza shukrani zangu za
dhati kwa Mwenyezi Mungu kwa kuniwezesha kusimama mbele ya Baraza
lako tukufu katika hali ya uzima na afya njema katika mkutano huu wa pili wa
Baraza la tisa. Aidha, napenda kukushukuru wewe binafsi kwa kunipa nafasi
hii adimu na adhimu kuweza kuwasilisha maoni ya Kamati ya Fedha, Biashara
na Kilimo kuhusu makadirio ya mapato na matumizi ya Bajeti ya Wizara ya
Fedha kwa mwaka wa fedha 2016/2017.

Mhe. Mwenyekiti, Nichukukuwe nafasi hii pia kumshukuru na kumpongeza
Waziri wa Fedha, Mheshimiwa Dkt, Khalid Salum Mohamed, Katibu Mkuu,
Naibu Katibu Mkuu pamoja na watendaji wengine wote wa Wizara hii kwa
mashirikiano yao ya dhati kwa Kamati wakati tulipokua tukiipitia makadirio na
mapato ya Wizara hii.

Mhe. Mwenyekiti, niruhusu pia nitoe shukrani za aina ya pekee kwa wananchi
wote wa Jimbo la Fuoni kwa kunichagua kwa kauli moja kuwawakilisha katika
Baraza lako tukufu la kutunga sheria.Namuomba mwenyezimungu anifanyie
wepesi katika kuitumikia dhamana hii ya uwakilishi.

Mhe. Mwenyekiti, sitakuwa nimetenda haki iwapo nitaendelea na hotuba hii
bila ya kutoa shukrani za pekee kwa waheshimiwa wajumbe na makatibu wa
kamati yangu, ambao tumeshirikiana kwa umoja wetu kuyapitia na
kuyachambua makadirio haya ya Bajeti ya Wizara hii na hatimae kuyakubali
pamoja na marekebisho tuliyoyafanya.

Mhe. Mwenyekiti, kwa kuheshimu, kuthamini na kutambua mchango wao
wakati kamati ilipokua ikifanya kazi iliyokusudiwa, naomba niwataje kwa
majina kama ifuatavyo:-

1.Mhe. Yussuf Hassan Iddi - Mwenyekiti

2.Mhe. Hamida Abdalla Issa - Makamo Mwenyekiti

3.Mhe. Ussi Yahya Haji - Mjumbe

4.Mhe. Ali Salum Haji - Mjumbe
5.Mhe. Hamad Abdalla Rashid - Mjumbe
6.Mhe. Moh’d Mgaza Jecha - Mjumbe
7.Mhe. Bihindi Hamad Khamis - Mjumbe
8. Mhe.Shadia Mohamed Suleiman - Mjumbe
8.Ndg. Salum Khamis Rashid - Katibu

9.Ndg. Abubakar Mahmoud Iddi - Katibu

Mhe. Mwenyekiti, kwa mwaka wa fedha 2015/2016, Baraza la Wawakilishi
liliidhinishia Wizara ya Fedha matumizi yenye jumla ya 172.08 milion. Fedha
hizo zilijumuisha matumizi ya TZS 72.2 bilioni ya FO1, TZS 83.55 hilioni ya
FO2 pamoja na TZS 16.33 bilioni ya FO3. Vilevile , kwa mwaka wa fedha
2015/2016 Wizara iliidhinishiwa kukusanya jumla ya TZS 817.3 bilion
ambao hadi kufikia Machi, 2016 Wizara ilikua imeshakusanya jumla ya 381,48
milioni ambazo ni sawa na asilimia 47 ya makadirio ya mapato kwa mwaka.

Mhe. Mwenyekiti, kwa upande wa ukusanyaji wa mapato kwa mwaka
2015/2016, kamati yangu haikuridhishwa kwani asilimia 47 zilizokusanywa
kutoka Wizara ya fedha kupitia vyanzo vyake mbalimbali hadi kufikia mwezi
Machi 2016. Mheshimiwa Spika, Wizara hii ni wizara kiongozi inatakiwa iwe
ya mfano hasa kwenye makusanyo ya mapato.Hivyo Wizara ijitahidi kutumia
mbinu mbadala ili kuhakikisha mwaka huu wa fedha 2016/2017 ifikie angalau
asilimia 80 hadi kufikia mwezi wa machi 2017.

Mhe. Mwenyekiti, Kamati yangu ina imani kubwa na Wizara hii hasa
ukizingatia hii ndio Wizara mama katika kuinua hali za wananchi. kwa mwaka
wa fedha 2016/2017 Wizara ya Fedha imepangiwa kukusanya jumla ya TZS,
824.35 bilioni na kutumia jumla ya TZS 68,23 bilioni kwa fungu F01. Aidha
inakadiriwa kutumia jumla ya TZS 83,53 bilioni kwa ajili ya utekelezaji wa
Fungu FO2 ambao ni mfuko Mkuu wa Serikali na Fungu FO3 Tume ya
Mipango inakadiriwa kutumia jumla ya TZS 5.91 bilioni. Aidha Wizara
imejipangia kutekeleza Programu Kuu tatu na Programu ndogo kumi pamoja na
huduma na shughuli mbalimbali ambazo zitakazowezesha kufanikisha bajeti
hii.

Mhe. Mwenyekiti, Kamati ya Fedha, Biashara na Kilimo inaishauri Wizara ya
Fedha kuwa makini na matumizi ya fedha zitakazoingizwa katika Programu
hizo kwani licha ya uhaba wa fedha tulionao hivi sasa, matokeo ya fedha
zitakazoingizwa yatahitaji kuonekana na kupimwa kwa umakini na ufanisi

mkubwa hususan katika utekelezaji wa Programu hizo muhimu ambazo Wizara
imeona ndio kipaombele chake.

MAMLAKA YA MAPATO TANZANIA (TRA)

Mwenyekiti, kwa Kipindi cha july 2015 mpaka Juni 2016 mamlaka ya mapato
ilipangiwa kukusanya jumla shilingi million 178,600.00 bilioni ambayo hadi
machi ilifikia asilimia 68% ya mapato hayo.

Mhe. Mwenyekiti, Pamoja na utekelezaji mzuri wa malengo ya taasisi hii,
Kamati inaitaka Mamlaka hii ya Mapato kuzidi kujiapanga vizuri ili kwenda na
wakati wa karne hii ya sayansi na teknolojia ili kuweza kudhibiti udanganyifu
unaofanywa na baadhi ya wafanyabiashara wasio waaminifu kwa mashirikiano
na baadhii ya watendaji wanaoweza kutoa taarifa zisizo za kweli kuhusu aina,
wingi na gharama za bidhaa zao wanapoingiza bidhaa hizo hapa nchini kwani
kufanya hivyo kunaikosesha sana mapato Serikali ambayo yanahitajika katika
shughuli mbali mbali za kimaendeleo hapa nchini.

Mhe. Mwenyekiti, kutokana na kadhia hiyo ya udanganyifu uliokithiri, Kamati
inaitaka Wizara na Mamlaka hii kutochelewa kumchukulia hatua mtendaji
yeyote anaebainika Kkushiriki au kusababisha udanganyifu na upotevu wa
mapato ya Serikali ili kudhibiti kikamilifu nidhamu ya uwajibikaji ukusanyaji
wa mapato ya Serikali.

BODI YA MAPATO (ZRB)

Mhe. Mwenyekiti, Kamati yangu imegundua kuwa, miongoni mwa maeneo
ambayo mapato ya nchi yanapotea kwa wingi ni katika sekta ya utalii, hii
inatokana na taarifa zinazotolewa na wamiliki wa Hotel sio sahihi. Hivyo
Kamati inaishauri Wizara ya Fedha na Mipango kupitia Bodi yake ya mapato
kufanya ziara za mara kwa mara katika mahoteli ili kuhakikisha idadi halisi ya
wageni wanaofika katika hoteli hizo.

Mhe. Mwenyekiti, Kamati pia imeishauri Wizara kuchukua hatua kali kwa
watendaji wa bodi ya mapato ambao sio waadilifu na wanaosababisha mapato
ya nchi kuvuja kwa lengo la kujinufaisha na kupata utajiri wa haraka kwani
imebainikiwa kuwa watendaji wa Bodi ndio wanaoshirikiana na wamiliki wa
hoteli hizo katika kukwepa kulipa kodi.

Mhe. Mwenyekiti, naomba ieleweke kwamba uchumi wa visiwa hutegemea

sana rasilimali za ndani hivyo Kamati inaishauri Wizara ya Fedha kupitia Bodi
ya Mapato kuwa wabunifu na kuweza kuanzisha vyanzo vipya vya ukusanyaji

wa mapato ili kuongeza mapato ya ndani yanchi na kupunguza utegemezi wa
wafadhili.

Mhe. Mwenyekiti, suala la kutoa elimu ya kulipa kodi kwa wananchi ni jambo
muhimu na la msingi sana hasa ukizingatia wananchi wengi hawajui umuhimu
wa kodi anayolipa ndio maana hata wanaponunua bidhaa katika maduka au
kwa wafanya biashara hua hawadai risiti zao hivyo hupelekea kukosekana kwa
pato la Serikali. Hivyo, Kamati inashauri Elimu ya mlipa kodi iwe endelevu
kupitia vituo mbalimbali kama redio, televisheni, mitandao ya kijamii na hata
katika shehia zetu.

Mhe. Mwenyekiti, nchi yeyote duniani bila ya kukusanya kodi haiwezi kupata
maendeleo yoyote, unapozungumzia maendeleo ya jamii maanayake ni kodi,
tunapozungumzia maji safi maana yake ni kodi,tunapozungumza elimu bora,
matibabu pamoja na kukua kwa uchumi wa nchi maana yake ni kodi. Hivyo
maendeleo ya nchi yeyote hupatikana na ulipaji wa kodi kwani bila ya kodi
Serikali haitoweza kutekeleza mipango na shughuli za maendeleo, Hivyo
Kamati inaiomba Wizara katika jambo hili la kulipa kodi isiwe na muhali kila
mmoja awajibike kwa nafasi yake kuhakikisha lengo la Serikali la kukusanya
mapato linafanikiwa kwa asilimia 100.

Mhe. Mwenyekiti, Kamati yangu imesikitishwa sana na biashara ya magendo
ya mafuta, tatizo hili ni la mda mrefu na hadi leo halijapatiwa ufumbuzi. Aidha,
tumepata taarifa kuwa mafuta yamekamatwa ya magendo lakini hadi hivi sasa
wahusika hawajakamatwa. Hivyo, Kamati yangu inaishauri Serikali kuongeza
juhudi zaidi katika udhibiti wa magendo ya mafuta hususan kwenye bandari
bubu ambazo wafanyabiashara hawa wanazitumia.

Mhe. Mwenyekiti, Kamati inaishauri Wizara ya Fedha na Mipango kurekebisha
sheria ya mapato ili iweze kuwa na nguvu na mamlaka makubwa katika
udhibiti kodi. Aidha kwa wale wanaopenda kujishughulisha na biashara hii ya
mafuta tunawaomba wafuate sheria na kanuni zilizopo ili wafanye biashara hii
kihalali kwa maslahi ya taifa letu.

SHIRIKA LA BIMA LA ZANZIBAR

Mhe. Mwenyekiti, Kama inavyofahamika kuwa Shirika la Bima la Zanzibar
lina jukumu la kutoa huduma za Bima kwa ujumla. Hata hivyo, kwa Kipindi
hichi cha karibuni kumeibuka wimbi la bima feki hasa kwa upande wa vyombo
vya barabarani, hii inatokana na baadhi ya mawakala wa bima kutokua
waaminifu na huamua kuchapisha bima ambazo hazina stakbadhi kwa lengo la
kujinufaisha wao.

Mhe. Mwenyekiti, Kamati inaiomba Serikali kuanzisha msako maalum ili
kuweza kuwabaini wahalifu hao ambao huitia serikali hasara na kusababisha
kudhorota kwa uchumi. Zoezi hili liwe endelevu kwa shirika la Bima kufanya
ukaguzi wa mawakala wao kila baada ya muda na hatua kali zichukuliwe kwa
wale mawakala wasiokua waaminifu.

BENKI YA WATU WA ZANZIBAR

Mhe. Mwenyekiti, Kamati inachukua nafasi hii kuipongeza Benki ya Watu wa
Zanzibar kwa huduma zake inazozitoa kwa jamii ambazo zimekua ni msukumu
mkubwa kwa maendeleo ya wananchi wetu.

Mhe. Mwenyekiti, uamuzi wa Serikali wa kuwataka wafanyakazi wake wote
kupokelea mishahara yao benki ulikua na kusudio la kudhubiti hali ya
sintofahamu iliyokua ikitokea kwa Kipindi kikubwa ambapo baadhi ya
wafanyakazi walikua wakipokea mishahara mara mbili na wengine ambao
wameshafariki mishahara yao ilikua ikipokelewa na watu wengine. Hivyo,
uamuzi huo ulifanywa kwa nia njema kabisa na hatimae kudhibiti mapato ya
Serikali na sio kuwasumbua wananchi ambao wengi wao kwa hali ilivyo hivi
sasa wamakua wakisumbuka wakati wa kupokea mishahara yao.

Mhe. Mwenyekiti, Kutokana na msongamano mkubwa unaokuwepo Kkila
mwisho wa mwezi katika ATM zilizopo hivi sasa, Kamati inaona ipo haja kwa
PBZ kuongeza ATM katika maeneo mbali mbali ili kupunguza msongamano na
kupunguza adha ya kukosa pesa kwa baadhi ya wananchi ambao wengi wao
hutegemea fedha hizo kujikimu katika mahitaji yao msingi.

Mhe. Mwenyekiti, Islamic Banking Division nayo imekua na changamoto
nyingi katika utoaji wa huduma zake ikiwemo changamoto ya kuwa na foleni
kubwa kila ifikapo mwisho wa mwezi, tatizo la kutofanya kazi kwa kadi za
ATM kila ifikapo mwiso wa mwezi na mengi mengineyo. Kutokana na hali
hiyo, Kamati yangu inachukua nafasi hii kuishauri Islamic Banking Division
kufanya juhudi za makusudi za kuzifanyia kazi changamoto hizo na
ikiwezekana kuziondosha kabisa ili wananchi wetu waweze kupata huduma za
kibenki kikamilifu kwa wakati muafaka.

MFUKO WA HIFADHI YA JAMII

Mhe. Mwenyekiti, Kamati yangu inunga mkono juhudi zinazochukuliwa na
uongozi wa Mfuko wa Hifadhi ya Jamii kwa ubunifu wao wanaoufanya wa
kuanzisha miradi mbali mbali yenye lengo la kuendelea kulipa mafao kwa
wanachama wake.

Mhe. Mwenyekiti, hii ni hatua nzuri lakini tunaishauri Taasisi hii kuwa makini
katika ukusanyaji wake wa mapato katika miradi yake kama vile Uwanja wa
kufurahisha watoto wa Kariakoo na Tibirinzi Pemba, mnara wa kumbukumbu
uliopo Mwembe Kisonge pamoja na milango ya maduka iliyopo karibu na soko
la Mwanakwerekwe na pia wawe makini katika kuisimami hiyo miradi kwa
lengo la kuhakikisha inadumu na kuleta tija kama ilivyokusudiwa.

SO1-Programu ndogo ya Mfumo wa udhibiti na Ulipaji.

Mhe. Mwenyekiti, Kamati inaunga mkono program hii hasa ukizingatia lengo
lake ni kuhakikisha kuwa na mfumo wa udhibiti wa mapato na ulipaji, Hata
hivyo Kamati inaishauri Wizara ya Fedha kuhakikisha risiti za malipo zinafika
katika maeneo husika kwa wakati na pia zinatumika kwani kumejitokeza tabia
kwa baadhi ya watendaji wa Serikali hususan Kisiwani Pemba hufanya malipo
bila ya kutoa risiti hatimae husababisha mapato ya Serikali hupotea, kwani
wahenga wanasema mali bila ya daftari hupotea bila ya habari. Aidha, serikali
iharakishe ununuzi wa mashine ya EFD ili kudhibiti uvujaji wa mapato na
kuongeza wigo wa ukusanyaji mapato.

Mhe. Mwenyekiti, kwakuwa Serikali ya Awamu ya Saba imeamua kwa dhati
kubana matumizi pamoja na kudhibiti mapato ya serikali, kamati inaishauri
serikali kupitia Wizara ya Fedha kuwa suala la washika fedha kukaa sehemu
moja (station) kwa muda mrefu ni tatizo na ndio chanzo cha kufanya kazi kwa
mazoea. Hivyo wizara ijenge tabia ya kuwahamisha washika fedha kila baada
ya muda kama inavyofanya kwa wahasibu ili kuepusha kujenga ngome katika
sehemu moja.

Mhe. Mwenyekiti, kamati inaishauri serikali kufanya ukaguzi wa mara kwa
mara katika taasisi zake kwani kuna mambo mengi yanajitokeza ambayo
yanaigharimu Serikali Kuu kama vile wafanyakazi hewa, wastaafu hewa, safari
hewa, pamoja na manunuzi hewa. Katika mambo haya nduguzetu wa Tanzania
Bara wameanza kufanikiwa kudhibiti mapato yao kwa wafanyakazi hewa.
Serikali isipokuwa makini na jambo hili basi Wizara ya Fedha haitoweza
kufanikiwa malengo yake kwani itakua inajitahidi kukusanya wakati wizara
nyengine zinavujisha mapato.

USIMAMIZI WA MANUNUZI NA UHAKIKI WA MALI ZA SERIKALI
Mhe. Mwenyekiti, Kamati ya Fedha, Biashara na Kilimo haina tatizo na lengo
la program hii ndogo ya kuweka uwazi na usawa wa tathmini za manunuzi.

Hata hivyo, tunaishauri wizara ya fedha kuhakikisha inatumia wafanyakazi

ambao waadilifu katika kufanikisha zoezi hili kwani kumejitokeza tabia kwa
baadhi ya watendaji wa serikali kuhujumu mali za serikali kwa makusudi ili
mali hizo ziuzwe kwa bei ya hasara na kunufuisha kikundi tu cha watu
wachache. Aidha, sheria ya manunuzi iliyopo ina mapungufu mengi hivyo
kamati inaiomba serikali ilete mswada wa marekebisho ya sheria hapa Barazani
ili tupate kuitekebisha na iendane na wakati uliopo.

Mhe. Mwenyekiti, sio kila chakavu inahitaji kuuzwa, kuna chakavu nyengine
zinatengenezeka tena kwa gharama ndogo tu, kwa kufanya hivyo tunaweza
kuokoa mali nyingi tu ambazo zilipangwa kuuzwa wakati bado ni nzima na
zinaweza kutumika kwa kipindi kikubwa tu bila hata kuleta matatizo au athari
kwa jamii. Aidha, kamati inaishauri serikali kuendelea kuhakiki mali za serikali
na kuziweka katika kitabu cha kumbukumbu ambacho kinaitwa (Asset
Register).

TUME YA MIPANGO

Mhe. Mwenyekiti, matumaini ya wizara zote 13 ni Wizara ya Fedha na
Mipango, matumaini ya Wazanzibari ni Wizara ya Fedha na Mipango, hivyo
wizara iwe na mikakati madhubuti ili kufanikisha malengo, mipango na
matarajio ya Wazanzibari. Kwa maana hiyo, wizara tunaiomba ihakikishe
inasimamia kwa uangalifu programu ya kupunguza umasikini, mpango wa
maendeleo, usimamizi wa uchumi pamoja na nyengine kama ilivyojipangia
kwa manufaa ya wananchi wa Zanzibar.

Mhe. Mwenyekiti, kamati yangu inafahamu kuwa Wizara ya Fedha ina nia
nzuri tu ya kuhakikisha wananchi wanakwamuka na hali ya umasikini, hivyo
tunaiomba Serikali Kuu kuhakikisha inawapatia nyenzo na ushirikiano wa hali
ya juu wizara hii, ili kuhakikisha wanafanikiwa katika malengo waliojipangia
kwani kunafanikiwa kwa wizara hii itapelekea kufanikiwa kwa wizara
nyengine ndani ya Serikali ya Mapinduzi ya Zanzibar.

VIPAUMBELE VYA WIZARA YA FEDHA NA MIPANGO/2016-2017

Mhe. Mwenyekiti, kamati haina pingamizi na vipaumbele vya Wizara ya Fedha
ila inatoa angalizo tu hasa katika kipaumbele cha miradi ya ujenzi. Mhe.
Mwenyekiti, naomba ifahamike kuwa, katika maeneo ambayo taasisi zetu
zinapata changamoto nyini wakati wa miradi ya ujenzi, changamoto hizi
hutokana na sababu mbali mbali kama vile:

1. Uwezo mdogo wa Wakandarasi.

Ushirikishwaji mdogo wa wataalamu wa ndani.
Ubinafsi wa baadhi ya watendaji.

Ukiukwaji wa Sheria na Kanuni za Fedha.
Uwajibikaji mbovu na

Mikataba inayotoa fursa ya kuitia nchi hasara.

S N

Mhe. Mwenyekiti, hii imejitokeza pale kamati ilipotaka ipatiwe taarifa
kuhusiana na kukwama kwa ujenzi wa jengo la Wizara ya Fedha liliopo eneo la
Tibirinzi, ndipo ikapata taarifa kuwa jengo hilo halina kiwango na mkandarasi
hajulikani alipo. Hivyo, kamati inaishauri wizara kuwa makini katika ujenzi wa
miradi hii iliyojipangia ili kuepusha hasara zisizokua za lazima. Hata mradi wa
Terminal 11 umekumbwa na changamoto na kuitia hasara serikali.

Mhe. Mwenyekiti, Kamati ya Fedha, Biashara na Kilimo imeyakubali
Mapendekezo ya Makadirio ya Mapato na Matumizi ya Wizara ya Fedha na
Mipango kwa mwaka wa fedha 2016/2017, na inawaomba Waheshimiwa
Wajumbe wako wote waijadili, watoe mapendekezo yao na hatimae kuipitisha
bajeti hii.

Mhe. Mwenyekiti, mwisho kabisa napenda kuwashukuru Waheshimiwa
Wajumbe wa Baraza lako tukufu kwa kunisikiliza kwa makini na utulivu
mkubwa wakati wote nilipokuwa nikiwasilisha hotuba hii na katika mwezi huu
mtukufu wa Ramadhani ikiwa leo ni Mwezi 17. Tumuombe Mwenyezi Mungu
azipokee swaumu zetu na tumalize swaumu zetu kwa salama na amani.

Mhe. Mwenyekiti, baada ya maelezo hayo naomba kuwasilisha ahsante sana.
(Makofi)

Mhe. Mwenyekiti: Ahsante Mhe. Yussuf Hassan Iddi, Mwenyekiti wa Kamati
ya Fedha, Biashara na Kilimo. Sasa tunaendelea tutaanza na kuchangia Hotuba
ya Mhe. Waziri wa Fedha na Mipango kwa kuanza na jina la Mhe. Suleiman
Sarahan Said na baadae atafuatiwa na Mhe. Mussa Foum Mussa.

UTARATIBU

Mhe. Simai Mohammed Said: Mhe. Mwenyekiti ahsante, nilikuwa naomba
kwa nia njema kabisa kutokana na umuhimu wa wizara hii na mambo mengi
yaliyokuwemo labda ungeweza kusoma mtiririko tukafahamu hasa Kkatika
kujipanga ni nani na nani anakuja maana yake umetaja majina mawili tu kama
nilivyokusikia. Ahsante.

Mhe. Mwenyekiti: Ahsante, orodha ni wengi sasa hivi watu 15 wameshafikia
hapa na hivyo ninavyowaita kuna wengine walitangulia lakini kwa sababu
hawapo ndio nimeanza hawa waliopo. Kwa hivyo, sasa hivi mtaendelea
kuchangia Mhe. Suleiman Sarahan Said akifuatiwa na Mhe. Abdalla Ali
Kombo amesharudi yule pale nafasi yake hiyo na kwa sasa ninayemuona
aliyepo ni Mhe. Mussa Foum Mussa. Tuendelee huo ndio utaratibu
tutaokwendanao.

Mhe. Suleiman Sarahan Said: Mhe. Mwenyekiti, nashukuru kwa kunipa
nafasi hii adhimu ya kuchangia Wizara yetu ya Fedha na Mipango ambayo tuna
mpendwa wetu Dkt. Khalid Salum Mohamed hapa ambae ni jembe letu hili.

Mhe. Mwenyekiti, nashukuru sana nami niungane na wenzangu tumshukuru
Mwenyezi Mungu mwingi wa rehema, mwenye kurehemu aliyeumba mbingu
na ardhi na vilivyomo vyote, tumtakie kheri Mtume wetu Muhammad (S.A.W)
na Ramadhani hii, tuwatakie kheri ndugu zetu na wazee wetu waliotangulia
mbele za haki Mwenyezi Mungu awalaze mahali pema Peponi, amina.

Mhe. Mwenyekiti, na mimi pia nimpongeze Rais wetu wa Zanzibar kwa
jitihada zake zote na umahiri wake na Mwezi Mtukufu wa Ramadhani
Mwenyezi Mungu amjaalie na amuongezee hekima na maisha bora ya hapa
duniani na akhera. Pia Makamu wetu wa Pili Balozi Seif Ali Iddi pamoja na
Waziri wetu wa Fedha na Mipango.

Mhe. Mwenyekiti, niendelee kwenye shughuli nilizoziomba ambazo ni
kuchangia wizara hii. Kwanza mimi nipende kusema kwamba hotuba ya
Wizara ya Fedha na Mipango namshukuru waziri ameipangilia vya kutosha, ina
baadhi ya mambo ambayo kwa kweli humu ndani yamenifurahisha, lakini kwa
kadiri ya muda ambao naujua hautoshi sitokwenda kwa vifungu maalum kwa
sababu nataka nitoe dokezo za kuisaidia wizara yetu hii.

Mhe. Mwenyekiti, kwanza ningeshauri sana kwamba Wizara ya Fedha na
Mipango ndio jenereta la nchi bila ya fedha ndio hapana jambo lolote, sasa hii
inaungana na kodi. Mimi nataka niseme kwa kuchangia kuwa bado wananchi
wetu hawajajua umuhimu wa kodi wala hawana elimu ya kutosha ya kodi.
Pamoja na kwamba ni kipindi kirefu sasa tumeshaanza mambo yetu ya kodi
lakini bado elimu ya watu wa chini wanaona kama kodi kwao ni hasara au ni
kudhalilishwa.

Ningeshauri sana bado wizara isiwe na hasira wala isichukue ghadhabu yoyote
ya walipa kodi hasa wale wa chini sana, bado iwafahamishe kwamba kuna

umuhimu gani wa kulipa kodi ili mtu anapolipa kodi basi alipe kodi kwa ridhaa
yake na ikiwezekana akamilishe ile kodi bila hata ya kufanya upembuzi
wowote wa jambo lolote ambalo linakuwa kama limekwenda kinyume.

Kwa hivyo, ningeishauri sana wizara ikajipanga vizuri sana katika kutoa elimu
tosha, kwa sababu kodi sio lazima shilingi bilioni 100 hata shilingi 10 nayo ni
kodi, hata shilingi tano nayo ni kodi na zote zikichanganyika ndio kodi
zenyewe. Kwa hivyo, ningeshauri wale watu wa chini wakapata elimu hii. Kwa
sababu sio mtu akasema mimi kodi yangu ndogo, hakuna kodi ndogo, kodi ni
kodi lakini muhimu ile elimu ikapelekwa ili wakapata maelekezo mazuri ya
ukusanyaji kodi.

La pili, bado kodi yetu kwa upande wa Zanzibar hata hawa wakusanyaji kodi
ningeshauri na wao, kwa sababu ni watendaji na sio kwamba wao wanajua
kukusanya kodi tu, lakini kila siku mbinu zinaongezeka na pia maelekezo ya
kukusanya kodi yanabadilika. Ningeshauri na wao wakapewa utaalamu zaidi ili
kodi zetu zisipotee na zikusanywe kwa wakati ili na mambo yetu yaende kwa
wakati.

Jana nilikuwa nasema unaweza kumkuta mkusanyaji kodi kenda kwa mlipa
kodi akaambiwa kwamba mimi nina shilingi 2,000,000 kodi yangu ni shilingi
10,000,000 akakasirika naye, akamwambia basi mimi sichukui na wala sifanyi
kitu nakuandikia barua, nafunga duka. Ningemshauri sana Mhe. Waziri hizo
shilingi 2,000,000 zichukuliwe halafu kama kuna madai yafanyike, kwa sababu
mimi ninachokifahamu kodi ni biashara ukimwambia kesho nafunga
akakwambia kesho anakuja mtu kuchukua mzigo nitalipa unasema mimi
nafunga tu. Tungejitahidi sana. Haidhuru ikifika wakati lazima serikali ibane
itakuwa sasa huyo jamaa anatufanyia mambo ambayo si ya maana, lakini
kwanza hekima itumike zaidi katika kulipa kodi. Kwa hivyo, ningeshauri suala
hili likaangaliwa kwa kina kueleweshwa kwa hawa watu wa kodi wawe hivyo.

Mhe. Mwenyekiti, jengine nasemea kodi zenyewe. Kodi Mheshimiwa
tungeziweka wazi, kwetu sisi hapa bado kodi haina uwazi wa kutosha. Mtu
mwenyewe anapokuwa anataka kufanya kitu kama anaitambua kodi yake basi
wala hakuna shida, kwa sababu anapotaka kuuza kitu chake, anapotaka kufanya
jambo lake anakwambia kabisa najua hapa kuna asilimia kumi na ni shilingi
ngapi katika hii kwanza nalipa kodi, anajua mwenyewe hataki hata
kufahamishwa. Kwa hivyo, lile lingekuwa mtu analielewa katika kuuza na
kununua kitu chake. Haidhuru inaeleweka asilimia 20 kitu gani lakini
tungejaribu kuipeleka wazi zaidi mtu akajua nini cha kulipa kodi. Tunakosa
kodi nyingi kutokana na matatizo hayo. Tunaweza kukosa kodi watu wanaouza

maeneo, watu wanauza vitu vingi anakwambia bwana andika kodi ya shilingi
10 gharama ya shilingi milioni tano kwa sababu kitu hiki kikienda kule kodi
itakuwa hivi, tungeeleweshana.

Mhe. Mwenyekiti, unajua sasa hivi lazima sheria ibadilike kidogo,
unamwambia mtu mimi niandikie kitu cha shilingi milioni 100 anakwambia
niandikie cha shilingi milioni 10, hajui kama siku ikifika dharura yake kama
vile insurance tubadilishe pale kwamba unanunua kitu hicho kwa shilingi
milioni 10, siku ya kufikwa na tatizo haitokuwa tena shilingi milioni 100
uliyoifikiria wewe kwamba ina gharama ile tutaichukulia gharama ya shilingi
milioni 10 uliyonunulia. Kwa hivyo, hii ingekuwa kama ni dhana maalum ya
kuelekezwa kwamba lisiwe tatizo la kuficha, maana yake hapa tunaficha kodi
tena hii kodi hata watu wa nje wanaficha wanaofanya mambo, wenzetu
Wazungu pia inafichwa.

Mhe. Mwenyekiti, tunakosa kodi vibaya sana. Sasa kungekuwa na kitu maalum
ambacho unamwambia mtu kwa kodi hii kikitokea Kitu cha dharura basi
tunaikubali shilingi milioni 10. Sasa mtu kama ana kiwanja chake siku hiyo
akaja kukwambia kiwanja hiki mimi shilingi milioni 100 hapa unamwambia
hapana, hiki kinakuwa shilingi milioni 10 ndio uliyotaka wewe kuiweka katika
tathmini ile na mwaka wenyewe vinaangaliwa. Kwa hivyo, ningesemea sana
kodi ni muhimu na serikali inahitaji, lakini cha msingi ni lazima tukubaliane na
matakwa yenyewe.

Jengine nasemea kuhusu habari ya Mahakamani. Mheshimiwa Mahakama ni
kweli watu wanafanya madhambi sana, wengine wanafanya matatizo lakini
mambo mengine ningemshauri sana Mhe. Waziri, sheria za pale kidogo
zikabadilika kwenye Mahakama kwa ulipaji wa faini. Kwa sababu sheria zetu
sasa hivi unaweza ukamsikia mtu anaambiwa faini shilingi 1,000 kifungo cha
miezi sita, basi mtu atalipa shilingi 1,000 atakataa kifungo cha miezi sita; lakini
hawezi mtu yule akabadilika tabia atakaa na jambo lile lile. Sasa ningeshauri
kwa sababu tunataka mapato mtu yule akaambiwa angalau shilingi 200,000 na
kifungo cha wiki moja basi nakuhakikishia Mheshimiwa jela wiki moja kwa
shilingi 200,000 mimi nitakopa lakini sikubali. Mwenyezi Mungu aninusuru
lakini nasema.

Mhe. Mwenyekiti, kwa hivyo, tungeweka kiwango kwamba bora tusiweke
miaka mingi ya kumfunga mtu jela, bora tuweke pesa nyingi ya kumtia adabu
mtu kipesa, kwamba dereva unatufanyia upumbavu huu shili 200,000 au mwezi
mmoja jela, tukamtizama atakubali jela au kutoa shilingi 200,000; sisi akitupa
shilingi 200,000 tushaondokaa na mengi, tushaondokaa na kumlinda yeye,

tushaondokaa na kwenda kututia hasara. Mana anakula yule, anafanya matatizo
mengi tu. Kwa hivyo, hata mrundikano wa Mahakamani utakuwa haupo.

Mhe. Mwenyekiti, majaji tunawapa kesi nyingi za kipumbavu, kwa sababu
zinakuwa kesi za kijinga jinga, mtu kama kaendesha gari kipumbavu, mpige
faini tunaondoka sisi atajua mwenyewe vya kufanya. Kwa hivyo, ningeshauri
sana hili likatizamwa kwa upeo kidogo na litakuwa na faida nyingi,
tutawapunguzia majaji zile kelele. Tutapunguza kutumia karatasi, tutapunguza
kesi, lakini na faida serikali itaingiza. Sasa napenda nieseme hivyo, suala
liangaliwe.

Jengine kwamba yeye ni Waziri wa Fedha na kwa kweli uti wa mgongo wa
taifa letu ni karafuu, haidhuru sasa hivi tuna utalii na mambo mengine. Mimi
ningeshauri sioni tatizo la mkarafuu kwa mjini wala sioni uchafu wa mkarafuu
ukawekwa muarobaini, ukawekwa ule mti kofi, ukaachwa kuwekwa mkarafuu.
Mkarafuu ule una zaidi ya vitu vitatu; ni bustani, una harufu nzuri, kivuli, una
tija kuliko kwenda kuweka majani yasiokuwa na maana na pia ile itakuwa ni
nembo yetu kwa Zanzibar. Haya maeneo ambayo yanapandwa miti
tubadilisheni, kuondoa hii miti iliyokuwa haina faida.

Mhe. Mwenyekiti, kama unataka kivuli mkarafuu unaweza kwenda mpaka mita
10 au 15 juu na pia unazaa vizuri na utaleta tija na harufu nzuri. Hivi ni visiwa
vya karafuu, ningeshauri sana Manispaa ya Zanzibar ikapanda mikarafuu
badala ya kupanda miti isiyokuwa na maana. Hilo ningeshauri sana kwa sababu
ya hali kama hiyo.

Mhe. Mwenyekiti, pia, nataka Mhe. Waziri, aangalie suala la hawa tunaowaita
wafanyakazi. Mheshimiwa mtu ni kwao wenzetu walioko Ulaya baina ya
Uingereza na Uarabuni mpaka mtu akipata kazi nzuri basi uhakikishe ana elimu
ya kutosha. Petu sisi hapa mtu anakuwa yule ambae ni mwananchi wa hapa,
kazi yake inakuwa ile iliyokuwa haithaminiki, mgeni ndio anathaminiwa.Sisi
tunamthamini watalii na watu wetu bado wana uwezo wa kufanya kazi.
Ningeshauri sana suala hili kwamba sio mtu kwa kuja kusema Kiingereza na
sisi tunaweza kusema Kiingereza, lakini tunataka utaalamu, kama mtaalamu
anakuja hapa tunamtaka lakini kama mtaalamu ni wa kuja kuuza vitu vidogo
vidogo, Mheshimiwa bado kipaumbele cha wananchi wetu, wapewe kuonndoa
tatizo letu hili la ajira.

Mimi ningeshauri sana Mhe. Mwenyekiti, wenzetu Arabuni hawakupi kazi kule

na wale wote wakenda kule kazi yao ni ku-pack mikate, wengine wana elimu
ya Diploma na wana-pack mikate, hawakupi kazi ya maana. Na hapa Mhe.

Mwenyekiti, lazima tungeweka mikakati kwamba Vyuo Vikuu vyote tunavyo
hapa tunavihangaia tungeshauri wageni wanaokuja kwanza tukatizama wa
kwetu, halafu tukatafuta mtaalamu. Ningeshari sana Mhe. Mwenyekiti, hilo
nasemea haraka haraka kwa sababu namuona Mhe. Mwenyekiti, bado hajakaa
vizuri anaweza kunigeuzia kibao kati kati.

Sasa niseme tena kwenye wizara Mhe. Mwenyekiti, mawizara yana matatizo
unakuta vifaa vya wizara... kwa nini hatufanyi kama wenzetu, vifaa vya wizara
magari, mahangaiko tunaenda na wakati. Gari linaweka kuwa pale limeharibika
limekufa kitu ambacho serikali inakuwa halilihitaji tena. Lakini wananchi
wanaweza kwenda nalo kwenye tenda mpaka milioni kumi au tano, kitu Kile
kitakaa mpaka kife, king'olewe, kiibiwe hata shilingi kumi huwezi kukiuza.

Ningeshauri Mhe. Waziri vitu vilivyokuwa tayari havifai penye wizara
vikapigwa mnada vikaondoka vikaondokana na suala lile kabisa. Serikali
ikaleta vitu vipya na tukaendelea na miradi. Utakuta kwenye maofisi gari
zimejaa kibao zote mbovu tunaweka nini? Tuondoe yale magari mabovu
tunayapiga mnada tuweke vitu vipya ambavyo vina thamani. Tuwe na gari tatu
tu lakini gari mbovu hizo hizo kila siku zinaliwa pesa. Tuweke gari mpya
zitumike kwa wakati tuziuze tuweke vitu vipya. Ningeshauri sana vitu kama

hivyo.

Serikali tunasifia sana kupanda kwa pato la serikali kwa pato la wananchi, sijui
asilimia 6 sijui 7.5. Mhe. Mwenyekiti, hili suala bado liko kwenye makaratasi.
Bado wananchi wetu suala la kupanda kwa maisha bado ni kitendawili kidogo,
silisemei sana lakini tujitahidi sana Mhe. Waziri tutafute kila mbinu wewe ni
Waziri wa Fedha wa kuhakikisha kwamba bado pato hili mwananchi wa chini
analiona. Kwa sababu mpaka sasa siku ukipandishwa mshahara yule mtu wa
chini asiyekuwa na mashahara wa serikali bado anateketea tena, ambapo
inakuwa sawa sawa na speed ya kupanda kwa mfumko wa bei. Subiri kesho
kutwa ukipandisha mshahara utaona mfumko wa bei utakavyoanza. Tungeweza
kulimiliki hili kwamba nia ya serikali ya kupandisha mshahara kumpunguzia
mwananchi matatizo basi Mhe. Mwenyekiti suala hili likaonekana kwa kina
kabisa.

Jengine nataka niseme Mheshimiwa kwamba wewe ndie Waziri wetu wa
Fedha; maisha ni magumu hasa kijamii nataka nikwambie maisha yanakuwa
magumu kwa mambo matano. Moja elimu...

Mhe. Mwenyekiti: Mheshimiwa una dakika tatu.

Mhe. Suleimana Sarahan Said: Niongeze mbili tu ziwe tano Mheshimiwa
kwa hisani yako.

Mhe. Mwenyekiti: Una dakika tatu Mheshimiwa.

Mhe. Suleiman Sarahan Said: Haya. Elimu Mhe. Mwenyekiti, ni kweli
serikali imejitahidi huku lakini bado mfumo wa elimu ya juu bado Mhe.
Mwenyekiti, bado ni mgumu na sisemi kwa sababu ya tatizo la nchi. Mhe.
Mwenyekiti, bado maisha ya wananchi wetu ni maisha ya nchini. Nalisema hili
ufanye kila jitihada zako wewe ni Dokta. Lakini pia maji, serikali maji
imejitahidi vya kutosha lakini bado tatizo la maji Mhe. Waziri ikiwa mtu
anarudi kazini maji hayapo, maji ya kununua, ubora wa maji ile bajeti
uliompangia bado haitoshi.

Mhe. Mwenyekiti, suala la umeme hata liwe suala dogo bado linakera Mhe.
Mwenyekiti, tumekaa hapa wewe unatafuta kodi. Shirika la Umeme kila siku
linasema kwamba lina mtambo wa kununulia umeme, watu wanapanga
misongo mpaka mtu anakwenda zake. Hivyo inakuwaje tuna shida ya pesa
bado mtambo huo haufanyi kazi. Hili si suala la mtu suala la serikali mipango
ya kulainisha sisi tunaka pesa ije haraka haraka hatutaki kumuwekea vikazo
mwananchi mpaka ikawa yule mwananchi amaekosa imani na pesa zake
mwenyewe, tusifanye kama walevi. Mlevi pesa yake mwenyewe ndio
inayoenda kumtia matopeni, ikampiga na chini mwenyewe pesa yake
mwenyewe Mhe. Mwenyekiti, hilo liangaliwe. (Makofi)

Mhe. Mwenyekiti, juzi tu hapa tulikuwa na Wizara ya Afya, nililisemea sana
bado pesa yetu inaondoka nyingi kwenda India. Nilisema hapa tuletewe
madaktari watano, sita, Mhe. Waziri wa Afya alijibu jibu tu hapa. Mheshimwa
fanya, piga, chinja, uwa madaktari tuletee tuokoe pesa yetu ya kigeni
inakwenda nje yote. Hilo nililisema pamoja na ajira nimeshalisemea.

Lakini chengine nataka twende kwenye mkadarasi. Mhe. Mwenyekiti,
wakandarasi wetu hasa nasema wa MECO juzi nilikuwa natoa hotuba. Mhe.
Waziri mtu kama huyu anatusaidia vya kutosha na anataka tena akopeshwe,
hebu fanyeni jitihada zenu tumlipeni pesa zake atukopeshe tena. Kuliko watu
wanaotuweka mikwala.

Jengine Mhe. Mwenyekiti, nasemea moja tu la terminal 1l. Mhe. Mwenyekiti,
Uwanja wetu wa Ndege kasoro zote zilizojitokeza mimi juzi nilizieleza na
nilikwambia kwamba kwa kweli hii terminal Il imekosa viwango na hii ilikuwa
ifanye kazi si chini ya 2013. Lakini terminal hii tena bado ilikuwa sisi hakuna

haja ya kuja kujenga tena terminal nyengine. Lakini kwa ukosefu wa ubora
wake haiwezi kuongezeka tena, ina haja ya kutafuitwa tena terminal 11 kwa
sababu hii imekosa viwango.

Sasa nashauri serikali terminal 11 ifanyie kila jitihada..
Mhe. Mwenyekiti: Mheshimiwa malizia.

Mhe. Suleiman Sarahan Said: Mhe. Mwenyekiti, namalizia hii tu niachie hii
Mhe. Mwenyekiti. Tufanyeni kila jitihada haikidhi tena malengo iliyokuwa
imewekwa kwa hii terminal Il.

Kwa hiyo, Mhe. Waziri ningeomba terminal Il jitahidi tumeshaifanyia
ukarabati wa kutosha, mambo mengi ikipata msukumo wa miaka miwili na
pesa ambayo itahitajika ifanye kazi angalu tushuhudie hicho kilichafanikiwa.

Mie Mhe. Mwenyekiti, nakushukuru sana, naunga mkono hoja asilimia mia
kwa mia. Ah! basi mengine tutasemea huku mbele kwa mbele. Ahante Mhe.
Mwenyekiti. (Makofi)

Mhe. Mwenyekiti: Waheshimiwa sasa nitamwita Mhe. Spika, kuendelea na
Baraza mara atakapofika. Mhe. Abdalla Ali Kombo endelea mpaka atakapofika
Mhe. Spika.

Mhe. Abdalla Ali Kombo: Mhe. Mwenyekiti, nashukuru sana kwa ruhusa
yako hii na napenda kumpongeza Waziri wetu wa Fedha kama ni trekta basi ni
la kichina, maana ardhi zote tatu zake; ngumu, nyepesi, tifu tifu. Kwa hiyo,
nampongeza sana kwa hotuba yake.

Mhe. Mwenyekiti, katika mchango wangu kwenye wizara ya Ikulu kuna kina
nimechangia hasa kuhusu majenzi, nikaambiwa kuwa hiyo itakwenda kwenye
Wizara ya Utalii na Utalii nao nikanambiwa ningoje Wizara ya Fedha. Kwa
hiyo, nashukuru siku imefika kuuliza suali langu.

Mhe. Mwenyekiti, kwenye hotuba ya Mhe. Waziri katika kitabu chake page
namba 10 kuna "Progamu ya Usimamizi wa Uwekezaji wa Mali za Umma".
Sasa nataka kuzungumzia hapa kwa ufupi ni kwamba Makunduchi kulikuwa na
nyumba za viongozi, nyumba moja alikuwa anakaa DC kwa miaka hiyo na
nyumba moja wanakaa viongozi wakuu wa nchi; maraisi. Kwa bahati mbaya si
miaka mingi ilikuwa chini ya utalii sasa hivi tumeambiwa zimekwenda kwenye
Wizara ya Fedha. Nyumba hii kubwa ambayo ilikuwa inakaa viongozi wakuu

wa nchi sasa hivi imejengwa tena upya baada ya kubomolewa na pameandikwa
vocational training ni Jumuiya ya maendeleo ya watu wa Makunduchi.

Sasa nataka kumuuliza Mhe. Waziri je, anayo habari ya jengo hili la kwanza na
kama anayo habari je, serikali imegharimia shilingi ngapi kujenga jengo hili.
Lakini pia kama ni la kampuni ni kampuni ipi inayojenga kwa sababu
hawajamaliza na kama ardhi imekodishwa ni kwa shilingi ngapi na kwa miaka
mingapi nataka kujua hiyo na je, Wizara ya Elimu inafahamu baada ya lile eneo
lake la vocational training kama liko jengine.

Mhe. Mwenyekiti, nimeuliza haya kwa sababu inaonekana hata serikali ya
Wilaya ya Kusini ambayo ni nguzo kubwa kwa Wilaya ya Kusini haina habari
ya muwekezaji wa jengo hili. Kwa hiyo, Mhe. Waziri akija nataka anisaidie
kunipa uhakika wa jengo hili ni la serikali au ni kampuni.

Mhe. Mwenyekiti: Mheshimiwa naomba usite kidogo Mhe. Spika, anaingia.
(Hapa Mhe. Spika, alikalia kiti)

Mhe. Abdalla Ali Kombo: Mhe. Spika, naomba Mhe. Waziri akija anipe
maelezo ya kutosha kutokana na eneo hili ambalo ni mali ya umma kwa sababu
nyumba ile ni ya serikali ni mali ya umma na kama ni ardhi ni mali ya umma.

Mwisho kama nyumba hii ni ya kampuni au muwekezaji ama ni ya Kamati ya
Maendeleo ya Makunduchi, ningependa baadae hii kampuni ikatupa majina ya
wawekezaji wale, saini zao na pesa walizochangia kujenga jengo lile na
ikiwezekana hata mfadhili aliowapa. sitegemei kama wale Makunduchi
wanakujua, sisemi kama watu hawana kitu.

Lakini ningependa huyu mfadhili wao pia atajwe. Ahsante sana Mhe. Spika.
(Makofi)

Mhe. Ali Suleiman Ali (Shihata): Mhe. Spika, awali ya yote namshukuru
Mwenyezi Mungu kwa kupata nafasi hii ya kuichangia Wizara hii ya Fedha na
Mipango kwa mwaka wa Fedha 2016/17.

Pili Mhe. Spika, nimshukuru au nimpongeze sana Mhe. Waziri, Katibu Mkuu,
Wakurugenzi wa sekta mbali mbali na wafanyakazi wa wizara hii kwa juhudi
kubwa wanazozifanya kuhakikisha kwamba serikali yetu inakwenda vizuri na
inapata fedha kwa ajili ya kuendesha mambo mbali mbali ya maendeleo katika
nchi yetu.

Mhe. Spika, mimi naamini kwamba Wizara ya Fedha ni roho ya nchi yetu na
kwa wenzetu walioendelea katika nchi nyengine katika kitu cha ushirika
wowote katika mambo hayo yanakuwa hayapo kwa sababu fedha hubakia
katika misingi ya serikali na uimara mwengine wa kudhibiti maendeleo kwa
ajili ya taifa.

Mhe. Spika, wizara yetu hii kwa jumla imekusanya mambo mengi na tunajua
kwamba kuna taasisi nyingi. Mimi nitazungumzia machache sana kwa manufaa
ya nchi yetu.

Mhe. Spika, jambo la kwanza katika nchi uchumi wetu unaimarika kutokana na
umadhubuti kwa kupatikana mapato na kwa kukusanya kwa hali na mali,
kuhakikisha kwamba hichi kinachopatika kinabakia kwa maslahi ya wananchi
wa nchi hiyo.

Hakuna jambo baya katika imani hiyo kuwa baadhi ya walengwa huwa
hawamo katika muelekeo mzuri wa imani hiyo. Mimi ombi langu kwamba
Mhe. Waziri na watendaji wake wawe karibu sana na vyombo vyetu
vinavyokusanya kodi, tukijua kwamba kodi ni msingi wa maendeleo na ndio
roho ya mapato ya nchi yetu.

Kwa Zanzibar Mhe. Spika, tunategemea kwa hali na mali biashara zetu mbali
mbali. Lakini pia biashara zimekwenda katika nyanja mbali mbali; kuna
biashara za madukani, kuna biashara za mashirika mbali mbali, kuna biashara
pia zinakwenda katika mahoteli yetu na kwengineko. Kwa hivyo, chombo
kinachohusika kukusanya fedha hizi lazima kiwe imara na kihakikishe
linalofanywa, linafanywa kwa maslahi ya nchi yetu na watu wake.

Mhe. Spika, kama tutakuwa madhubuti katika kukusanya mapato lakini pia
katika umadhubuti ya kupanga mipango mizuri hapo tutafanikiwa. Mfano Mhe.
Spika, bado naiomba wizara kupitia taasisi zake hakuna kitu kikubwa cha
kupata mapato kuliko baada ya mnunuzi kununua na kupewa risiti. Hili jambo
hata Mhe. John Pombe Magufuli utamkuta pale "hapa kazi tu " anasema jambo
la kwanza uhakikishe unanunua na unapewa risiti. Kwa sababu bila ya kupewa
risiti itakuwa hapa hapana ukweli wowote unaeleweka.

Ningemuomba sana Mhe. Waziri watendaji wake ambao wapo lazima upitie
uaskari kama kuhakikisha unafanya utafiti katika maeneo mbali mbali hapo
utawakamata wengi wafanyabiashara hawatoi risiti baada ya kuuza bidhaa.
Kuna watu mbali mbali na baadhi ya wengine tunao Wawakilishi humu humu,

naamini hilo lipo hakuna jambo baya kununua kitu usipewe risiti ni hatari
kwako wewe na kwa usalama wako mwenyewe.

Kuna mawili; kitu kile ulichokinunua milioni ishirini au milioni tano au milioni
moja au tuseme shilingi elfu kumi mfano, kikipotea au kimekuwa hakifai basi
pa kukirudisha huna. Kuna mchezo mmoja wanatoa hawa wasanii wetu hawa
kina Makombora, umenunua hichi hewallah nipe risiti huna sasa unakwenda na
maji kwa jambo sana.

Lakini serikali risiti ni jambo la mwazo na risiti tusiidharau na nasema hili kwa
uhakika ambao umejitokeza kwa watu mbali mbali. Lakini kubwa zaidi Mhe.
Spika, ningemuomba Mhe. Waziri wawe waangalifu sana watendaji
wanapokwenda kwenye maduka hayo yana risiti mabuku mawiali mawili; kuna
kitabu halali na kuna kitabu chengine si halali cha udanyanyifu. Mimi niseme
tu kwamba tuwe waangalifu sana kwa haya, ili tuhakikishe kwamba pato la
nchi yetu linapatikana na linatumika ipasavyo kwa gajili ya manufaa ya
wananchi wetu.

Mhe. Spika, tegemezi letu kubwa katika nchi yetu ni kudhibiti biashara.
Narudia tena biashara ni uti wa mgongo katika nchi yetu na kama hatukudhibiti
biashara vizuri hatufanikiwi mbele tunapokwenda. Kwa mfano Mhe. Spika,
hivi sasa kuna mambo mengi yanajitokeza; mimi nasikitika sana bado serikali
na Wizara ya Fedha inahusika kwa njia moja au nyengine kwa sababu kiwanda
chochote kama hakina uzalishaji wa Kitu hakipati, hii minazi yetu inayokatwa
ovyo Zanzibar hasa upande wa Unguja kuna siri gani iliyojitokeza katika nchi
hii na hili nalizungumza kwa uchungu. Kwa bahati nzuri katika visiwa vyetu
vya Unguja na Pemba kuna mambo mawili; kwa upande wa Pemba zao kubwa
ni karafuu nayo inakatwa siku hadi siku.

Lakini kwa Unguja asilimia kubwa yetu ni minazi leo haipo leo nazi zinatoka
kwa mashemegi zetu Tanga Mhe. Spika, zinakuja hapa nazi moja shilingi 1200,
1300 mpaka 1400 siku nyenginje ni jambo la aibu. Kama wengine
walizungumza sana katika Wizara ya Viwanda na Biashara kwamba hivi sasa
rafiki yangu Mhe. Ali Khamis Bakar alizungumza kwamba turudishiwe
viwanda vya usumba. Bahati mbaya mimi wakati walipokuwa wakichangia
nilikuwa mbali kidogo siko hapa nikalisema kabla waziri hajanijibu hivyo,
minazi yenyewe inakatwa usumba utapatikana wapi. Kumbe usumba una
mambo mengi tu zamani wazee wetu magodoro yanakuwa ya usumba, mito ya
usumba lakini pia vitanda vya wazungu vinategemea kamba na mikeka mpaka
dormitory ya usumba, leo hayamo. Ninaiomba sana serikali ili uchumi wetu
uendelee vizuri, hii minazi yetu izuiliwe kwa hali na mali isikatwe. Tushachoka

nazi kuagizia Tanga. Kwa hivyo naomba hili suala liangaliwe kwa maslahi ya
nchi yetu na vizazi vyetu vijavyo.

Mhe. Spika, leo viwanda mbali mbali vya uchongaji, mbao baada ya kutoka
Tanzania Bara raslimali inatoka hapa hapa Zanzibar, tena raslimali yenyewe ya
minazi yetu. Hili jambo linatia uchungu na serikali inaona. Mimi ningeomba
sana hili likaangaliwa. Yeye anayekata mnazi hatua kali ya kisheria ichukuliwe,
yaani ichukuliwe kwa madhubuti ili kulikomesha suala hili. (Makofi)

Mhe. Spika, ni suala ili uchumi wetu uendelee wananchi wanaitegemea serikali
yao kusimamia mambo mbali mbali ya upatikanaji wa fedha ili kuendesha
mambo yetu mbali mbali. Lakini kwa bahati nzuri hapa kwetu Mhe. Spika,
bado tuna taasisi mbali mbali, tuna wajasiriamali mbali mbali kama
tutawawezesha vizuri basi wao watakuwa wazalishaji wazuri kwa taifa letu au
nchi yetu ya Zanzibar fedha nyingi za kuiendesha katika mambo mbali mbali.

Mhe. Spika, jambo jengine usimamizi wa uwekezaji. Wawakezaji wetu kutoka
nchi za nje wanajitahidi kuja Zanzibar. Lakini Mhe. Spika, hakuna watu
wajanja kuliko hao. Kuna hoteli hapa nyingi tu kama nilikozaliwa mimi
Kiwengwa huko, ukenda Uroa kwetu, ukenda Bwejuu, nenda Paje, nenda zako
mpaka Nungwi na wapi kwengineko. Bahati nzuri Mhe. Spika, hoteli moja
inapata majina matatu au manne hivi sasa. Kuna Francoroso ninaitambua pale
Kiwengwa ilikuwa ni hoteli ya mwanzo kabisa kwa jina lake, leo halipo. Sijui
inaitwa Franco Marina, sijui inaitwa nani almuradi tafrani. Je, hapa ninataka
kumuuliza Mhe. Waziri. Mfano kuna Hoteli inaitwa Francoroso, leo imekaa
baada ya muda fulani imebadilisha jina. Serikali inalitambua hili na inapata
faida vipi. Kwa sababu bado usajili ule anajulikana Francoroso katafuta ubia
mwengine, kubadilisha jina. Huo ni wizi ambao unatuhatarisha katika pato letu
la nchi.

Mbhe. Spika, lakini mbali ya hilo ninazungumzia tena habari ya viwanda vyetu.
Bado hili mimi ninasema Wizara ya Fedha iangalie. Kwa mfano juzi Mhe.
Magufuli alikwenda mfuko fulani wa fedha Tanzania Bara, kenda kufungua
maghorofa huko ya ajabu, huko Arusha. Akawaambia huu mfuko zilizotumika
hapa katika kufungua majumba haya, kama walikuwa wameekeza kiwanda au
viwanda wangalipata vijana wetu ajira nyingi sana. Kwa hivyo, ninasema na
mimi Mfuko wetu wa Hifadhi ya Jamii Zanzibar siyo mbaya, lakini fedha
wanazoziwekeza wanawekeza kwa mazingira mazuri, lakini pato lake dogo
sana kurudi kwa miaka mingi, ili wafidie fedha zile.

Mhe. Spika, ningeomba wakati umefika Mfuko wa ZSSF ufanye kazi nzuri ya
kuhakikisha wanajenga viwanda sehemu mbali mbali, ili vijana wetu wapate
ajira na wao fedha zao zitarudi kwa haraka. Kama watakuwa na Kiwanda cha
Samaki pahala fulani, wende ukanda wa Kaskazini kama Nungwi, wende
Tumbe huko, wende Mkoani, wende Wete mfano tu ninachukulia, wende
Makunduchi, Kiwengwa, Muyuni huko na kwengineko, yaani tunatafuta
maeneo ambayo yanaweza kupatikana samaki wa kutosha, ili kupata kiwanda
kizuri.(Makofi)

Mhe. Spika, Mfuko wa Hifadhi ya Jamii ninaupongeza kwa kazi zake nzuri,
lakini pia ninaupongeza kwa ubunifu kwa mambo mbali mbali lakini wasiweke
jengo mfano fulani, jengo hili tunakodisha harusi, tunakodisha maulidi, si
vibaya. Ninarudia tena lakini hayo sasa hivi wananchi wengi wameeka vitega
uchumi hivyo. Watafute kitu ambacho kitawapatia ajira vijana wetu mia tano
au mia nne, ili kuwaendeshea maisha yao. Maeneo...

Mhe. Spika: Una dakika tatu Mheshimiwa.

Mhe. Ali Suleimani Ali: Ahsante sana Mhe. Spika, ninaamini kama hili
wataliangalia na kulitekeleza vizuri kwa muda mfupi sana vijana wetu wa
Zanzibar wanaweza wakapata ajira sehemu mbali mbali. Viwanda vipo vingi,
wengine wanasema hapa kuna matunda ya embe, kuna tungule hali
hayajulikani yapelekwe wapi wakati mwengine, ndimu. Tutafute viwanda Mhe.
Spika. Na mimi kuitwa jina la viwanda vidogo vidogo pia sipendi. Tutafute
viwanda vya kazi ambapo kiwanda kimoja kinaweza kutoa nyanja mbali mbali
za ajira. Kuna mambo makubwa na mambo ya kati na mambo madogo.

Mhe. Spika, mimi kwa kuwa muda mdogo lakini nikushukuru sana kwa kunipa
nafasi hii kuwa mtu wa pili, naishukuru Wizara ya Fedha na Mipango,
ninamtakia kheri Katibu Mkuu na watendaji wake wote lakini tuangalie nyenzo
za kupatia fedha na kukusanya mapato bila ya utani. Vyenginevyo tutayumba
Mwenyezi Mungu atuepushe kufika huko.

Mhe. Spika, ninashukuru ninaiunga hotuba hii mkono kwa asilimia mia moja
na sina tatizo. (Makofi)

Mhe. Spika: Ahsante. Waheshimiwa Wajumbe, muda tulionao utawatosha watu
kama wanne tu kuchangia lakini sasa orodha kwa namna ilivyowekwa mezani
mchangiaji wa mwanzo alikuwa awe Mhe. Jaku Hashim Ayoub, kwa maana ya
watu walioomba baada ya kuwekwa order paper, wa pili alikuwa ni Mhe. Ali
Suleiman Ali ambaye amezungumza sasa hivi, wa tatu ni Mhe. Suleiman

Sarahan Said, wa nne ni Abdalla Ali Kombo ambao hao wawili
wameshazungumza. Kwa hivyo mitiririko ulikuwa unakwenda hivyo lakini
inaonekana baadhi kuwa wametoka kwa ajili ya kwenda kusali, hivyo watapata
wengine kabla ya hao, ninazungumza hivi kwa sababu vinakuja vibarua vingi
sana vya kulalamika hapa. Lakini mazingira actual yapo hivyo.

Nafasi iliyopo sasa hivi ni ya watu wa nne tu. Kwa hivyo naomba niwataje
watu hao ambao watachangia. Atachangia Mhe. Jaku Hashim Ayoub kwanza,
mtu wa pili atachangia Mhe. Omar Seif Abeid ambae ninamuona, mtu wa tatu
atachangia Mhe. Mussa Foum Mussa na mtu wa nne atakuwa Mhe. Simai
Mohammed Said. (Makofi)

Kama muda utakuwa unaruhusu hilo, hilo ni tangazo la kwanza.

Tangazo la pili Waheshimiwa Wajumbe tutakamaliza hizi shughuli hapa
nitaomba baada ya kumaliza kulitoa sawa hilo, nirudi ili tuje tutoe tangazo la
umuhimu ambalo linatugusa sote. Kwa hivyo mara baada ya kuahirisha hizi
shughuli zetu leo, naomba tukutane hapa ili tuyazungumze hayo mambo yetu.

Ahsante sana. Kwa maana hiyo sasa naomba nimwite Mhe. Jaku Hashim
Ayoub.

Mhe. Jaku Hashim Ayoub: Ahsante sana Mhe. Spika, na mimi nimshukuru
Mwenyezi Mungu aliyeniwezesha kusimama hapa, huu si ujanja wangu wala
siyo akili yangu wala siyo maarifa yangu.

Lakini Mhe. Spika, kwa masikitiko makubwa sana tunachangia wizara hii,
Mawaziri ni mmoja tu mbele na kule kuna mmoja, sijui tunafanya nini wizara
nyeti kama hii, kitu serious kama hiki. Ni Waziri peke yake tu wa Fedha kule
na kule mtu mmoja na Waziri wa Nchi (OR) BLM wa pili. Tunachangia bajeti
nzima ya serikali hapa. (Makofi)

Mhe. Spika, nichukue fursa kwanza kumpongeza kwa dhati Mhe. Dkt. Khalid
Salum Mohamed na watendaji wake. Vile vile nichukue fursa hii kumuomba
Mhe. Waziri na kumshauri Rais kuwa Kamishna wa TRA na Kamishna wa
ZRB, hawa watu wanastahiki sifa, tena za hali ya juu. Ni watu wacha Mungu
wastaarabu kupita kiasi na serikali isije ikafanya kosa kwa hapa. Mimi hata saa
tisa za usiku ukaniamsha kuhusu Mcha nitakujibu, ukiniambia kuhusu
Kamishna wa ZRB nitakujibu hawana madoa na waendelee hivi hivi. (Makofi)

Mhe. Spika, nianze na ZSSF. Kwanza nichukue fursa hii kuwapongeza baadae
kidogo nitatia konzi. Niwapongeze kwa dhati kabisa hasa kwa kujenga viwanja
viwili vya Unguja na Pemba vya Kufurahishia Watoto cha Kariakoo na
Tibirinzi. Wametumia pesa nyingi lakini faida yake siyo ya leo wala kesho,
lakini kwa kufurahisha watoto. Ni jambo la kupigiwa mfano na kuwapongeza
kwa dhati kabisa. (Makofi)

Lakini Mhe. Spika, nataka kujua hizi fedha za wananchi wanazozitumia
usalama wao ukoje. Na kwa nini ikafika kila mwaka wasiseme pesa hizi
zimezaa kiasi gani. Hizi fedha ni za wananchi si mali yao. Waeleze faida hii
iliyopatikana ni hii na wameekeza vipi. Maana yake hapa katika kitabu chao
kimezungumza ukurasa wa 25 lakini haikifafanua, "Jukumu la Mfuko wa Jamii
ni kutoa hifadhi kwa wanachama wake pale wanapostaafu na wanapopatwa
matukio yanayotegemewa nha yasiyotegemewa kama vile maradhi na kifo".
Sasa hapa wanatoa pesa kweli.

Mhe. Spika, kuna watu wanasikitika wengine walitaka kwenda Makka
wakakosa fursa hii. Tena katika ibada muhimu wamekosa fursa hii. Kuna
wengine wame-paralyze. Sasa hapa sijui kama tukubali maandishi yao
waliyoandika au ukweli uko wapi, au tuwalete watu mbele yao waje
watuthibitishie. Maana yake humu imeandikwa, kuandika unaweza kuandika
chochote unachokitaka lakini ukweli sijui uko wapi au uhalisia upo wapi. Na
kwa formula ya kufika miaka 65 kustaafu ni mtihani. Hili walifikirie.
Walichokiandika ndiyo ule msemo wangu ninachosema tuwe na huruma ya
mdomo lakini vitendo havipo. Mtu anastaafu miaka 65, wengine kuna
wagonjwa, wengine wanataka pampers, ni mtihani.

Mbhe. Spika, nije katika jengo la Darajani la Train maarufu Train Building. Sisi
Waislamu mtu ukitaka kumfanyia ubaya katika mwezi wa Ramadhani hufika
ukasema mpaka mwezi wa Ramadhani ndiyo nikadai kitu changu, tunauogopa
mwezi wa Ramadhani. Nikafika kama nina nyumba mimi Mhe. Mwantatu
nimemkodisha hataki kuhama basi nitasimama mimi kwa kuogopa mwezi wa
Ramadhani kuheshimu, nitasubiri mpaka mwezi wa Ramadhani uwishe
nimwambie Mhe. Mwantatu sasa hama. (Makofi)

Mhe. Spika, hichi ni kichekesho, ninarudia tena na tena ni kichekesho. ZSSF
inayotaka kuwekeza pale ni jambo zuri sana lakini kuna watu wana waraka zao
kwenye zile nyumba. Mumechukua utaratibu gani au ndiyo nguvu tu ya serikali
iliyotumika pale. Lazima kuwe na makubaliano, kuna watu wana nyaraka zao
kwenye nyumba ile, si mmoja si wawili. Lakini baya zaidi na mimi nimesema

siku zote muje muondoshe ile permit ya ujenzi pale. Yule pale Mhe. Haji Omar
Kheir alikuwa kapata mapato ya magari, palikuwa pana maduka ya dawa.

Kitu cha kushangaza Kkibali Kkilichukuliwa pale kikaombwe UNESCO
haijulikani lini kitapatikana. Mchoro bado tender bado haijatangazwa. Ni kitu
cha kusikitisha. Wananchi wale wameomba mwezi wa Ramadhani tuacheni
jamaa tuna bidhaa zetu na ndiyo msimu wenyewe au ndiyo bavua hili. Leo
imekuwa kama nyoka wa mdimu, anakaa kwenye mdimu yeye hana kazi nazo
na ukenda ukizichuma anakurukia. Ndiyo hadithi hii iliyokuwepo. (Makofi)

Mhe. Spika, Mhe. Waziri mimi nikushukuru sana mulikaa mawaziri wanne
kwa suala hili, lakini hebu tuangalie faida yake ipo wapi. Ndiyo vile pale
kuziba njia watu wasipite. Mimi nilitaka kwenda kusali Adhuhuri imenishinda
kufika pale, ile njia kugusana na watu basi udhu umetoka kwa kupishana na
watu, njia nyembamba kama ile. Ni jambo la kusikitisha sana. Njia imezibwa,
wananchi wanakerwa, hawana haki yao. Mimi hata sifahamu hata kitu gani
kilichopita pale.

Mhe. Spika, mimi ningekuombeni tu kama ikafika pahali kero kwa wananchi
tulikuwa tukijibu humu serikalini majibu sote, serikali hii inathaminiwa na
wananchi. Je, ikawa hamjawa tayari yale mabati mukishakuyaondosha tu
kwanza halafu baadae itakuwa ajizi, tayari watu umeshawahamisha. Lakini
mumezuwia msongamano ndiyo kati kati ya mji pale. Huku munazuiwa
msongamano usiwepo. Huku nguruwe haramu lakini mchuzi wake unaunywa.
Unapita njia za ndani kuziziba, pale msongamano watu wanabanana, hakuna
kitu kinachofanyika, njia mtu hapiti, hana uhuru wa kuabudu. Kuna Kitu
kinaitwa nacho ni kero za bughudha, hata watu wakenda Mahakamani wana
haki yao. Mhe. Spika, Mhe. Waziri mimi ninakufahamu sana utendaji wako
muda mfupi ninakuelewa, mimi ninafikiri hili utalitolea maamuzi ya kutosha
huko mbele. Lakini haielekei.

Mhe. Spika, sasa nije na PBZ. Nichukue fursa hii kumpongeza kwa dhati Rais
aliyepita au mstaafu Dkt. Amani Karume. Nazungumza tena nichukue fursa hii
kwa dhati kabisa ambayo yanayotoka ndani ya mdomo wangu kumshukuru
Rais Amani Abeid Karume ambaye ni Rais mstaafu. Mwenyezi Mungu wa
kwanza, wa pili kama si yeye PBZ isingekuwepo. PBZ isingekuwepo. Huo
ndiyo ukweli ulivyo. Kafanya kazi kubwa. Nichukue fursa hii kumshukuru vile
vile Mwenyekiti wa Kudumu wa Benki ile Mhe. Mwinyi Mbegu, kwa ushauri
wake baada ya kutokana aliyekuwa mkurugenzi yule, sijui tuseme
aliyestaafishwa au vipi Ndg. Juma Amour, kutoka akenda kumfahamisha Rais

benki hii kaanzisha baba yako. Benki ambayo ilikuwa tayari ishataka kuuzwa,
sekunde chache tu au masaa dakika.

Lakini baada ya kufahamishwa Mhe. Karume ukweli upo moja, mbili, tatu.
Benki ile ndiyo ikabaki. Faida yake ndiyo tumeiona. Benki ilikuwa haina
shilingi. Mkurugenzi aliyepumzika au aliyepumzishwa kafanya kazi kubwa,
maradhi kayakuta benki. Kaiinua benki kwa kiasi kikubwa. Huu ndiyo ukweli
usiofichika wala hautaki tochi wala mwenge kumurika. Kafanya kazi kubwa
alipofika pale. Benki imefanya kazi kubwa sana PBZ ndiyo tumepata matunda
yake yale kwa kipindi kifupi tu hatua iliyofikia. Mhe. Spika, imefungua matawi
Dar es Salaam, Pemba wameongeza, Mpirani wameongeza na Dar es Salaam
wameongeza nyengine. Kazi kubwa imefanywa lakini ingekuwa wapi sasa hivi
PBZ. Hivyo Mhe. Karume alifanya kazi kubwa kuinusuru benki ile, ilikuwa
tayari muflisi. (Makofi)

Mhe. Spika, nije kwenye Tawi la Malindi. Waheshimiwa wa PBZ ninafikiri
watendaji wapo na Tawi la Mwanakwerekwe usumbufu umekuwa mkubwa.
Vichochoro vimekuwa vidogo vile na pale hamtoi sadaka, ila wanafuata
huduma ya pesa zao lakini munawabana vibaya. Hili suala mukae
mukalifikirie. Suala lile imekuwa uchochoro sehemu ya Malindi hata katika
ripoti tumelisikia na Tawi la Mwanakwerekwe watu wabanana vibaya. Huduma
ni kitu muhimu, twende na wakati.

Mhe. Spika, benki hizi zimekopesha wakulima, wavuvi, wafanyakazi wadogo
wadogo, wafugaji. Wengine wamekopa pesa hizi kwa ajili ya ng'ombe wa
maziwa. Ng'ombe wa maziwa ana utumwa, tofauti na ng'ombe kwenye zizi,
ukimfungua ng'ombe akenda machungani akarudi mwenyewe. Mhe. Spika,
ng'ombe wa maziwa wana utumwa. Sawa sawa nhg'ombe wengine wapo
Hanyengwa Mchana hawajulikani wa maziwa saa ngapi, usalama uko vipi,
wanahitaji nini. Siku kuu hii keshokutwa watu wanataka matayarisho. Leo
ninasikia kuna redio zinatangaza huko ikifika tarehe ishirini na nane, saba,
hawana hakika wanachokizungumza; wanasema pengine mabucha yote
yakafungwa ng'ombe wale wakachinjwa Mnazi Mmoja wakaja wakauzwa kwa
elfu nne.

Mhe. Spika, jamani wapeni utaratibu, tumeambiwa katika chombo hichi hichi
itafika siku kitatangaza kuhusu utaratibu wa ng'ombe wa wale. Karibu ng'ombe
mia moja na sita sijui mia moja na nane wako kule. Wafugaji wamekopa benki.
Wafikirieni jamani wale ni wanyonge. Kama kuna sheria ya kutokufuga
ng'ombe imepitishwa, wale wanapewa pesa na benki. Ng'ombe hapungui
milioni mbili kumuendesha, watalipa nini. Mimi ninafikiri serikali ifanye jicho

lake la huruma, tumezungumza vya kutosha humu ndani kuhusu ufugaji, ajira
zenyewe hamna, mtu anataka kwenda kuuza dume lake la ng'ombe ili apate
nguzo za watoto kwa siku kuu, apate pesa ya pilau, apate pesa ya mbatata,
apate pesa ya kachumbari na apate mavazi. (Makofi)

Mimi ninamuomba sasa Mhe. Dkt. Ali Mohamed Shein hili aliingilie. Mimi
ninamuomba sasa Rais wa Zanzibar kwa jinsi unavyowajali wananchi wako hili
suala nacamba uliingie. Tumeahidiwa kwenye chombo hichi itakuja dharura
kesho, keshokutwa. Lakini hatuwezi kufika wananchi keshokutwa siku kuu leo
ni Ramadhani ya kumi ya sita, kumi la Rehma limeshamaliza tuko kwenye
kumi la maghfira, hatuwezi yakhe! Dkt. Ali Mohamed Shein naomba kwa
usikivu wako ninafikiri hili suala utatoa maamuzi. (Makofi)

Mhe. Spika, nije kwenye suala la ZIPA. Nilitegemea Mhe. Waziri wa Ardhi,
Maji, Nishati na Mazingira atakuwepo hapa sijui kama yupo au hayupo. Mimi
ningempongeza kwa dhati kabisa Dkt. Khalid kabisa Kitengo chako cha ZIPA
kinafanya kazi kwa kujiamini. Na itafika sasa hivi wawekezaji kama utaratibu
utakuwa kama huo Dkt. Khalid tutafika pahala pabaya, kama hautokwenda
hasa kwenye mipango miji atupie jicho, kaangalie ukweli upo wapi, ukitaka
mengine nitafute.

Mhe. Spika: Mheshimiwa una dakika tatu.

Mhe. Jaku Hashim Ayoub: Ahsante sana Mhe. Spika, lakini Kitengo cha
ZIPA akiangalia Dkt. Khalid  wanafanya kazi kwa kujiamini. Sasa
wanaingiliwa madaraka yao na mipaka yao. Ringi hili limekuwa kubwa la
mzunguko. Wao walikuwa wakitoa vibali sasa wanataka kuzuiliwa
wasishughulike na vyovyote na huko nyuma haikuwa hivyo. Mipango Miji
kakae nao na uangalie suala hili.

Mhe. Spika, nije kwa TRA. Mhe. Waziri unahitaji mapato kwa hali na mali ili
tuweze ku- survive, lakini bandarini kunaendelea kuoza, kunanuka. Suala hili
tumeshalipigia kelele kwa muda mrefu, utafute siku kama alivyokwenda Mhe.
Makamu wa Pili wa Rais ukafanye ziara na watendaji wako, TRA wale hawana
makosa yoyote, lakini vitendea kazi ni muda mrefu watu wamekuwa wakipiga
kelele hakuna uwajibikaji, wala hakuna utendaji.

Mhe. Spika, watu wamekuwa wakipiga kelele siku zote, lakini utendaji haupo,
makontena yatazidi kurundikana, meli haziji tutazidi kukosa mapato, tutakuwa
tunapiga kelele siku zote tu. Dkt. Khalidi Salum suala hili kaliangalie ili
mapato yako yazidi kukua, sisi tunakuamini. Huko mbele tunategemea pengine,

sijui kama ni ndogo za kweli hizo una nafasi kubwa zaidi. Lakini hali ya
bandari hairidhishi.

Jengine Mhe. Spika, ule uchochoro ulioazima pale kwa miezi sita wa kuweka
makontena, watafute pahali pengine kabla siku hazijafika, nguo ya ljumaa
hufuliwa Alhamis, ni kitu cha kusikitisha.

Mhe. Spika, nije kwenye mradi wa ZUSP. Ujenzi unasuasua hasa Forodhani
kwa muda mrefu sijui tatizo ni nini. Bora ungekwenda kuwafuatilia ni muda
mrefu sijui miaka miwili, unakwenda unakwama, ile njia imefungwa pale
wananchi wanazidi kusumbuka, itakuwa kama njia ya Darajani ya nyumba ya
treni.

Mhe. Spika, nije ofisi ya Wizara ya Fedha na Mipango ya Pemba, ofisi hii ni
muda mrefu iliahidiwa kuwa itajengwa sijui ni lini itaanza ujenzi wake.

Kwa kumalizia Mhe. Spika, dakika ya mwisho...

Mhe. Spika: Mhe. Jaku Hashim, ahsante muda wako utakuwa umekamilika.
Sasa naomba nimwite Mhe. Omar Seif Abeid, atafuatiwa na Mhe. Mussa Foum
Mussa.

Mhe. Omar Seif Abeid: Mhe. Spika, napenda kuchukua fursa hii adhimu
uliyonipa na mimi kuweza kuchangia. Kwanza kukushukuru na pia sina budi
kama kawaida yangu kuendeleza shukrani zangu kwa Mwenyezi Mungu
Mtukufu Mwingi wa Rehema, muumba wa mbingu na ardhi na vyote
vilivyomo. Namuomba Mwenyezi Mungu atukubalie swaumu zetu ziwe
makubuli ili iwe sababu ya kuingia peponi sote, na Rehema na Amani
zimshukie Mtume wetu Muhamad (S.A.W) na Ahali zake.

Mhe. Spika, baada ya haya na mimi naomba kidogo kuchangia Wizara hii ya
Fedha na Mipango, wizara ambayo sisi sote tuliomo humu ndani watakubaliana
na mimi kwamba ndio usukani wa serikali.

Mhe. Spika, mimi kwa upande wangu leo sitaki nizungumze mengi, kwa
sababu mtangulizi wangu Mhe. Jaku Hashim kayamaliza. Mimi kilichobakia ni
kutoa nasaha kwamba sisi sote lengo letu ni moja, ni kushika kamba moja kwa
ajili ya kukusanya mapato. Mhe. Jaku Hashim mimi nakupongeza kwa kuliona
hilo. Mimi pia nakubaliana na na wewe kwamba Dkt. Khalid Salum ni mtu
mzuri kwa Kipindi kifupi tulichofanyanaye kazi, ni kiongozi wa peke yake na
tuna matumaini naye kwamba Mwenyezi Mungu amjaalie ampe uwezo na

132



msimamo kama anaoendelea nao. Tunakuahidi na sisi tuko nyuma yako
tutakusuaidia kwa hali na mali, ili kuhakikisha kwamba lengo linatimia la
kufikia malengo ya serikali ifikapo mwaka 2020, ili kuitoa nchi hii hapa ilipo
na kufikia uchumi wa kati. (Makofi)

Lakini pamoja na mengi Mhe. Spika, hatuna budi kuzungumza changamoto
kidogo tulizokuwa tunaziona zilizokuwa mbele yetu. Mhe. Jaku Hashim leo
namuona kwa style ya peke yake kaanza kuchangia wizara hii bila shaka ana
matumaini makubwa.

Mhe. Spika, hapa sisi tunachokizungumza na bajeti ya serikali ili bajeti ya
serikali ikuwe na iweze kutimia ni lazima tupate mapato. Mhe. Spika, kwa
kawaida visiwani sisi nyenzo yetu Mwenyezi Mungu aliyotujaalia hapa vitega
uchumi vyetu vikubwa vilikuwa ni vitu viwili, ambapo hivi sasa kimeongezeka
cha utalii, ilikuwa ni bandari.

Mhe. Spika, bandari ndio kitu muhimu, kama alivyozungumza mwenzangu
Mhe. Jaku Hashim na wajumbe wote kwamba tujiulize jamani sisi bandarini
kulikoni. Mimi bado naendelea kuhoji tena bandarini kulikoni, kuna matatizo
gani au kuna mdudu gani pale bandarini. Wenzetu bandari ya Dar-es-Salaam na
bandari ya Tanga, narudia tena kuzungumza, bandari ya Zanzibar ni daraja la
kwanza. Mhe. Spika, inakuwaaje sisi bandari hii ishindwe kutupa nusu au hata
robo ya bajeti ya serikali yetu ya bilioni mia nane na kitu, kulikoni ni jambo la
kushangaza Mhe. Spika.

Mhe. Spika, mimi naomba tena sana, kwamba hebu jamani tuwacheni ubinafsi.
Kama kuna mtu ana mambo yake binafsi basi ayawekwe kando, tushikamaneni
na tuelekezeni nguvu zetu kwa pamoja, ili kuhakikisha kwamba bajeti ya
serikali mwaka huu imetimia, ili yale malengo tuliyojipangia ya bajeti
yafikiwe.

Mhe. Spika, Mhe. Jaku Hashim, kasema na mimi nasema, kwamba ni lazima
tuhakikishe au ni vyema tuhakikishe kwamba bandari inapatiwa vifaa vya
kutosha vya kufanyia kazi, na makontena yaliopo bandarini yaweze
kuhamishwa, ili kutoa nafasi kwa wafanyabiashara waweze kuleta bidhaa zao.
Leo meli zinakimbia sio siri, sote tunalijua hilo, tumeshalisema sana na
tunaendelea kulisema.

Mbhe. Spika, tunamshukuru Mhe. Makamu wa Pili wa Rais kenda, Mwenyezi
Mungu ampe nguvu na yeye aendelee kufanya hivyo. Waziri anayehusika na
mambo ya usafirishaji, Waziri wa Ujenzi, Mawasiliano na Usafirishaji

washirikiane na Naibu Waziri wake ili tuhakikishe angalau baada ya huu
mwezi wa Ramadhani tuone bandari inafanya kazi. Mimi nilihoji bandari
kwenye bajeti yao walioleta hotuba yao, kwamba walisema wameleta vifaa
kwa ajili ya kufanya kazi, lakini ukienda bandarini huvioni.

Kwa hivyo, kama vifaa vile vipo hatuna hakika wapi vimewekwa, tunajua vipo,
lakini ni vizuri vikaanza kutumiwa, ili kurahisisha kazi, isiwe vifaa vimeletwa
tu pale vimewekwa vifanyiwe kazi iliyokusudiwa.

Mhe. Spika, nakwenda tena kwenye karafuu. Karafuu bado ni uti wa mgongo
wa taifa. Uzalishaji wa karafuu bado haujaridhisha. Kwa hivyo, naomba sana
wakulima wa karafuu wawezeshwe Mhe. Spika, ili kuweza kuongeza pato la
taifa. Pia tukija kwenye uwekezaji. Mimi naipongeza sana Idara ya Uwekezaji
Vitega Uchumi ZIPA, kwa kazi kubwa wanayofanya ya kuwashajiisha
wawekezaji kuja kuwekeza katika nchi yetu. Lakini bado nasema kuna
changamoto, hivyo naiomba wizara kwa Kkupitia Idara yake ya ZIPA,
kurahisisha upatikanaji wa vibali kwa wawekezaji, kwa sababu unapompa
kikwazo mwekezaji haini sababu ya kuja kwako, atatafuta nchi nyengine aende
akawekeze. Sasa leo inakuwaje, sisi tunawaita watu kuja kuwekeza halafu
tunawasumbua. Anachuku muda mrefu kukubaliwa, mara kibali hiki mara hiki
inakuwaje!

Mhe. Spika, mimi ninachotaka kusema, nina ombi langu maalum kwa ZIPA
pamoja na wizara ya kazi, kurahisisha upatikanaji wa vibali vyote
vinavyostahiliki kwa ajili ya uwekezaji. Jambo hili likifanywa kwa wakati
litaondoa ukiritimba uliopo na wawekezaji watakuwa wana kila sababu ya
kuweza kuja kuwekeza na kuongeza mapato ya nchi yetu, vyenginevyo Mhe.
Spika, tutaendela kuzungumzia uwekezaji, lakini mwisho tutakuja kujikuta
wawekezaji wenyewe wanatukimbia.

Mhe. Spika, jambo hili mimi nasema kwa sababu nimo mule, ZIPA sijui tatizo
liko wapi, lakini unaweza kwenda kutaka kibali cha mfanyakazi ukachukua
muda wa miezi mitatu hujakipata. Naomba sana wizara zinazohusika
kuharakisha utoaji wa vibali kwa wawekezaji, tuiangalie miradi inayokuja
kama ina manufaa, umejiridhisha nayo, isichukuwe muda ndani ya mwezi
mmoja au wiki tatu mpeni mtu, mpeni mwekezaji vibali aweze kufanyakazi ili
kutuletea mapato katika nchi yetu.

Mhe. Spika, kuhusu watalii. Mhe. Spika, mwaka uliopita tulipata kisingizio cha
kuwa kulikuwa na tofauti kidogo kwa mambo ya uchaguzi. Lakini mwaka huu
hatuna uchaguzi hali iko sawa. Lakini je, mwenzangu Mhe. Simai Mohammed

Mpakabasi, mtaalamu wa mambo ya utalii alisema iko haja ya watu wa utalii,
wizara inayohusika kufungua ofisi nje kuitangaza Zanzibar kwenye utalii.

Je, wizara inayohusika imejipangaje juu ya hili, naiomba wizara ifunguwe ofisi
zake, ili kuitangaza Zanzibar kwenye mambo ya utalii, jambo hili ni muhimu
sana.

Kwa hivyo, naiomba Wizara ya Fedha na Mipango, ikishirikiana na Wizara ya
Habari, Utalii na Michezo walione jambo hili na wachukuwe na wachukuwe
maoni yanayotolewa na wale watu ambao wana uzoefu wa mambo haya
kuyafanyia kazi. Mambo haya yote Mhe. Spika, yataweza kuongeza pato la
taifa.

Sambamba na hilo Mhe. Spika, jambo kubwa ni la kodi. Kuhusu habari ya kodi
ilizungumzwa hapa juu ya ukusanyaji wa kodi. Mhe. Spika, nataka kukuambia
kwamba wafanyabiashara siku zote ni watu wanaohitaji kupata faida. Nataka
nijuwe Mhe. Waziri wa Fedha na Mipango, ni lini mashine za EFD zitaanza
kufanya kazi, ili ukusanyaji bora wa kodi upatikane. Kwa sababu mimi imani
yangu ni kwamba iwapo mashine hizi zitaweza kufanyakazi, basi tutaweza
kuongeza makusanyo makubwa sana ya kodi kwa wafanyabiashara.

Mhe. Spika, tumewaona wenzetu Bara walivyopata manufaa kwa kutumia
mashine hizi. Kwa hivyo, wito wangu Mhe. Spika, kwa Mhe. Waziri wa Fedha
na Mipango, aharakishe matumizi ya mashine hizi za ukusanyaji wa kodi, ili
kuondoa udanganyifu unaweza kutokea kwa baadhi ya wafanyabiashara.

Mbhe. Spika, kama tunavyofahamu kwamba kodi ndio kila kitu katika nchi zote,
nchi zote zinategemea kodi kuwa ndio inayoweza kuendesha serikali. Lakini
tukiangalia wafanyabiashara wote wa Zanzibar wanachangia. Hebu tujiulize
wanachangia kiasi gani, asilimia ngapi ipo wanayoichangia kwenye bajeti hii.

Mhe. Spika: Una dakika mbili Mhe. Mjumbe.

Mhe. Omar Seif Abeid: Mhe. Spika, niongeze dakika mbili, kwa heshima na
taathima.

Mhe. Spika: Sina muda mheshimiwa.
Mhe. Omar Seif Abeid: Ahsante. Kwa hivyo, jambo la mwisho Mhe. Spika,
kabla ya dakika zangu mbili hazijakwisha napenda kulizungumzia jumba lile la

Beit Al Ajaib. Lile jengo tulilizungumza tulipokuwa kwenye majumuisho

mwanzo, na wajumbe wengi walilichangia jengo lile kwamba lina uwezo
mkubwa wa kuongeza mapato makubwa ya nchi.

Kwa hivyo, mimi naiomba Wizara ya Fedha na Mipango kuliangalia jambo hili
la kuliendeleza lile jengo ambalo lina faida mbili. Kwanza litaongeza mapato
na pia litaweka vizuri historia ya nchi yetu Mhe. Spika.

Baada ya hayo Mhe. Spika, naona unataka kunizuwia, lakini nasema ahsante
sana. Mimi nachukua fursa hii kutamka kwamba naunga mkono hoja hii kwa
asilimia mia moja, na nawaomba wajumbe wenzangu muunge mkono, ili
tumuwezesha Dkt. Khalid Salum aendeleze bajeti yake ili tuweze kufikia lengo
tulilokusudia. Ahsante sana Mhe. Spika.

Mhe. Mussa Foum Mussa (Kipole): Ahsante sana Mhe. Spika, na mimi kwa
kunipa ruhusa jioni hii kuweza kuchangia. Mhe. Spika, kwanza na mimi
nimpongeze Mhe. Waziri wa Fedha na Mipango pamoja na watendaji wake
wote wa wizara hii, kwa kutuletea hotuba hii nzuri na yenye muelekeo wa
mafanikio.

Mbhe. Spika, baada ya shukrani hiyo, mimi mchango wangu utakuwa mdogo tu.
Napenda nichangie suala la Mamlaka ya Uwekezaji na Vitega Uchumi
Zanzibar (ZIPA). Mhe. Spika, kwanza na mimi niwapongeze wafanyakazi wote
wa ZIPA, kwa jitihada yao ya kuwashajihisha wawekezaji wa nje na wa ndani
ili kuwekeza katika nchi yetu hii ya Zanzibar na kuweza kuongeza pato la
serikali yetu.

Mhe. Spika, mimi nataka nije na masikitiko kwa mradi uliokuwepo Kiweni
Mwambe Shamiani. Mhe. Spika, mradi huu umekuwa ukisuasua kwa muda
mrefu sana. Mwenye mradi huu kwa zaidi ya miaka 10 nyuma hii hoteli
ilimshinda na baadae mradi huu serikali ikautangaza na ukafilisiwa, akaja
mfilisi kutoka Dar es Salaam na ukatangazwa tena kwa yule atakaye uchukua.
Baadae mradi huu tukasikia kwamba katokea mwekezaji mwengine kapewa na
serikali, lakini kwa muda mrefu sana mradi huu umekuwa haupo, kwa sababu
majengo yote yaliyokuwepo yameporomoka na hakuna kilichobakia.

Mhe. Spika, mimi mwenyewe nakumbuka kwamba tulikutana pamoja kwa
wakati huo aliyekuwa Waziri wa Fedha Mhe. Nyanga, na wakati huo
aliyekuwa anayeshughulikia mamlaka ya ZIPA alikuwa Sir Dkt. Hikman na
watendaji wote wanaohusika hapa, tulielezwa kwamba mradi huu utakuwa
umepata mwekezaji mwengine baada ya aliyekuwepo wakati huo alikuwa
anaitwa Ophen, na watu wa Shamiani kwenye mradi huu walikuwa wanapata

fungu kwa ile sababu ya kutoa ardhi yao na waliikodisha wakati huo kwa dola
za Kimarekani 150 kwa mwaka. Tokea wakati huo baada ya miaka 10 iliyopita,
hawalipwi chochote.

Sasa Mhe. Spika, kwa ufupi nilisema nichangie sehemu hii ili kutaka kujua
kwamba je, bado mradi ule ZIPA wanaujua na ikiwa hawaujuwi tena, kwa
hivyo naomba ile ardhi warejeshewe wenyewe na ikiwa atatokezea mwekezaji
mwengine, basi wafanye makubaliano mapya.

Kwa hivyo, namuomba Mhe. Waziri atakapokuja hapa anieleze kwamba je,
bado ule mradi, kwa sababu pale palikuwepo vijana wanaolinda ile sehemu na
bado walikuwa wanaendelea kulipwa na sijui hivi sasa wanalipwa na nani, kwa
sababu kwa kipindi kikubwa tulikuwa tukisikia kwamba ule mradi kapewa
Mzee mmoja aliyekuwa anaitwa Walidi Fikirini na bado wale vijana
waliokuwepo pale walikuwa wanaendelea kulipwa, je, mpaka hivi sasa bado
wanaendelea kulipwa na bado mimi nahoji zaidi kwa wale wenye shamba lile,
kwamba kile walichokuwa wakikipata kwa muwekezaji wa mwanzo dola 150
kwa mwaka na walikubaliana kwa wakati huo walimkodisha kwa muda wa
miaka 49.

Sasa sijui kwamba hivi sasa ikiwa bado ule mradi uko kwa muwekezaji
aliyepewa mwengine je, hiki kima chao walichokuwa wanakipata kwa mwaka
watalipwa na nani, na ikiwa bado ule mradi haupo tena ushamalizika hapana
mtu aliyeuchukua naomba atakapokuja Mhe. Waziri anieleze kwamba hii ardhi

Mhe. Spika, vile vile niendelee kuuliza tena kwamba kulikuwa na mradi
mwengine huu ulikuweko kisiwa cha Kujwi Kilichoko katika Shehiya ya
Mtangani, kwa muda mrefu sana zaidi ya miaka kumi na tano mradi huu
unatajwa tu lakini maendeleo yake huyaoni, sasa ningeliomba kwamba ikiwa
huyo muwekezaji aliyepewa hana uwezo basi hii seshemu atafutwe muwekezaji
mwengine apewe ili lile lengo la uwekezaji liendelee kuwepo. Kwa sababu
wanatokea wawekezaji wengine lakini wanapotokea wanaambiwa ile sehemu
ina mtu lakini huyo mtu humuoni katika kuendeleza miradi hii.

Mhe. Waziri wa Ardhi yupo nataka niseme kwamba kipindi cha Wizara yake
kuchangia sikupata lakini hapa hapa nataka niwahishe kabisa, katika kisiwa cha
Shamiani kwa kipindi kikubwa sana hivi sasa upande wowote utakaoelekea
utaambiwa sehemu hii imeshakuwa na muwekezaji, lakini zaidi miaka kumi na
tano sehemu hizo bado utaambiwa zina wawekezaji watu wamepewa ardhi
hakuna kinachoendelea. Kwa kipindi kikubwa waheshimiwa waliokuwemo

katika Baraza hili walikuwa wanasema kwa mfano kama sisi wengine ardhi
hizo ndio sababu ya wawekezaji hao kupewa ingawaje ilikuwa hatujui
kinachoendelea kipi, lakini ulikuwa unasikia kwamba ardhi ya pahala fulani
kapewa fulani, lakini tulikuwa tunasingiziwa sisi wengine kwamba ardhi hizo
tulisababisha kuzitoa.

Lakini mimi napenda niseme kwamba sehemu zile walizopewa watu bado kuna
watu wanataka waziendeleze kujenga lakini kuna mikono ya watu wanasema
wamepewa wao, lakini je, nataka niulize kwa nini hawaziendelezi na muda
umeshakuwa mkubwa. Kwa hivyo ikiwa bado hawana uwezo......

Mhe. Spika: Una dakika mbili Mheshimiwa.
Mhe. Mussa Foum Mussa: Hee!
Mhe. Spika: Ulinambia kwamba una muda mfupi tu Mheshimiwa.

Mhe. Mussa Foum Mussa: Sawa ahsante sana. Napenda nieleze kwamba
Mhe.Waziri husika naomba hawa watu ikiwa hawana uwezo wa kuziendeleza
zile sehemu walizopewa basi wafutiwe hiyo kupewa yao wapewe watu
wengine.

Mhe. Spika, kwa vile umenishtua mimi napenda tu atakapokuja Waziri nipate
maelezo ya sehemu ya Kiweni kwamba ule mradi ikiwa bado una mtu tunataka
tuelewe, hauna mtu tena tupewe maelezo kwamba watu wenye shamba lao lile
warejeshewe kwa sababu hawana tena kodi wanayoipata. Baadae nipewe
maelezo ya mradi wa KUJWI1 ulio katika Shehia ya Mtangani. Baada ya kupata
maelezo hayo mimi nitakuwa sina pingamizi kubwa wala sipigi buti nataka
maelezo tu na naunga mkono hotuba hii asilimia 95% na tano nitazimaliza
nitakapopata maelezo Ahsante sana. (Makofi)

Mhe. Simai Mohammed Said (Mpakabasi): Ahsante Mhe. Spika, na mimi
nichukue nafasi hii kwanza kumpongeza Mhe. Waziri kwa hotuba yake nzuri
pamoja na watendaji wote, lakini pia nichukue fursa hii kuwapa pole wananchi
wangu wa jimbo letu la Tunguu kutokana na upepo wa jana kuna wananchi
karibu ya wanne wamezama baharini, mmoja amepatikana hadi hivi sasa yuko
katika ufukwe wa Dar es Salaam, yuko salama kwa hivyo tunawaombea hao
watatu waweze kupatikana na Inshallah Mwenyezi Mungu atawasaidia hapo
walipo ili wawe salama na amani tunawapa pole pamoja na familiazao.

Mhe. Spika, Wizara hii ni muhimu na kwa kweli inawagusa watu wengi sana
na kuna mambo mengi ambayo tunahisi sote sisi yatatusaidia yapo hapa,
nichukue fursa kuwapongeza kama nilivyosema awali watendaji wote na wote
ambao wamesimamia katika mambo tofauti.

Jambo la kwanza Mhe. Spika, nitarudi Katika hoja yangu ya mwanzo katika
suala la E- Government ambalo nililizungumzia na Mhe. Waziri alipoanza na
Wizara yake alilizungumza kwamba hii hoja ipo chini ya Wizara ya Fedha kwa
hivyo nilikwenda kabisa kwenye hansard katika kikao ambacho kilifanyika
hapa na Mhe. Waziri wa Fedha na Mipango katika majibu yake alisema katika
ujenzi wowote unapotengeneza unaweza ukatokezea uharibifu kwa hivyo huo
si uzembe tunapotaka kujenga, lazima wakati mwengine uharibifu ni kitu cha
kawaida. Lakini fedha hizi nilisema kuna utaratibu wa emergency na fedha hizi
zinaweza zikatoka kwenye mfuko mkuu wa Serikali.

Pia Mhe. Waziri wa Nchi Afisi ya Rais na Mwenyekiti wa Baraza la Mapinduzi
alisema Mhe. Simai barabara husika ilikuwa na upanda wa mita sita maendeleo
yanayofanywa sasa hivi ni mita nne, Miundombinu ambayo inasema ilikuwa
inajengwa mita mbili kutoka mita sita maana yake ni kuwa mita nane ya pale
ambapo Barabara ilikua na upana wa mita sita.

Mhe. Spika, bado mimi katika hoja ningependa nipate majibu ya barabara ya
Mwanakwerekwe kwenda Fuoni ni kiasi gani cha fedha ambacho kimetumika
kutengezwa ili kutafuta ile haiba mpya imeharibika.

Mhe. Spika, lakini nilikwenda kuangalia katika bajeti ya mwaka wa fedha
2014/15 inasema kasma Item No. 142291 ambayo inasema malipo ya Mkonga
wa Taifa Fiber Optic Service Charge hasa Extra 2011/12 ziro, Hasa extra
2012/13 1,440,000,000/= lakini makisio estment 2014/15 ilikua 840,000,000/=
hizi ni fedha ambazo walitarajiwa kuzipata, lakini pia ukenda katika programu
ya mwaka 2015/16 ukiangalia katika Idara ya Uhakiki wa Mali na Mitaji na
programu ndogo nafikiria hii 1423004 Mapato yatokanayo na vifaa vikongwe
nimekosea kidogo hapo.

Mhe. Spika, lakini ukienda katika ukurasa wa 70 wa hotuba ya Mhe. Waziri wa
Nchi Afisi ya Rais Fedha Uchumi na Mipango 2013/14 anazungumzia moja
kwa moja suala hili la E-Governmente kwa ujumla vitu vyote ambavyo vina
fedha ambazo zimezungumzwa humu ndani, na katika hotuba yake Mhe. Spika,
kwanye kifungu No. 72 anasema mradi huu uliotekelezwa na unatakiwa
kutolewa maelezo umehusisha maeneo makubwa matano ambayo ni
Miundombinu, internet, Maeneo ya matupizi, elimu masuala ya usalama na

mengineyo. Lakini katika hotuba yake ya mwisho anasema hivi kwenye namba
75 anasema.

Mhe. Spika, hii ni bajeti ya mwaka 2013/14 wakati mradi ukitekelezwa
kumefanyika pia mazungumzo na kampuni ya ZANTEL kwa ajili ya ubia katika
uwekezaji na uendeshaji chini ya makubaliano yaliyofikiwa, ZANTEL
inatarajiwa kuwekeza kwa kuunganisha ofisi zote za Serikali kwa kumalizia
rasmi na Mkonga wa Fiber Optic na hivyo kuleta ufanisi zaidi kuliko njia ya
wireless iliyokusudiwa kutumika awali. Kwa bahati mbaya mazungumzo na
ZANTEL yalichukua muda mrafu kuliko ilivyotarajiwa na hivyo kuathiri
kuanza rasmi kunufaika na mtandao huo, zikiwemo ufanisi katika mawasiliano
na kupata huduma ya internet bila ya malipo kwa Serikali yote. Mkataba wa
ZANTEL umetiwa saini tokea mwezi wa February mwaka huu na kwa sasa
matayarisho ya mwezi ya utekelezaji yamekamilika, kumailika na uwekezaji
wa ZANTEL kutaunganisha visiwa vya Unguja na Pemba kwa njia ya kupitia
mikonga ya umeme Dar/Unguja/ Pemba na Tanga.

Sasa hapo nataka kusema ni kwamba tayari mkataba umefungwa kwa hivyo
Mhe. Waziri wa Wizara ya Miundombinu na Mawasiliano walisema kama
fedha tutazipata katika Wizara ya Fedha, kwa hivyo namuomba sana
Mhe.Waziri wa Fedha atakapokuja atakuwa na weekend nikihisabu leo, kesho,
Jumamosi na Jumapili anafanya majumuisho atutajie kwa muda wa miaka
mitatu ni kiasi gani cha fedha kimepatikana kutokana na mkataba huu, na Kiasi
gani cha fedha kutoka waya fiber wote kuharibika kutoka Mwanakwerekwe
mpaka kwenda Fuoni utagharmika.

Mhe. Spika, nikiendelea nataka nizungumzie katika hii Tume ya Mipango, hii
Tume ya Mipango imetajwa na kazi zake nyingi zimeainishwa, lakini
nashindwa kufahamu hii Tume ya Mipango ambayo inatakiwa isaidie kuishauri
Serikali katika mambo mengi sana, Tume ya Mipango hii hivi inashindwa
kuishauri Serikali kuhusiana na mkataba ambao umetoka Mukezaji wa eneo la
Bwawani, ili makontena yasiende kurundika pale sasa ni mipango gani hii, hii
ni mipango gani ambayo tume imeshauri. Ukienda katika buku hili ukiangalia
Tume ya Mipango inasema kabisa kazi yake moja kutoa ushauri wa kisheria
kwa Mhe. Rais na kwa Serikali na kwa ujumla katika maeneo yote ya
maendeleo na kitaifa kwa ujumla, sasa huu ni mpango gani hivi inabidi mpaka
Wawakilishi waje wapige kelele Serikali ili Serikali iwasikie na makontena
matupu yaende yakaondolewe bandarini hivi ndio wajibu wetu sisi?

Kwa nini Serikali inashindwa kujipanda na watu wake moja kwa moja ndani
lazima tukiri mimi lazima niwapongeze Wawakilishi wenzangu ni kwa sababu

ya Wajumbe wa Baraza la Wawakilishi ndio makonte yameondoka leo, Ijumaa
na Jumamosi kelele zetu tulizopiga hapa Jumapili Mheshimiwa hapa
amekwenda kulifanyia kazi na leo makontena yameanza kuondoka na
tunashukuru hapa sasa Serikali itazipata hizo bilioni karibu ya kumi. Kwa
hivyo lazima tujipongeze na sisi lakini pia naipongeza Serikali kwa kutusikiliza
huo ndio umoja unaohitajika humu ndani. Kwa hivyo mimi nashauri Tume ya
Mipango ikazane sana katika kazi zake.

Lakini pia kuhusu Chuo cha Fedha cha Chwaka wanafanya kazi nzuri nasikia
hichi Chuo kitakuja kuungana pamoja na SUZA mimi nashauri sana Mhe.
Spika, hichi chuo waendelee kufanya utafiti nyingi na waziri kukazana mambo
mengi yatakuja.

Lakini nawapongeza Zanzibar Insurance Company rekodi zao zote
zinaonyesha wanafanya vizuri wameweza kufanya kazi kuliko ilivyotarajiwa,
ningeomba sana logo ya kampuni wa- review kidogo ni nzuri lakini pia
wajipange zaidi Kkatika Social Responsibility na mpango wao mzima tupate
kuujua.

Lakini pia nawapongeza Zanzibar Revenue Board Mhe. Waziri inaelekea sana
Zanzibar Revenue Board wanafanyakazi nzuri nakumbuka wakati Marehemu
Kamishna aliyefariki mwaka 1999 walikuwa wana kama asilimia milioni mia
tisa hivi kama sikosei, lakini nikaona ana- complain kwenye biashara ya utalii
wameweza kuona mbali sasa hivi ZRB. Mimi ningeshauri sana ni vizuri Mhe.
Waziri kwamba Wajumbe wa Baraza wakapata semina nzuri pamoja na ZRB
pamoja na makampuni ya mahoteli ili wakaelewa, unakuta sasa hivi hapa mtu
anazungumza kuhusu hoteli anashindwa kutofautisha baina ya Management
Company pamoja na Owners wa ile kampuni. Lakini pia wanashindwa
kufahamu kuna seasonal rate, kuna rack rate, kuna rate ya Disemba ukenda
pale utakuta dola 200, 300 na kuna rate pia ambayo ni ya off Season ukalipe
Dola 120.

Mhe. Spika, Dar-es-Salaam ukienda hapo kuna rate za week day, Monday to
Friday na kuna rate za ljumaa, Jumamosi na Jumapili kwa sababu ni siku
ambazo zinakuwa hakuna wafanya biashara. Kwa hivyo ni vizuri hawa tukakaa
pamoja sote wakaelewa. Mimi nafahamu lakini ni vizuri nao wakafahamu.

Mhe. Spika, nataka nizungumze suala la hii ECFMS Enter Created Foundation
Management System ni vizuri pia tukafundishwa zaidi tukaelewa.

Lakini Mhe. Spika, nataka nizungumzie kuhusu Terminal Il pia lakini naona
mambo mengi yamefanyika hapa kuna fedha nyingi zimetumika ningependa
kufahamu pia kwamba hii Air Port ni lini Mhe. Waziri wanatarajia Serikali
kuwakabidhi? Najua sie anayehusika moja kwa moja, lakini project hii ipo
kwenye malipo chini ya Wizara yake, ni lini wataikabidhi Zanzibar Air Port
ufunguo wao.

Pia nataka nizungumze suala la ZIPA Mhe. Spika, ZIPA inasimamia Zanzibar
Investment Promotion Agency na hii ni sehemu ambayo ni kimbilio la
wawekezaji wote wa Zanzibar pamoja na wale wa nje ambao wanatafuta
indirect investors Mhe. Spika, kwa kweli ZIPA ni masikitiko yangu kusema
kwamba haifanyi kazi kama inavyotakiwa tumemsikia pale Mhe. Omar Seif
Abeid Mwakilishi wa Konde akizungumza na mimi nakubali kuungana nae
kwamba hata haya malalamiko ya vibali ambayo wawekezaji wanaokuja hapa
imekuwa ni usumbufu. Kwa hivyo sisemi kwamba ZIPA ni jipu lakini kwa
kweli ZIPA ile imani ambayo Wazanzibari tulikuwa tunayo juu yake haiendi na
hatuioni. Mimi ningeshauri Mhe. Waziri ni vizuri kuwaita wawekezaji ukaona
pia ukafanya round table forum ukapata kufahamu wawekezaji hasa kilio chao
ni Kipi.

Mimi nakumbuka, tena nazidi kumnukuu Mhe. Mkurugenzi wa ZIPA wakati
ule ambae sasa ni Katibu wa Wizara ya Fedha alisema kwamba wawekezaji
wa Zanzibar wote wanaokuja, wanakuja kutokana na Word of Mouth ni wengi
na hawaji kutokana na sisi kuwavuta moja kwa moja kutokana na promotion
tunazokwenda nazo, promotion wanayotumia Zanzibar ni ndogo sana
ukiangalia mapato yetu sisi tunayopata katika utalii ni zaidi ya 89% hatuwezi
kuacha wawekezaji tukasema hawa ni watu wabaya lazima tuwachunge.

Mimi Mhe. Spika, nilikuwa Mwenyekiti, sekta ya uwekezaji sekta ya utalii
wakati umeme unazimika Zanzibar kwa muda wa miezi mitatu nakuhakikishia
Mhe. Spika, hakuna muwekezaji hata mmoja ambae amefunga hoteli
nilikwenda mbio mimi usiku na mchana sio ZIPA nilitafuta mpaka wakati giza
na mafuta hayapatikani niliwasaidia wawekezaji usiku na mchana. Kwa hivyo
ZIPA siwezi nikasema kwamba ni kimbilio la wawekezaji, na ningependa
kuona pia kwa nini Wawakezaji wa Zanzibar hasa hawa wazalendo wenzetu
hawaingii kati kwa sababu unawezo kukuta elimu ya biashara pengine wanayo
lakini masuala ya kuwaunganisha na opportunity ambazo zinajitokeza lazima
haya yafanyike kwa ziada na kasi na tukiangalia sasa hivi tunataka tubadilike.

Kwa hivyo, mimi nashauri Mhe. Waziri ni muhimu wote hao tukawakusanya
tukawaita kwa pamoja leo mie nakupa mfano Mhe. Amani Makungu ambae

ana own Amani Bungallow mimi ni classmate wangu lakini kwa nini leo yule
hana hoteli ya Five Star, ana maeneo mengi hana hoteli ambayo imesimama
kwa nini hana ana hoteli nyingi amejenga lakini hajafikia kiwango akashindana
na hoteli zenye four na nafasi za kuendelea juu kutokana na uwezo wake, ZIPA
ilitakiwa imlee mtu kama huyo ambae amejitolea kuunganisha na hizo hoteli
zote kuwaita ni kwa nini ana own Amani Bungallows amejenga Zanzibar
Ocean View, amejenga hoteli Pemba ana hoteli ndogo ndogo maeneo mengine.
Lakini kwa nini hazipandi daraja la juu kwa sababu kutokana na uwezo wake
mwenyewe wa kuelewa ni Serikali inatakiwa iingie ndani sasa kumnyanyua
pale mtu alipo kwenda huko juu.

Kwa hivyo, ubunifu unatumka na wawekezaji ndani wazalendo haitokani na
msaada wa kutoka ZIPA unatokana na wao wenyewe wale wafanyabiashara
kutumia upeo wao elimu ya dunia, elimu ya shule na elimu ya biashara
kuwafanya waende mpaka hapo walipo, kwa hivyo Mhe. Waziri naweza
kusema kwamba kwa upande mmoja ZIPA ni jipu inabidi ukaazane, ili uweze
kuwafanya matumani ya Wazanzibar na wawekezaji yako pale.

Mhe. Spika, nataka nizungumze suala la umeme fiber optic ya umeme
imetandikwa nasikia ya na 100 MW, tuna project mpya nyingi sana
tunazifungua sasa hivi mambo ya real estate unajua project ya ZSSF, kuna
project ya Bakharesa na kuna project ya Royal Hotel kule Kaskazini. Umeme
wetu sisi na diamond yetu ni 100 MW lakini sijui hii cable ni 100 MW
tunavyokwenda mbele tunajua ile kobo uhai wake ni miaka 40 lakini ile
teknolojia iliyotumika pale hakuna nchi yoyote iliyotumika sie tukasema tuna
uhakika wa miaka 40 ule waya utakwenda. Nataka nifahamu ile Sub Marine ya
40 MW mnaichungaje na mnailindaje pamoja na hii 100 MW ulinzi wake na
usalama wake, survice yake inafanyika ipasavyo.

Pia nataka tujue ni mpango mzima kwenye suala la umeme mtajipangaje katika
kupita hii Tume yako ya Mipango katika kuishauri Serikali katika miaka
tunayokwenda mbele...

Mhe. Spika: Una dakika mbili Mheshimiwa...

Mhe. Simai Mohammed Said: Kuna mipango mingi na projects nyingi
zinakuja tumesikia bandari mpya inakuja, umeme tunaotegemea ni huu huu

kuna vyuo vinataka kujengwa umeme ni huu huu.

Mhe. Spika: Una dakika mbili Mheshimiwa.

Mhe. Simai Mohammed Said: Ahsante. Mhe. Spika, kuhusu deni la Taifa
limekuwa kubwa na limeongezeka kwa kasi kubwa kutoka karibu bilioni 320
mpaka bilioni 398 na kitu, kama sikosei nataka nifahamu hili deni la taifa
linawekwa katika mfuko gani katika mfuko mkuu wa Serikali, na kama
linawekwa katika mfuko mkuu wa Serikali nataka nifahamu je, limewekwa
kwa shilingi au dola, kutokana na ukubwa na uzito wa dola na mazingira
tuliyokuwa tunayo. Kama hili deni la taifa linaekwa kwa shilingi katika miaka
yote basi hapo pia ni jipu na kama linawekwa kwa dola hapo ni sawa, nataka
nijue kutoka lini. Na kama kwenye deni la taifa linawekwa kwa shilingi ni kwa
sababu gani ambazo zimewapelekea kuweka deni kwenye shilingi na katika
miaka ya mbele nataka nifahamu mnakopa mikopo gani ili tuweze kulinda na
hasa pia katika mikopo ya barabara.

Mhe. Spika, nataka kufahamu katika zabuni na pia sheria ya Public of Human
act katika kuihakikisha mnailinda na kuibadilisha, mna mpango gani na hasa
hizi dhabuni ambazo makampuni makubwa makubwa, ili kuondoa rushwa na
kupata projects ambazo kama zitafanyika Air Port ya Zanzibar ni masikitiko
makubwa Wazanzibari na wananchi kwa kweli fedha zao nyingi zimepotea, na
ukija utuhakikishie hapa Terminal Il hili jipu ni kitu gani ambacho kwa nini
watu walifanya makosa hawajachukuliwa Sheria za nidhamu...

Mhe. Spika: Ahsante Mheshimiwa kwa mchango wako Waheshimiwa
Wajumbe kwa siku ya leo huyo ndio mchangiaji wa mwisho, wachangiaji bado
wapo lakini ikumbukwe kwamba kesho ni siku ya ljumaa na ni siku ndogo,
kwa hivyo orodha tuliyonayo hapa tayari imeshajaa hata hiyo nafasi ya kesho,
na tunategemea sana kuhitimisha hii hoja siku ya Jumatatu. Kwa hivyo kesho
itachangiwa tu, baada yamaelezo hayo machache na tukizingatia lile tangazo
nililolitoa awali naomba sasa niakhirishe shughuli za Baraza mpaka kesho siku
ya ljumaa tarehe 24/6/2016 saaa 3.00 asubuhi.

(Saa 8.58 Baraza liliahirishwa mpaka
tarehe 24/6/2016 saa. 3.00 asubuhi)

